
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑲ ᓚᕖᓐᓂᐊ ᐸᕋᐅᓐ 
(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 

(ᑲᖏᖅᖠᓂᐅᑉ ᑐᓄᕕᐊᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ        
 

ᔫ ᐋᓚᓐ ᐃᕝᔭᕈᑕᐃᓚᒃ 
(ᖁᕐᓗᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑲ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᖕᒥ 
ᓯᕗᒃᑲᖅᑕᖅᑎᖓᑦ, ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᐊᐃᕝᕕᖅ, ᔫᓂ 13, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1989

ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᔫᓂ 13, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᖁᔭᓐᓇᒦᒃ ᐊᐱᕆᔪᒪᓪᓗᒍ ᐃᕝᔭᕈᑕᐃᓚᒃ ᑐᒃᑭᐊᕈᓐᓇᕐᒪᖔᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᕝᔭᕈᑕᐃᓚᒃ. ᑲᑎᒪᔾᔪᑎᒃᓴᑎᓐᓄᑦ. ᒥᓂᔅᑕᐃᑦ, ᒪᓕᒐᓕᐅᑦᑏᑦ. ᑲᑎᒪᔾᔪᑎᒃᓴᕗᑦ ᓇᒻᒪᖓ 2. 
ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐸᕋᐅᓐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 

ᐊᖓᔪᖅᑳᑉ ᐅᖃᐅᓯᖓ 097 - 2(3): ᕿᓂᕈᑎᐅᔪᑦ ᐸᖅᓴᐃᔾᔪᑎᐅᔪᓪᓗ (ᐸᕋᐅᓐ)  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓄᓇᓖᑦ ᒐᕙᒪᒃᑯᓄᓪᓗ ᐱᔨᑦᑎᕋᖅᑏᑦ ᑖᒃᑯᐊ, 
ᓄᓇᓕᓐᓂ ᒐᕙᒃᑯᓐᓂ ᐱᔨᑦᓯᕋᖅᑎᒃᑯᑦ ᐱᔭᕇᖅᓯᓯᒪᓕᖅᑐᑦ ᓄᓇᑐᐃᓐᓇᕐᒥ ᖃᐅᔨᓴᕈᑎᒃᓴᖃᓐᓂᕐᒥᑦ ᓄᑖᓂᒃ 
ᑕᒪᒃᑯᓂᖓ ᐃᓄᓕᕐᓯᕈᑕᐅᖃᑦᑕᓂᐊᖅᑐᓂᒃ ᑕᐃᒃᑯᐊ ᒪᓕᒐᓕᐅᕐᕕᖕᒥ ᐅᖃᐅᓯᕆᓗᐊᕐᑕᒃᑲ, ᐊᒻᒪ ᐅᓪᓗᒥ 
ᓴᖅᑭᓂᐊᖅᑕᒃᑲ ᐅᓂᒃᑳᓕᐊᖏᑦ. 
 
ᑕᐃᒃᑯᐊ ᐱᓕᕆᕕᒋᔭᒐᑦ ᑖᒃᑯᐊ ᑐᓴᕋᓱᐊᖏᓐᓇᐅᔭᖃᑦᑕᕐᒪᑕ ᐊᑐᖅᑕᐅᔪᓐᓇᕐᓂᐊᑐᓂᒃ ᕿᓂᖅᑎᓄᑦ ᐊᒻᒪᓗᑦᑕᐅᖅ 
ᐸᕐᓴᐃᔨᓄᑦ ᓄᓇᕗᖕᒥ. ᑖᒃᑯᐊ ᖃᐅᔨᓴᖅᑕᐅᖃᑦᑕᕐᓯᒪᓕᖅᑐᑦ ᐱᖓᓱᐃᑦ ᒪᕐᕉᓪᓗ ᐊᑐᖅᑕᐅᖃᑦᑕᓕᖅᑐᑦ ᑕᐃᒃᑯᐊ 
ᕿᓂᕈᑎᐅᔪᑦ ᐸᕐᓴᐃᔾᔪᑎᐅᔪᑦᓗ ᓄᓇᕗᖕᒥ ᐊᑑᑎᖃᓗᐊᕌᓗᓐᖏᒻᒪᑖ ᐊᒻᒪᓗᑦᑕᐅᑦ ᑕᐃᒃᑯᐊ ᐊᕐᕌᒍᓕᒫᕐᒧᑦ 
ᐊᑭᖃᕐᒥᔪᑦ.  
 
ᐅᖃᖅᑏᑦ, ᓇᓂᓯᓚᐅᕐᑐᒍᑦ ᐅᐊᔭᒨᖅᑐᒥᒃ ᐊᑐᖅᑕᐅᖃᑦᑕᖅᓯᒪᓂᑯᓂᒃ ᐊᕐᕌᒍᓄᑦ ᐅᕝᕙᐅᓈᕈᑎ ᓇᓗᓇᐃᖅᓯᒪᔪᓂ 
ᐊᑑᑎᖃᑦᓯᐊᕐᓂᖏᓐᓂᒃ ᖃᐅᔨᒪᔪᖅ ᕿᓂᖅᑕᐅᓂᕐᒧᑦ ᐸᕐᓴᐃᓂᕐᒧᓪᓗ. 
 
ᑖᒃᑯᐊ ᕿᓂᕈᑎᐅᖃᑦᑕᖅᑐᑦ 24-ᓄᑦ ᐃᖃᕐᕋᓄᑦ ᓇᓂᓯᔾᔪᑕᐅᔪᓐᓇᖅᑐᖅ ᐊᒻᒪ ᐊᑭᑐᓗᐊᕌᓗᒐᓂ ᐊᒻᒪ 
ᖃᒃᑲᓐᓂᐊᒍᑦ ᐊᑭᖃᕋᓂ. ᑖᒃᑯᐊ ᐆᒃᑐᕋᖅᑕᐅᖃᑦᑕᖅᑐᑦ ᖃᐅᔨᔭᐅᓯᒪᔪᑦ ᒪᓕᓪᓗᒍ ᕿᓂᓕᕐᑐᖓ ᑕᐃᒃᑯᐊ 
ᕿᓂᕈᑎᐅᔪᑦ ᓇᓂᓯᔾᔪᑎᐅᖃᑦᑕᓂᐊᖅᑐᑦ ᓄᓇᓕᓕᒫᓂ ᐊᑐᖅᑕᐅᖁᓪᓗᒋᑦ. 
 
ᐃᓚᒋᓪᓗᒋᑦ ᐊᒻᒪᓗ ᑭᖑᓪᓕᕐᒥᒃ ᑮᓇᐅᔭᕐᑐᕈᑎᒃᓴᒥᒃ ᐱᓕᕆᐊᖃᓕᕈᑦᑕ ᑮᓇᐅᔭᖅᑐᕈᑎᒃᓴᖏᓐᓂᒃ ᐱᓇᓱᓛᕐᒥᔪᖓ 
ᐊᒻᒪᓗᑦᑕᐅᖅ ᐃᖅᑲᓇᐃᔭᖃᑎᖃᓐᓂᐊᖅᑐᖓ ᕼᐊᒻᓚᒃᑯᓐᓄᑦ ᕿᓂᖅᑎᓂᒃ ᐸᕐᓴᐃᔨᒃᑯᓐᓂᒃ ᑲᑐᔾᔨᖃᑎᒌᓂᒃ 
ᓄᓇᓕᖕᓂᓗ ᐊᖑᓇᓱᒃᑐᓕᕆᔨᒃᑯᓐᓂᒃ ᑕᒪᒃᑯᐊ ᓇᓂᓯᔾᔪᑏᑦ ᓄᓇᕗᖕᒥ ᐊᑐᐃᓐᓇᕈᖅᑕᐅᖁᓪᓗᒋᑦ 
ᑲᔪᖏᖅᓴᐅᑕᐅᖁᓪᓗᒋᓪᓗ. 

1990

ᐅᖃᖅᑏ ᑕᕝᕙ ᐱᓕᕆᕕᒪ ᐱᐅᓯᒋᐊᖅᑎᑦᑎᔪᑎᒋᓇᓱᒃᑕᖏᑦ ᕿᓂᖅᑎᓄᑦ ᐊᒻᒪ ᐸᕐᓴᐃᔨᓄᑦ ᓄᓇᓕᖕᓂ, 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᐅᑎᒃᓴᕗᑦ ᓈᓵᐅᑖ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 098 - 2(3): ᑮᓇᐅᔭᓕᐅᕈᑎᓪᓗᐊᑕᐃᑦ ᐱᓇᓱᐊᒐᐃᑦ (ᐊᑭᓱᒃ) 
 
ᐊᖓᔪᖅᑳᖅ ᐅᓚᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏᑦ ᐅᓐᓄᓴᒃᑯᓪᓗ ᒪᓕᒐᓕᐅᖅᑎᐅᖃᑎᒃᑲ 
ᖁᕕᐊᓲᑎᒃᑲ ᐅᖃᐅᔾᔨᔭᕆᐊᒃᓴᖅ ᒪᓕᒐᓕᐅᕐᕕᖕᒥ ᑖᒃᑯᐊ ᐅᐸᓗᖓᐃᔭᐅᑏᑦ ᑮᓇᐅᔭᓂᒃ 
ᕿᑐᓐᖏᐅᑎᑦᑎᓇᓱᓐᓂᕐᒧᑦ 4 ᒥᓕᐊᓐᑕᓚᓂᒃ ᑖᒃᑯᐊ ᒐᕙᒪᒃᑯᓐᓄᑦ ᐊᖏᕈᑕᐅᓯᒪᓕᕐᒪᑕ. 
 
ᐅᓂᒃᑳᓕᐅᓚᐅᕐᒥᔪᖓ ᒪᓕᒐᓕᐅᖅᑎᓄᑦ ᑖᒃᑯᐊ ᒫᓐᓇ ᐊᑯᓐᓂᓱᖅᑐᒃᑯᑦ ᐅᐸᓗᖓᐃᔭᐅᑏᑦ ᕿᑐᓐᖏᐅᖅᑎᑦᓯᓂᕐᒧᑦ 
ᐊᐅᓚᑕᐅᓚᐅᕐᒪᑕ ᐱᓕᕆᕕᖓᓐᓄᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔫᓕᕆᓂᕐᒧᓪᓗ 
2005 2006 ᐊᕐᕌᒍᐊᓂ. ᑕᕝᕘᓇ ᐱᕆᔾᔪᑎᒃᑯᑦ 4 ᒥᓕᐊᓐᑕᓚᒃᑯᑦ ᒐᕙᒪᒃᑯᑦ ᑮᓇᐅᔭᖏᑦ ᐃᑲᔪᕈᑕᐅᓂᐊᖅᑐᑦ 
ᐅᖓᑖᓄᑦ 40-ᓄᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᔾᔪᑎᒋᔭᐅᓗᑎᒃ ᓄᓇᕘᒥ ᐱᓯᓇᔅᖑᔪᓄᑦ 
ᓇᖕᒥᓂᖃᖅᑐᓄᑦ ᐊᒻᒪᓗ ᑭᓇᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᓂᐊᖅᑎᓪᓗᒋᑦ.  
 
ᑖᒃᑯᐊ ᐱᓕᕆᔾᔪᑎᐅᔪᑦ ᐃᑲᔪᖅᑐᐃᓂᐊᖅᑐᑦ ᑐᓐᖓᕕᓕᐅᕐᓗᑎᒃ ᑮᓇᐅᔭᓕᐅᕈᑎᖃᕋᓱᐊᕐᓗᑎᒃ 
ᕿᑐᓐᖏᐅᑎᑦᑎᓗᑎᒃ ᐅᔭᕋᓐᓂᐊᓂᒃᑯᑦ, ᐃᖃᓪᓕᐊᓂᒃᑯᑦ ,ᐳᓚᕋᓐᓂᒃᑯ ᓴᓇᖑᐊᓂᒃᑯᑦ, ᑎᑎᕋᐅᔭᓐᓂᑯᓪᓗ 
ᐊᓯᖏᑦᑎᒍᓪᓗ ᐱᕈᖅᓴᐃᓂᒃᑯᑦ ᐊᒻᒪᓗᑦᑕᐅᖅ ᐃᕐᖏᓐᓇᖅ ᐃᖅᑲᓇᐃᔭᖅᑎᑦᑎᓂᒃᑯᑦ ᐃᑲᔪᖅᑐᐃᔾᔪᑎᑲᓪᓗᑎᒃ 
ᐃᑲᔪᖅᑐᐃᕐᔪᑎᖃᓪᓗᑎᒃ ᐱᓯᓇᔅᖑᔪᓂᒃ ᐱᕙᓪᓕᐊᖁᓪᓗᒋᑦ.  
 
ᑕᐃᑲᓂ ᐊᕐᕌᒍᒥ ᐊᒡᒋᖅᑐᒥ ᐱᓕᕆᕕᕗᑦ ᕿᒥᕐᕈᓇᖃᑦᑕᓐᓂᐊᑐᑦ ᖃᐅᔨᓴᖅᑕᐅᖃᑦᑕᖅᓯᒪᔪᓂᒃ ᒫᓐᓇᕋᑖᖑᔪᖅ 
ᑮᓇᐅᔭᐃᑦ ᑖᒃᑯᐊ ᕿᑐᓐᖏᐅᖅᑎᐅᑕᐅᓂᕆᔭᖏᓐᓄᑦ ᑭᓯᐊᓂᓕ ᑮᓇᐅᔭᑎᒍᑦ ᐃᑲᔪᖅᑕᐅᔪᒪᔪᑦ 
ᐅᓄᖅᑐᒻᒪᕆᐊᓗᖕᒪᑕ ᑲᔪᓯᑎᑕᐅᖁᓪᓗᒋᑦ ᐱᓕᕆᔾᔪᑕᐅᔪᖅ ᐊᕐᕌᒍᑦ ᑎᓴᒪᑦ ᐊᒡᒋᖅᑐᑦ ᐃᓗᐊᓂ.  
 
ᓄᑖᕈᕈᑕᐅᔪᑦ ᐋᖅᑭᒋᐊᕈᑕᐅᔪᓪᓗ ᐱᓕᕆᔾᔪᑎᐅᔪᑦ ᒪᕐᕉᓐᓂᒃ ᑮᓇᐅᔭᖅᑐᕈᑎᒃᓵᓐᓂᒃ ᓴᖅᑭᑦᑎᓯᒪᒻᒪᑦ ᐃᓚᖏᑦ 
ᓇᖕᒥᓂᖅ ᐱᓯᓇᔅᖃᖅᑐᑦ ᑮᓇᐅᖁᑎᑦᑎᒍᑦ ᐊᑭᑐᔪᖅᑐᕈᑎᒃᓴᖏᓐᓄᑦ ᐃᑲᔪᕈᑎᐅᔪᖅ 
ᐊᑐᓕᖅᑎᑦᑎᔾᔪᑕᐅᔪᓐᓇᓂᐊᕐᒪᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂᒃ ᐊᒻᒪᓗᑦᑕᐅᖅ ᑮᓇᐅᖅᑎᒍᑦ 
ᐃᑲᔪᖅᑐᐃᓗᑎᒃ ᓄᓇᓕᓐᓄᑦ ᑕᒪᒃᑯᓄᖓ ᐱᔨᒃᓯᕈᑎᖃᑦᑕᖅᑐᓄᑦ ᑮᓇᐅᔭᖃᖅᑎᑦᓯᕙᒃᑐᓄᑦ ᓯᕗᓂᒃᓴᒃᑎᓐᓂ 
ᐱᕙᓪᓕᐊᑎᑦᑎᓂᕐᒧᑦ.  
 
ᑐᑦᓯᕋᐅᑏᑦ ᑕᒪᒃᑯᐊ ᑕᑕᑎᕆᐊᓕᓐᓄᑦ ᐱᔪᓐᓇᖅᑕᐅᓕᖅᑐᑦ ᐊᒻᒪᓗᑦᑕᐅᖅ ᑭᓇᒃᑯᓕᒫᑦᑎᐊᑦ ᑎᓕᐅᕋᓗᐊᖅᐸᒃᑲ 
ᑐᑦᓯᕋᐅᑎᓕᐅᖁᓪᓗᒋᑦ ᑖᒃᑯᓂᖓ ᑎᒍᓯᓂᐊᕐᒪᑕ ᕿᒥᕐᕈᓇᕐᔪᑎᓪᓗ ᒪᓕᒐᕆᓂᐊᖅᑕᖏᓐᓂᒃ 
ᑐᒃᓯᕋᐅᑎᓕᐅᕐᓂᐊᑎᓪᓗᒋᑦ ᐱᓕᕆᕕᑦᑎᓐᓄᑦ ᕿᒥᕐᕈᓇᑦᑕᐅᓂᐊᕐᒪᑕ.  
 
ᑖᒃᑯᐊ ᓇᐅᖅᑎᒃᓱᐃᓐᓇᕐᓂᐊᖅᑕᕗᑦ ᖃᐅᔨᓴᕐᓗᑎᒍᓪᓗ ᐅᐸᓗᖓᐃᔭᐅᑎᐅᔪᑦ ᕿᑐᓐᖏᐅᑎᑦᓯᓂᕐᒧᑦ ᑮᓇᐅᔭᓂᒃ 
ᐱᓕᕆᔾᔪᑕᐅᓇᓱᒃᑐᑦ ᐊᒻᒪᓗ ᕿᓚᓈᒻᒪᕆᓕᕐᐳᒍᑦ ᐅᓂᒃᑳᓕᐅᕐᓛᕐᓂᐊᕐᓂᖅ ᕿᑐᓐᖏᐅᖅᑎᑦᑎᓇᓱᐊᕐᓂᒧᑦ 
ᐅᓂᒃᑳᓕᐅᓕᕈᒪ ᑕᕝᕙᓂ ᒪᓕᒐᓕᐅᕐᕕᖕᒥ, ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 



ᐊᐃᕝᕕᖅ, ᔫᓂ 13, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1991

ᐅᖃᖅᑎ: ᐱᕙᓪᓕᐊᔪᓕᕆᓂᕐᒧᓪᓗ, ᐃᖏᕐᕋᔫᓕᕆᓂᕐᒧᓪᓗ ᐱᓕᕆᐊᓕᒃ, ᒪᓐᓈ ᒥᓂᔅᑕ ᑕᐹᖅᔪᒃ. 
ᐃᓕᖅᑯᓯᓕᕆᓂᕐᒧᑦ ᐅᖃᐅᓯᓕᕆᓂᕐᒧᑦ ᒪᒃᑯᑦᑐᓕᕆᓂᕐᒧᑦ ᐊᒻᒪ ᐃᓐᓇᑐᖃᓕᕆᓂᕐᒧᑦ ᐱᓕᕆᐊᓕᒃ. ᑕᐹᖅᔪᒃ  
 
ᐊᖓᔪᖅᑳᑉ ᐅᖃᐅᓯᖓ 099 - 2(3): ᓄᓇᕘᒥ ᓴᓇᔭᐅᔪᖅ ᐅᖃᐅᓯᓕᕆᓂᕐᒧᑦ ᒪᓕᒐᒃᓴᐃᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐱᓕᕆᕋᑎᖃᖅᖢᑎᒃ ᑖᒃᑯᐊ 
ᐊᕕᒃᑐᓯᒪᔫᔪᓂᒃ ᒐᕙᒪᒃᑯᑦ ᐃᓗᐊᓐᓂ ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᑖᓐᓇᓗ ᐃᓚᒋᔭᐅᑎᓪᓗᒍ ᐅᖃᐅᓯᓕᕆᓂᕐᒧᑦ 
ᑲᒥᓴᓇᒋᔭᐅᔪᖅ ᑖᑦᓱᒥᖓ ᐸᕐᓇᐸᓪᓕᐊᒐᑦᑕ ᒪᓕᒐᒃᓴᒥᒃ ᐅᖃᐅᓯᓕᕆᓂᕐᒧᑦ ᑐᕌᖓᔪᒥᒃ.  
 
ᐃᓛᒃ ᖁᕕᐊᓱᒃᐳᒍᑦ ᑐᓴᖅᑎᑦᑎᔭᕆᐊᔅᓴᖅ ᑕᒪᓐᓇ ᐊᑐᕐᓂᐊᓚᐅᖅᑕᒥᓐᓂᒃ ᑲᔪᓯᑦᑎᐊᖅᑐᖅ ᐊᒻᒪᓗ ᑕᒪᒃᑯᐊ 
ᐅᐱᕐᖔᖑᔪᖅ ᑎᒥᖁᑎᒋᔭᐅᔪᑦ ᑭᓪᓕᓯᐅᖅᑕᐅᓂᐊᖅᑐᑦ ᑐᑭᓯᔭᐅᓇᓱᓐᓂᐊᖅᑐᑦ ᐊᒻᒪᓗ ᐅᑭᐊᔅᓵᖑᓛᖅᑐᖅ ᑖᒃᑯᐊ 
ᓇᒥᓕᓕᒫᖅ 26-ᖑᔪᓂᑦ ᓄᓇᕗᒻᒥ ᑕᒪᑐᒥᖓ ᐃᓗᓕᕆᒐᔭᖅᑕᖏᓐᓂᑦ ᑭᓪᓕᓯᐅᖅᑕᐅᔪᒫᖅᑐᖅ. 
 
ᑕᒪᓐᓇ ᑭᓪᓕᓯᐅᕆᓂᖅ ᑐᓴᖅᑎᑦᑎᓇᓱᐊᖅᐳᖅ ᓄᓇᕗᒻᒥᐅᓂᒃ ᖃᓄᕐᓕ ᒐᕙᒪᒃᑯᑦ ᐸᕐᓇᑉᐸᓪᓕᐊᒻᒪᖔᑕ ᑕᒪᓐᓇ 
ᓴᐳᒻᒥᔭᐅᔭᕆᐊᖃᕐᓂᖓᓂᑦ ᐱᓕᒪᑦᑕᐅᓇᓱᒋᐊᖃᕐᓂᖏᓐᓂᓪᓗ ᐅᖃᐅᓰᑦ, ᐊᒻᒪᓗ ᖃᓄᖅ 
ᐃᓗᓕᕆᓇᔭᓐᖑᐊᖅᑕᖏᓐᓂᑦ ᑕᐅᑐᖅᑰᑕᖃᕐᒪᖔᑕ ᑐᑭᓯᒋᐊᒃᑲᓐᓂᕋᓱᐊᕐᓂᐊᖅᐳᒍᑦ ᐅᖃᐅᓯᓕᕆᓂᕐᒧᑦ ᒪᓕᒐᔅᓴᐅ 
ᐃᓗᐊᓂ. 
 
ᐅᖃᖅᑎᑦᑎᔩ, ᑖᒃᑯᐊ ᓲᕐᓗ ᖃᐅᔨᒋᐊᕋᓱᓚᐅᕐᓗᑎᒍ ᑕᒪᒃᑯᐊ ᖃᐅᔨᒐᓱᒋᐊᖃᖅᑕᕗᑦ ᐃᓱᒪᒐᓗᐊᖅᐳᖓ 
ᐸᕐᓇᔅᓯᒪᕗᖓᓗ ᑖᒃᑯᐊ ᒪᕐᕉᒃ ᒪᓕᒐᐅᓇᔭᖅᑑᒃ ᐅᑭᐅᖑᓛᖅᑐᒧᑦ ᑕᕝᕙᓂ ᐃᓪᓘᑉ ᐃᓗᐊᓂ ᓴᖅᑭᓛᕈᒪᓪᓗᒍ, 
ᐅᖃᖅᑎᑦᑎᔩ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ, 
ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 100 - 2(3): ᐅᑭᐅᖅᑕᖅᑐᒥ ᐃᒡᓗᓕᕆᓂᕐᒧᑦ ᐸᐸᑦᑎᕕᒃ - ᓄᓇᕘᒥ 

ᐸᕐᓇᐃᔭᕐᓂᕐᒧᑦ ᑐᓴᒐᒃᓴᖅ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᑯᕕᑉᐳᖓ ᐅᓪᓗᒥ 
ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᒃ $200-ᒥᓕᐊᓂᒃ ᐅᑭᐅᖅᑕᖅᑐᒥᑦ ᐃᓪᓗᖃᖅᑎᑦᑎᓂᕐᒧᑦ ᑕᑉᐸᑦᑎᕕᑦᑕᖃᕐᒪᑦ 
ᓄᓇᕗᒻᒥ. ᐅᖃᖅᑏ, ᐱᒋᐊᖅᑎᑦᑎᔪᒪᓪᓗᖓ ᖁᕕᐊᓱᑦᑎᐊᖅᑐᖓ ᒫᓐᓇ $200-ᒥᓕᐊᓂᒃ ᐅᑭᐅᖅᑕᖅᑐᒥᑦ 
ᐃᓪᓗᓕᐅᕈᑎᔅᓴᓄᑦ ᐸᐸᑕᐅᔪᖃᕐᒪᑦ ᐃᓪᓗᑭᔅᓴᖅᑐᒻᒪᕆᐊᓘᓕᕐᒪᑕ, ᐃᓪᓗᓕᕆᓂᖅ ᓯᕗᓪᓕᐅᔾᔭᐅᓯᒪᒻᒪᑦ 
ᒐᕙᒪᒃᑯᓐᓂᑦ ᑲᓇᑕᐅᓪᓗ ᒐᕙᒪᒃᑯᖏᑦ ᑕᐃᒃᑯᐊ ᐊᔭᐅᖅᑕᖅᑐᑎᒍ ᑭᐅᖁᓪᓗᒋᑦ ᐃᓪᓗᑭᔅᓴᕐᓂᖅᑎᓐᓄᑦ. 
 
ᑖᓐᓇ ᕿᒥᕐᕈᓚᐅᖃᑦᑎᒍ ᑮᓇᐅᔭᖅᑐᕈᑎᔅᓴᐅᓂᐊᖅᑐᖅ ᓄᓇᕗᒻᒥᐅᓂᑦ ᐃᓪᓗᑖᕈᑎᔅᓴᐅᓂᐊᖅᑐᓄᑦ $2-ᐱᓕᐊᓐ 
ᐊᕐᕌᒍᓄᑦ 10-ᓄᑦ ᐃᓄᐃᑦ ᐃᓪᓗᖁᑎᔅᓴᖏᓐᓄᑦ ᐸᕐᓇᐅᑎᒃᓴᖅ. ᑐᓴᖅᑎᑦᑎᔪᒪᓪᓗᖓᓗ ᒐᕙᒪᕗᑦ 
ᐱᓕᕆᓇᓱᓐᓂᐊᖅᑐᒍᑦ ᐊᔅᓱᕈᑦᑎᐊᕐᓗᑕ ᐊᑐᖅᑕᐅᑦᑎᐊᖁᓪᓗᒋᑦ ᑮᓇᐅᔭᐃᑦ ᑖᒃᑯᐊ ᓄᑖᑦ. 
 
ᐅᖃᖅᑏ, ᐊᐱᕆᓕᖅᐸᕋ ᑐᖏᓕᖓ ᑎᓕᓚᐅᖅᑕᕋ, ᑐᖏᓕᖏᑦ ᒥᓂᔅᑕᐃᑦ ᑐᑭᒧᐊᖅᑎᑦᑎᔩᑦ ᐅᐸᓗᖓᐃᔭᐅᑎᓂᒃ 
ᐊᐅᔭᐅᓂᐊᖅᑐᖅ ᐃᖅᑲᓇᐃᔭᖅᑎᖁᓪᓗᖏᑦ ᓄᓇᓕᓐᓂᑦ ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᖁᓪᓗᒋᑦ 
ᐱᓕᒻᒪᔅᓴᕈᑏᓪᓗ ᐸᕐᓇᐅᑏᑦ ᐊᑐᖅᑕᐅᓗᑎᒃ ᐃᓪᓗᓕᐅᓕᖅᑎᓪᓗᒋᑦ ᓄᑖᓂᒃ. ᑐᕌᒐᔅᓴᕋ ᐃᓄᐃᑦ ᓯᕕᑐᔪᒧᑦ 
ᐃᑲᔪᖅᑕᐅᖁᓪᓗᒋᑦ ᐃᓪᓗᓕᐅᕐᓂᐅᖃᑦᑕᕐᓂᐊᖅᑐᒥᑦ. 
 
ᐊᐅᔭᐅᔪᖅ ᐃᓪᓗᓕᕆᔨᕐᔪᐊᒃᑯᑦ ᑐᓴᖃᓱᐊᕐᓂᐊᖅᑐᑦ ᓄᓇᓕᓐᓂᑦ, ᓄᓇᓕᓐᓂᑦ ᐃᓪᓗᓕᐅᕐᓂᕐᒧᑦ 
ᐸᕐᓇᐅᑎᓕᐅᖁᓪᓗᒋᑦ ᓄᓇᓕᐅᔪᑦ ᑭᓐᖒᒪᔭᖏᑦ ᒪᓕᓪᓗᖏᑦ ᖃᓄᐃᑦᑐᓂᑦ  

1992

ᐃᓪᓗᓂᒃ ᓄᓇᓖᑦ ᐱᔪᒪᒻᒪᖔᑕ, ᓄᓇᓕᓐᓂᓪᓗ ᐃᓪᓗᐃᑦ ᐋᖅᑭᔅᓯᒪᓂᖏᓐᓂᑦ ᓴᓇᓯᒪᓂᖏᓐᓂᑦ ᓴᓇᖁᓪᓗᒋᑦ 
ᓴᓇᔭᕆᐅᖅᓴᓂᕐᒧᓪᓗ ᐃᓕᓐᓂᐊᖅᑎᖁᓪᓗᒋᑦ. 
 
ᐅᖃᖅᑏ, ᑖᒃᑯᐊ ᐃᓪᓗᑖᖅᑎᑕᐅᑉᐸᑕ ᓄᓇᕗᒻᒥᐅᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ $11-ᒥᓕᐊᓂᒃ ᐊᑐᕐᓂᐊᖅᑐᑦ. 
ᐊᑭᑐᔪᕈᑎᔅᓴᖏᓐᓄᑦ ᐊᕐᕌᒍᒋᔭᑦᑎᓐᓂᑦ ᐊᑭᑦᑐᕆᐊᖁᓪᓗᒋᑦ ᐃᓪᓗᑖᕈᑎᔅᓴᐅᓂᐊᖅᑐᑦ ᐱᒋᐊᖅᓵᓕᓂᐊᓕᕐᒪᑕ 
2007-ᒥ ᓴᓇᔭᐅᓕᖅᑎᓪᓗᒋᑦ. ᑕᐃᒪᓐᓇ ᑐᑭᖃᖅᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑎᑭᓴᐃᓗᑎᒃ ᐃᒻᒪᖃ ᐊᕐᕌᒍ 
ᑕᓪᓕᒪᑦ, ᑕᓪᓕᒪᓂᒃ ᐃᓪᓕᕈᑎᖃᖅᑐᑦ, ᐃᓛᒃ ᑕᓪᓕᒪᓂᒃ ᐃᓪᓗᐃᑦ ᑲᑎᓐᖓᐅᖅᑐᑦ ᓄᓇᓕᓕᒫᑦ ᐱᓗᑎᒃ 
ᐊᐅᓱᐃᑦᑐᖅ, ᑎᑭᖃᕐᔪᐊᖅ, ᐃᓪᓗᓕᒑᕐᔪᒃ, ᑕᐃᒃᑯᐊ ᒪᕐᕉᓕᖅᑲᖓᔪᓂᑦ ᐱᓗᑎᒃ.  
 
>>ᐸᑦᑕᑐᖅᑐᑦ 
 
ᑖᓐᓇ ᓯᕗᓪᓕᖅᐹᕆᒻᒪᒍ ᐱᔨᑦᓯᕈᑎᒋᔭᐅᔪᑦ ᓄᓇᓕᐅᔪᑦ ᓂᕆᐅᒍᓐᓇᕐᓂᐊᖅᑐᑦ ᒪᕐᕈᒃᑲᓐᓃᓐᓂᒃ 
ᐃᓪᓗᑖᒃᑲᓐᓂᕈᒫᖅᑐᑦ ᐊᕐᕌᒎᒃ ᒪᕐᕉᒃ ᐊᓂᒍᖅᐸᑎᒃ ᑕᐃᑲᓐᖔᖅᑐᓂᒃ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᕿᒥᕐᕈᓇᓐᓂᕐᒥᓂᒃ ᐱᔭᕇᖅᓯᖁᓕᓚᐅᖅᑕᒃᑲ ᐊᑐᓂᑦ ᓄᓇᓕᐅᔪᑦ ᑭᓱᒥᑦ ᑭᓐᖒᒪᑦᑕᕐᒪᖔᑕ ᑖᒃᑯᐊ ᐃᓪᓗᔅᓴᐃᑦ 
ᑐᓂᐅᖅᑲᖅᑕᐅᑦᑎᐊᖁᓪᓗᒋᑦ ᑭᓐᖓᐅᒪᔪᓄᑦ.  
 
ᑐᓴᐅᒪᑎᑦᑎᑦᑎᐊᕐᓂᐊᖅᐳᖓ ᒪᓕᒐᓕᐅᖅᑎᐅᖃᑎᒋᔭᑦᑎᓐᓂᑦ ᑖᒃᑯᐊ ᐅᐸᓗᖓᐃᔭᐅᑏᑦ ᒥᔅᓵᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᓕᓴᖅᓯᔾᔪᑎᒋᖅᑲᐅᔭᕋ ᐅᐃᒍᒋᐊᕐᓂᐊᕋᒃᑯ, ᑖᓐᓇᑦᑕᐅᖅ ᐃᓪᓗᓕᕆᔨᕐᔪᐊᒃᑯᓐᓄᑦ 
ᒥᓂᔅᑕᐅᓂᖃᕐᒥᒻᒪᑦ. ᖁᔭᓐᓇᒦᒃ, ᐊᑭᓱᒃ. ᑲᑎᒪᔾᔪᑎᔅᓴᑎᓐᓂᑦ ᓇᒻᒪ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 101 - 2(3): E-Spirit-ᑯᑦ ᓄᓇᖃᖅᑳᖅᑐᓄᑦ ᐃᓅᓱᒃᑐᓄᑦ ᐊᐅᓚᒍᑎᓄᑦ 

ᐸᕐᓇᐅᑎᓕᐅᖃᑦᑕᐅᑎᓂᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ, ᐅᓐᓄᓴᒃᑯᑦ 
ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᑦ ᓄᓇᕗᒻᒥ ᑭᒡᒐᖅᑐᐃᔪᑦ ᐱᐅᔪᒻᒪᕆᒻᒥᑦ ᐃᖅᑲᓇᐃᔭᖃᑦᑕᖅᑐᑦ 
ᑕᐃᒃᑯᐊ ᐱᓕᕆᐊᔅᓴᖏᓐᓂᑦ ᑮᓇᐅᔭᒃᑯᕕᖏᓐᓂᑦ ᑯᐸᐃ ᓯᑎ, ᑯᐸᐃᒥ ᐱᓕᕆᐊᖃᓚᐅᖅᑐᑦ ᒪᒃᑯᑦᑐᑦ 
ᓇᒻᒥᓂᖃᕐᓂᕐᒧᑦ ᐊᑭᑦᑐᕋᐅᑎᓪᓗᑎᒃ. 
 
ᐅᖃᖅᑏ, 97-ᖑᓚᐅᖅᑐᑦ ᑕᐱᕇᑦ 6-ᒋᓕᖅᑕᖓᓂᑦ ᐊᑭᑦᑐᕋᐅᑎᑎᓪᓗᒋᑦ ᓴᓂᑭᓗᐊᕐᒥᐅᑦ, ᐊᕐᕕᐊᕐᒥᐅᑦ, 
ᐃᖃᓗᒻᒥᐅᑦ, ᓄᓇᕗᒻᒥᐅᓂᒃ ᑭᒡᒐᖅᑐᐃᓚᐅᖅᑐᑦ. ᑖᒃᑯᐊᓕ ᐸᕐᓇᕈᓘᔭᖃᑦᑕᓚᐅᖅᑐᑦ ᐊᑭᑦᑐᕋᐅᑎᓕᖅᑎᓪᓗᒋᑦ 
ᐱᒋᐊᕐᓂᐊᖅᑎᓪᓗᒋᑦ ᑎᓯᐱᕆ 2005-ᒥ. ᑖᒃᑯᐊ ᐸᕐᓇᐅᑎᓕᐅᓚᐅᖅᑐᑦ ᐱᓕᕆᐊᒃᓴᖏᓐᓄᑦ ᐊᒻᒪᓗ 10-ᒥᓂᒻᒥᒃ 
ᑕᕐᕆᔭᒐᒃᓴᓕᐅᖅᖢᑎᑦ ᖃᕋᓴᐅᔭᒃᑯᓪᓗ ᓴᖅᑭᔮᖅᑎᑦᑎᓂᐊᖅᑕᒥᓐᓂᒃ ᕕᔅᓂᔅᒧᑦ ᓴᓇᓪᓗᑎᒃ.  
 
ᑐᓴᖅᑎᑦᑎᒍᒪᔪᖓ ᓴᓂᑭᓗᐊᕐᒥᐅᑦ ᐱᐅᓂᖅᐹᒥᒃ ᑕᕐᕆᔭᒐᓕᐅᓚᐅᖅᑐᑦ ᐅᓐᓄᒃᑯᑦ ᓴᖅᑭᔮᖅᑎᑕᐅᓚᐅᖅᑐᑦ 
ᒪᑐᒋᐊᖅᑎᑕᐅᑎᓪᓗᒍ ᑖᒃᑯᐊ ᐊᑭᑦᑐᕋᐅᑎᑎᑕᐅᑎᓪᓗᒋᑦ ᑲᓇᑕᓕᒫᒥ. ᑲᓇᑕᒥ ᐱᖓᓱᓂᒃ ᓵᓚᒃᓴᓚᐅᖅᑐᑦ 
ᐅᐸᓗᖓᐃᔭᐅᑎᓕᐅᕐᓂᕐᒧᑦ ᑲᑐᔾᔨᖃᑎᒌᓐᓂᕐᒥᓪᓗ. 
 
ᐊᒻᒪᓗ 8-ᖑᓚᐅᖅᑐᑦ ᖃᕋᓴᐅᔭᒃᑯᑦ ᐅᓂᒃᑳᓕᐅᕐᓂᕐᒥᒃ 400 ᐅᖓᑖᓃᑦᑐᓂᒃ ᑕᐅᑐᒃᑎᑦᑎᓪᓗᒋᑦ. ᐅᖃᖅᑎ 
ᓄᓇᕗᒻᒥ ᑖᒃᑯᐊ ᐱᒃᑲᐅᖃᓯᐅᔾᔭᐅᓚᐅᖅᑐᑦ ᐊᒃᓱᒻᒪᕆᐊᓗᒃ ᐱᑦᑎᐊᓚᐅᖅᑐᑦ ᑕᓪᓕᒪᓄᑦ ᐅᓪᓗᓂᑦ 
ᐊᑭᑦᑐᕋᐅᑎᑎᓪᓗᒋᑦ ᐊᒃᓱᐊᓗᒡᓗ ᐅᐱᒋᔭᐅᑦᑎᐊᖃᑦᑕᓚᐅᖅᑐᑦ. ᑖᒃᑯᐊᓕ ᐃᓱᒪᒐᔪᒃᑑᓂᖏᓐᓂᒃ  

1993

ᒪᒃᑯᑦᑐᑦ ᓄᓇᕗᒻᒥᐅᑦ ᓴᖅᑭᔮᖅᑎᑦᑎᖃᑦᑕᖅᑐᑦ ᐊᒻᒪᓗ ᑲᓇᑕᓕᒫᒥ ᐱᓕᕆᖃᑕᐅᔪᓐᓇᕐᓂᕐᒥᒃ ᐊᑭᑦᑐᕋᐅᑎᓪᓗᑎᑦ.  
 
ᖁᔭᓐᓇᒦᕈᒪᔭᒃᑲ ᐅᐱᒋᔪᒪᓪᓗᒋᓪᓗ ᐃᓕᓐᓂᐊᖅᑏᑦ ᐃᓕᓴᐃᔨᓪᓗ ᐃᖅᑲᓇᐃᔭᑦᑎᐊᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᐅᑎᒃᓴᕗᑦ ᓈᓴᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᑐᑐ. 
 

ᐃᓂᖅᑎᕈᑎ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑦᑐᒪᔪᖓ ᐃᓂᖅᑎᕆᔾᔪᑎᒐ ᐊᑐᕐᓗᒍ. 
 
ᒥᓂᔅᑕᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᒪᓐᓇ ᐅᖃᓚᐅᕐᒪᑦ ᑖᒃᑯᓇᙵᑦ 
ᐋᖅᑭᓱᖅᑕᐅᓯᒪᙱᑦᑐᓂᒃ ᑲᑎᒪᔾᔪᑎᕕᓂᕐᓂᒃ 28, 29-ᒥᓗ. ᐃᒪᓐᓇᐃᓕᖓᓪᓗᓂ, “ᖁᔭᓐᓇᒦᒃ, ᐅᖃᖅᑎ. 
ᓈᓚᖅᑰᓚᐅᙱᒻᒪᑦ ᒪᓕᒐᓕᐅᖅᑕᐅᔪᖅ ᑖᓐᓇ ᑐᓴᓚᐅᖅᑰᙱᑦᑐᖅ ᐱᔨᑦᓯᕈᑎ. ᑕᐃᓐᓇ ᓄᓇᑦᓯᐊᕐᒥ ᓄᓇᕗᒥ 
ᐊᓂᔪᕕᒥᓂᐅᑉᐸᑦ ᐱᔨᑦᓯᖅᑕᐅᓗᓂ ᐃᓕᓐᓂᐊᖅᑎᐅᔪᖅ ᑕᐃᑲᙵᑦ ᐃᓅᓕᓴᖅᑕᐅᔾᔪᑎᖏᓐᓂᒃ ᐱᔪᓐᓇᖅᑐᑦ 
ᐊᑭᓕᖅᑕᐅᓯᒪᙱᑦᑐᑦ.” ᐊᔾᔨᒌᙱᓪᓚᕆᐅᒻᒪᑎᒃ ᑖᒃᑯᐊ.  
 
ᐅᖃᖅᑎ, ᓇᓗᓇᐃᖅᓯᓚᐅᕐᒪᑦ ᐃᑉᐸᒃᓴᖅ ᐊᐱᖅᓱᑲᑕᑦᑎᓪᓗᖓ ᐅᓪᓗᑐᐃᓐᓇᐅᑎᓪᓗᒍ ᐅᓪᓗᑐᐃᓐᓇᕐᒥᓗ 
ᑲᑎᒪᔾᔪᑎᕕᓂᑦ ᐅᖃᕐᓗᒋᑦ ᐅᓪᓗᑐᐃᓐᓇᕐᒥᒃ ᐃᒪᓐᓇᐃᓕᖓᒻᒪᑦ ᑐᖑᔪᖅᑕᓂ ᐅᓪᓗᑐᐃᓐᓇᖅ ᔫᓐ 29, ᒪᑉᐱᒐᖅ 
10, ᒥᓂᔅᑕᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᒪᓐᓇᐃᓕᓪᓗᓂ, “ᖁᔭᓐᓇᒦᒃ ᐅᖃᖅᑎ. 
ᑭᓇᒃᑯᑐᐃᓐᓇᐃᑦ ᑕᐃᒃᑯᐊ ᐳᕌᕙᓐᔅᒥ ᓄᑦᑎᖃᑦᑕᖅᑐᑦ ᐊᑭᓕᖅᓱᖅᑕᐅᖃᑦᑕ-ᑕᖅᑭᓄᒃ ᐱᖓᓱᓄᑦ 
ᐃᓕᓐᓂᐊᖅᑎᐅᒐᓗᐊᕈᕕᑦ ᐃᓕᓐᓂᐊᖅᑎᐅᙱᒃᑲᓗᐊᕈᕕᑦ ᐃᓅᓕᓴᖅᑕᐅᔾᔪᑎᑎᑦ ᐊᑭᓕᖅᓱᖅᑕᐅᔪᓐᓇᖅᑐᑦ 
ᑕᖅᑭᓄᑦ ᐱᖓᓱᓄᑦ ᐊᒻᒪᓗᑦᑕᐅᖅ ᑕᐃᒃᑯᖓ ᓄᑦᑎᖅᓯᒪᓐᓂᕈᕕᑦ ᑐᒃᓯᕋᓕᕐᓂᕈᑯᑦ ᑕᑕᑎᕆᐊᓕᓐᓂᒃ 
ᐃᓅᓕᓴᒃᑕᐅᔾᔪᑎᓂᒃ ᐱᓇᓱᒡᓗᑎᑦ.”  
 
ᐅᖃᖅᑎ, ᑕᐃᓐᓇ ᐅᖃᖅᓯᒪᙱᑦᑐᖅ ᐱᔨᑦᓯᖅᑏᑦ ᐃᓅᓕᓴᖅᑎᓄᑦ ᑕᐃᒃᑯᐊ ᐅᖃᖅᓯᒪᖕᒪᑦ 
ᐊᑭᓕᖅᓱᖅᑕᐅᔾᔪᑎᖏᓐᓄᑦ. ᑖᒃᑯᐊ ᒪᕐᕉᓕᖅᑲᖓᒻᒪᑎᒃ ᐊᔾᔨᒌᙱᑦᑐᑦ ᑐᓴᖅᑎᑦᑎᔾᔪᑎᐅᔪᖅ ᑖᓐᓇ ᐅᖃᖅᑏ 
ᐃᓱᒻᒥᕈᑎᒃᓴᓂᒃ ᐋᖅᑭᒃᓯᖁᓂᐊᕆᒃᑭᑦ ᑖᔅᓱᙶᔪᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᔅ ᐊᒡᓘᒃᑲᖅ. ᑖᔅᓱᒧᖓ ᐃᓂᖅᑎᕆᔾᔪᑕᐅᔪᒧᑦ ᓂᓪᓕᕈᓐᓇᖅᑐᑎᑦ. ᒥᔅ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᐃᒃᑯᐊ ᑐᓴᒐᒃᓴᖅ ᒫᑦᓯᒥ 2006-
ᖑᑎᓪᓗᒍ ᒫᑦᓯ 14-ᖑᑎᓪᓗᒍ ᑕᐃᔅᓱᒪᓂ ᑕᐃᒃᑯᐊ ᐊᐱᖅᓱᒻᒥᒃ ᓴᖅᑭᖅᑐᖃᓚᐅᖅᓯᒪᖕᒪᑦ ᐃᓅᓕᓴᖅᑕᐅᔾᔪᑎᓂᒃ 
ᐊᑭᓕᖅᓱᐃᕙᒃᐱᑕ ᑭᓇᒃᑯᑐᐃᓐᓇᕐᓄᑦ ᐊᐅᓪᓚᖅᐸᒃᑐᓄᑦ ᓄᓇᕗᑦ ᓯᓚᑖᓄᑦ ᐃᓅᓕᓴᖅᑕᐅᔭᖅᑐᖅᑐᓄᑦ. ᒫᑦᓯ 14-
ᒥ ᑲᑎᒪᔾᔪᑎᑯᓃᑦ ᐅᖃᖅᓯᒪᖕᒪᑕ ᐊᐱᖅᑯᑎᓂᒃ ᓴᖅᑭᖅᑎᓯᓪᓗᑎᑦ ᑭᓇᑐᐃᓐᓇᖅ ᐊᐅᓪᓚᖅᐸᑦ ᐅᖃᖅᐳᖓ 
"ᐃᓅᓕᓴᖅᑕᐅᔭᖅᑐᑐᐃᓐᓇᖅᑐᑦ”. ᑭᓯᐊᓂ ᐊᓯᐊᒎᙱᑦᑐᖅ ᐊᖏᓚᐅᖅᐳᖓ. 
 
ᑭᓇᑐᐃᓐᓇᖅ ᐃᓕᓐᓂᐊᖅᑎ ᐊᐅᓪᓚᕈᓂ ᓄᒃᑎᕈᓂ ᐊᓯᐊᓄᑦ ᓄᓇᖅᑲᑎᒋᙱᑕᑦᑎᓐᓄᑦ ᑲᓇᑕᒥ ᑕᐃᒪᓐᓇ 
ᐊᐱᖅᓱᖅᑎᓪᓗᒍ ᐅᖃᓚᐅᖅᑐᖓ ᒪᓕᒐᓕᐅᕐᕕᒻᒧᑦ ᐃᓕᓐᓂᐊᖅᑎ ᐃᓅᓕᓴᖅᑕᐅᔾᔪᑎᔪᓐᓇᖅᑐᖅ ᑕᐃᑲᙵᑦ 
ᐳᕌᕙᔅᒥᒃ.  

ᐆᑦᑑᑎᒋᓗᒍ, ᓄᒃᑎᕈᒪ ᔭᓗᓇᐃᑉᒧᑦ ᐃᓕᓐᓂᐊᖅᑎᐅᓗᓂ ᑕᐃᑯᖓ ᐱᔨᑦᓯᖅᑕᐅᓕᕋᔭᖅᐳᖓ ᓄᓇᑦᓯᐊᕐᒥ.  
 
ᑭᓯᐊᓂ ᐅᖃᐅᓯᖃᓚᐅᙱᑦᑐᖓ ᐃᓅᓕᓴᖅᑕᐅᔾᔪᑎᖏᑕ ᐊᑭᓕᖅᑕᐅᔾᔪᑎᖏᓐᓂᒃ. ᐱᔨᑦᓯᕈᑎᓂᒃ 
ᐅᖃᐅᓯᖃᓚᐅᖅᑐᖓ ᑕᐃᑯᖓ ᐳᕌᕙᓐᔅᒧᑦ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᒐᕙᒪᐅᔪᓂ. ᑖᒃᑯᐊ ᐊᔾᔨᒌᙱᒻᒪᒋᑦ 
ᐊᑭᓕᖅᑕᐅᔾᔪᑏᑦ ᐊᒻᒪᓗᑦᑕᐅᖅ ᐱᔨᑦᓯᕈᑏᑦ ᐊᔾᔨᒌᙱᒻᒪᑕ ᓇᓪᓕᐅᒃᑯᒫᖏᓪᓗ.  
 
ᐃᑉᐸᒃᓴᖅ ᐅᖃᓚᐅᖅᑐᖓ ᐊᔾᔨᒌᙱᑦᑑᒃ ᒪᕐᕉᒃ ᑖᒃᑯᐊᒃ ᐱᔨᑦᓯᕈᑏᑦ ᐊᒻᒪᓗ ᐊᑭᓕᖅᓯᔾᔪᑏᑦ. ᑖᒃᑯᐊ ᐃᑉᐸᒃᓴᖅ 
ᓇᓗᓇᐃᓚᐅᖅᑕᕋ. ᑕᕝᕘᓇᓕ ᐃᓂᖅᑎᕈᑎᖅᑕᖃᕋᓱᒋᙱᑦᓯᐊᖅᑐᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᐄ, ᑕᒪᑐᒧᖓ ᑭᐅᓂᐊᖅᐳᖓ ᐅᖃᐅᓯᖃᕐᓂᐊᖅᐳᖓᓗ, ᑭᓯᐊᓂ 
ᐅᑯᐊ ᑲᑎᒪᔾᔪᑎᒃᓴᐃᑦ ᐅᓪᓗᒥ ᒪᓕᑲᐃᓐᓇᕐᓂᐊᕋᑦᑎᒃᑯ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑕ ᓇᒻᒪᖓ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑰᓕ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 250 - 2(3): ᓇᔭᓐᖑᐊᓄᑦ ᐃᖅᑲᓇᐃᔭᖏᑦ ᐃᓂᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᑖᓐᓇ ᐊᐱᖅᑯᑎᓴᕆᔭᕋ ᐋᓐᓂᐊᖅᑕᐃᓕᓂᕐᒧᑦ ᐊᒻᒪ ᐃᓄᓕᕆᔩᑦ ᐊᖏᔪᖅᑳᖓᓄᑦ.  
 
ᐅᖃᖅᑏ, ᐃᑉᐸᒃᓴᖅ ᓂᑯᕕᓚᐅᕋᒪ ᐊᐱᖅᓱᖅᑐᒍ ᑕᐃᒃᑯᐊ ᑭᕙᓪᓕᕐᒥᑦ ᓇᔭᖑᐊᓂᑦ ᑕᐃᓲᕗᑦ ᑕᐃᑲᓂ 
ᑲᖏᕐᖠᓂᕐᒥᑦ ᐋᓐᓂᐊᕐᕕᖓᓂᑦ ᐃᖅᑲᓇᐃᔭᖅᑐᑦ. 
 
ᐅᖃᖅᑎ: ᒪᒥᐊᓇᖅ, ᒥᔅᑕ ᑰᓕ. ᑕᕝᕙᓂ ᒫᓐᓇ ᑲᑎᒪᔾᔪᑎᒃᓴᕗᑦ ᓇᒻᒪ 3 ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓃᒃᑲᑦᑕ. 
ᑖᓐᓇ ᐅᖃᐅᓯᕆᔭᐃᑦ ᐊᐱᖅᑯᑕᐅᒻᒪᖔᖅ ᐅᕝᕙᓘᓐᓃᑦ ᓇᓗᓇᐃᖅᓯᔾᔪᑎᒋᒻᒪᖔᖅᐱᐅᒃ 
ᓇᓗᓇᐃᕆᐊᒃᑲᓐᓂᑲᐃᓐᓇᕈᒃ. ᖁᔭᓐᓇᒦᒃ, ᒥᔅᑕ ᑰᓕ. 
 
ᑰᓕ: ᐃᓛ, ᑕᐃᓐᓇ ᐅᖃᐅᓯᕆᒍᒪᔭᕋ Member’s Statements-ᑯᓐ. ᖁᔭᓐᓇᒦᒃ, ᐅᖃᖅᑏ. ᐃᑉᐸᒃᓴᖅ 
ᐅᖃᐅᓯᒋᓚᐅᖅᑕᕋ ᐊᐱᖅᓱᖅᑐᒍᓗ ᒥᓂᔅᑕ. 
 
ᑭᓯᐊᓂ ᑕᐃᒃᑯᐊ confusion-ᖑᒍᑕᐅᒐᓚᓚᐅᕐᒪᑦ ᓇᓗᓕᐅᖃᔾᔪᑕᐅᒐᓚᑦᑐᓂ ᑕᐃᒃᑯᐊ 6-ᖑᒻᒪᑕᒎᖅ registered 
nurses-ᖑᔪᑦ ᑲᖏᕐᖠᓂᕐᒥ ᑭᓯᐊᓂ ᐅᖃᕈᓐᓇᖅᑐᖓ ᑖᓐᓇ information ᑕᐃᒪᐃᑦᑐᒍ ᐱᓯᒪᒻᒥᔭᕋ 6-ᖑᒻᒪᑕ 
ᑕᐃᑲᓂ ᑲᖏᕐᖠᓂᕐᒥ RN. ᑭᓯᐊᓂ ᐆᒥᖓ ᐅᖃᕈᒪᑐᐃᓐᓇᖅᑐᖓ information ᖃᐃᑕᐅᓯᒪᔪᖅ 
ᓄᓇᑦᑎᓐᓃᖔᖅᑐᖅ ᐃᒪᐃᓕᖓᒻᒪᓇᐃᑦ. ᑕᐃᒃᑯᐊᒎᖅ ᓇᔭᖑᐊᒃᒎᖅ 6-ᖑᒐᓗᐊᑦ ᐊᑕᐅᓯᖅ dedicated 
ᑲᖏᕐᖠᓂᕐᒧᑦ ᑐᕌᖅᑐᓂ medical concerns-ᓂ ᐃᖅᑲᓇᐃᔭᖅᑐᖅ full time.  
 
ᑕᐃᒃᑯᐊᓯᖏ ᒪᕐᕉᒃ ᐃᖅᑲᓇᐃᔭᖅᑑᒃ administration director-ᖃᖏᒻᒪᑕ. Two positions sharing director 
ᐊᖏᔪᖅᑳᖑᕝᕕᖓᓂ, administration work. ᐊᒻᒪᒎᖅ ᐱᖓᓱᑦ ᑕᐃᒃᑯᐊ out of 6, ᐱᖓᓲᔪᑦ transient 
nurses.  

ᒥᓂᔅᑕ ᑖᓐᓇ ᐅᖃᐅᓚᐅᕐᒪᑦ ᐅᓐᓄᒃ ᑕᐃᒃᑯᐊᒍ ᑲᖏᕐᖠᓂᕐᒥᑐᓗᑦᑖᑦ RN ᑭᓯᐊᓂ ᐅᐊᑦᑎᐊᕈ 
ᐊᐱᖅᓱᕈᓐᓇᖅᓯᒍᒃᑯ ᐊᐱᕆᒃᑲᓐᓂᓚᖓᔭᕋ ᑕᐃᒃᑯᐊ ᓇᔭᖑᐊᖑᔪᑦ ᑕᐃᑲᓂ ᑲᖏᕐᖠᓂᕐᒥ 
ᐃᖅᑲᓇᐃᔭᖅᑐᐃᓐᓇᐅᒐᓗᐊᕐᒪᖔᑕ. ᖁᔭᓐᓇᒦᒃ ᐅᖅᑲᑏ. 
 
ᐅᖃᖅᑎ: ᖁᔭᓐᓇᒦᒃ ᑰᓕ. ᑯᑦᑎᑦᑐᒧ ᒪᓕᒐᓕᐅᖅᑎ, ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 251 - 2(3): ᐊᑭᑐᓂᖏᑦ ᖃᖓᑦᑕᐅᑏᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ. ᐅᓪᓗᒥ ᓇᖏᕐᓯᔾᔪᑎᖃᖅᑐᖓ ᑕᑉᐱᒃᑯᐊ Grise Fiord-ᒥᐅᑦ 
ᖃᖓᑕᖃᑦᑕᓂᕐᒧᑦ ᐃᓗᐊᖏᓕᐅᕈᑎᖏᑦ ᐱᔾᔪᑎᒋᓪᓗᒋᑦ.  
 
ᐅᖃᖅᑏ, ᐃᓄᓕᒫᖅᑎᑎᓪᓗᖓ ᑖᒃᑯᐊᓄᖓ ᐅᖃᐅᓯᐅᖏᓐᓇᖃᑦᑕᓚᐅᕐᒪᑦ ᐅᕙᓐᓄᑦ ᒪᑯᐊ ᖃᖓᑦᑕᐅᑎᑦ 
ᐊᑭᑐᓗᐊᓕᕐᓂᖏᓐᓂ ᐋᓐᓂᐊᕕᓕᐊᖅᑐᑦ, ᑕᑉᐹᖔᖅᑐᑦ ᕿᒪᑦᑕᐅᖃᑦᑕᕐᓂᖏᓐᓂ ᐊᒻᒪᓗ 
ᐅᑕᖅᑭᔭᕆᐊᖃᖃᑦᑕᕐᓂᖏᓐᓂ resolute-ᒥ ᖃᖓᑕᓲᑉ ᐱᖃᑖ ᐃᑭᔪᓐᓇᕐᓂᐊᕐᓗᑎ. 
 
ᐊᒻᒪᓗ ᐅᖃᖅᑏ, ᑕᑉᐸᐅᖓᐅᖔᕋᒥ ᓲᕐᓗ ᖃᓪᓗᓈᑦ ᓄᓇᖓᓐᓃᖔᕈᑎ ᐱᖁᑎᒡᒋᒃᑲᓐᓂᖃᑦᑕᕐᒪᑕ ᑖᓐᓇ 
ᐊᑭᓖᑎᑕᐅᖃᑦᑕᖏᑦᑐᑦ ᐋᑐᕚᒥ ᑕᒪᐅᖓ ᑕᑉᐱᑯᖓ resolute-ᒧᑦ ᑭᐊᓯᓂᓕ ᑕᑉᐱᑲᖓᑦ resolute-ᒥᑦ grise 
fiord-ᒧᖓᐅᒋᐊᖃᕋᖓᒥ ᖄᒃᑲᓐᓂᐊᒍᑦ ᐊᑭᓖᑎᑕᐅᔭᕆᐊᖃᕐᐸᑦᑐᑎ. ᐊᒻᒪᓗ ᐱᖁᑏᑦ ᕿᒪᑦᑕᐅᖃᑦᑕᕐᒪᑕ 
ᓇᔅᓴᖅᑕᐅᓯᒪᔫᒐᓗᐊᑦ ᐅᓯᔭᒃᓴᖃᓗᐊᓕᕌᖓᑦ ᖃᖓᑐᓲᑦ ᑎᑭᑦᑐᓐᓇᖏᑦᑕᕌᖓ ᓯᓚᒧᓪᓘᓃᑦ ᐅᕝᕙᓘᓐᓃᑦ 
ᑎᑭᑦᑕᕈᓇᖏᑐᐃᓐᓇᕐᓗᓂ.  
 
ᑕᒪᓐᓇ ᐃᓗᐊᖏᓕᐅᕈᑕᐅᒻᒪᕆᓕᕐᒪᑦ. ᑭᓇᒃᑯᑐᐃᓐᓇᐃᑦ ᐃᓄᑐᐃᓐᓇᖅ ᐅᓪᓗᒥ ᖃᖓᑕᔪᒪᒐᓗᐊᕈᓂ ᐃᓚᒥᓄᑦ 
ᑕᑯᔭᖅᑐᕋᓱᓪᓗᓂ ᑕᑉᐱᑲᓂ ᐊᔪᓕᖅᑐᖅ, ᐊᑭᑐᓗᐊᖅᑐᐊᓘᒻᒪᑦ 900-ᖏᓐᓃᐸᓗᓕᖅᑐᑦ 11-ᐳᓴᓐᒥ, 5-ᐳᓴᓐᒥ 
ᐊᑭᑦᑐᕆᐊᒃᑲᓐᓂᓚᐳᕐᒪᑦ ᒪᒥᐊᓇᖅ ᐅᖃᖅᑏ. 5-ᐳᓴᓐᒥ ᐊᑭᑦᑐᕆᐊᒃᑲᓐᓂᓚᐅᕐᒪᑦ ᒪᐃ 11-ᖑᑎᓪᓗᒍ. 
 
ᑖᒃᑯᐊ ᖃᖓᑕᓲᑐᐊᕆᔭᖏᑦ ᑕᑉᐱᑲᓂ ᐃᓱᒪᖅᓲᑎᖃᖅᑐᑎ ᓲᕐᒃᓗ ᐅᓪᓗᒥ ᐊᑭᑦᑐᕆᐊᖅᓯᓲᖑᒻᒪᑕ ᑕᒪᓐᓇ ᓲᕐᓗ 
ᐅᓇ ᐅᖓᓯᓐᓂᖓ ᐅᕙᓐᖓᑦ ᑭᒻᒥᕈᒻᒪᑦ ᑕᐃᒪᓐᓇᓪᓗᐊᖑᒐᓗᐊᖅᑐᓂ. ᑭᓯᐊᓂᓕ ᐊᕝᕙᓗᐊᖓᓂ ᐊᑭᖃᖅᑐᓂ 
ᑖᓐᓇ ᖃᖓᑕᑕᑉᐹᓃᑦᑐᖅ ᐅᖓᓯᓐᓂᖓ Resolute-ᒥ Grise Fiord-ᒧ ᑕᐃᒪᓐᓇᓪᓗᐊᖑᔪᖅ ᒪᕐᕈᐃᑎᕐᓗᐊᖅᑐᓂ 
ᐊᑭᓕᒃ ᑕᒪᒃᑯᐊ ᐃᓗᐊᖏᓕᐅᕈᑕᐅᕈᓘᔭᓕᕐᒪᑕ ᑕᕝᕙᓂ. 
 
ᐅᕐᑲᖅᑏ, ᐃᒻᒪᖃ ᑖᒃᑯᐊ ᐅᑭᐊᒃᓵᖅ ᑎᑎᕋᕐᕕᒋᓪᓗᒋᓪᓗ ᑖᒃᑯᐊ headquarters-ᒋᔭᖏᑦ ᖃᖓᑕᓲᓕᕆᔨᒃᑯᑦ 
ᑕᑉᐹᓂ, ᑖᒃᑯᐊ ᑲᑎᒪᖃᑎᒋᔪᒪᓪᑐᒋᑦ ᐃᓄᓐᓄᑦ ᐅᖃᐅᔨᖁᓕᖅᑐᒋᑦ ᐃᓄᓐᓄᓪᓗ ᐊᐱᖅᓱᖅᑕᐅᓂᐊᕐᒪᑕ 
ᑕᒪᒃᑯᓂᖓ ᐃᓗᐊᖏᓕᐅᕈᑕᐅᔪᓂ. ᖁᔭᓐᓇᒦᒃ ᐅᖅᑲᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᐹᓇᐸᔅ. ᒪᓕᒐᓕᐅᖅᑎ ᓇᐅᔮᓄᑦ, ᒪᑉᓴᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 252 - 2(3): ᐅᐱᒍᓱᓐᓂ ᑰᒑᕐᔪᒻᒥ ᐃᓕᓐᓂᐊᖅᑕᒥ ᐱᔭᕇᖅᑐᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎ. ᑯᒑᕐᔪᖕᒧᑦ ᒪᓕᒐᓕᐅᖅᑎᐅᖃᑕᐅᔪᖅ, ᐳᐃᒍᓵᕋᒃᑯ.  
 
ᐅᖃᑉᑎ, ᓂᑯᕕᔾᔪᑎᖃᖅᑐᖓ ᐅᑉᓗᒥ ᖁᑦᑎᒃᑐᒥ ᐃᓕᓐᓂᐊᕌᓂᓚᐅᖅᑐᒥ ᑯᒑᕐᔪᖕᒥ ᑖᒃᑯᐊ ᓯᑕᒪᐅᓚᐅᖅᑐᑦ 
ᐊᓂᒍᐃᔪᑦ: ᐊᓚᒃᓯ ᑕᒪᓐᓇ ᓄᑲᖅᑎ, ᔨᐊᓯ ᐊᑉᓴᒃᑕᐅᑦ, ᕗᓈᑦ ᐊᒪᐅᑎᓐᓄᐊᖅ,  

ᐹᓪ ᐃᓄᑐᐃᓐᓇᖅ. ᑖᑉᑯᐊ ᖁᕕᐊᓲᑎᒋᔪᒪᕙᒃᑲ ᐊᓂᒍᐃᔪᓐᓇᓚᐅᕐᒪᑕ ᐃᓕᓐᓂᐊᕐᕕᖕᒥ ᐊᒻᒪᑦᑕᐅᖅ ᒥᓂᔅᑕ ᐲᑯ 
ᖁᔭᓐᓇᒦᕈᒪᒡᓗᒍ ᑕᐃᑯᙵᐅᔪᓐᓇᓚᐅᕐᒪᑦ ᐊᒻᒪ ᒥᔅ ᐊᒡᓘᒃᑲᖅ ᖁᔭᓐᓇᒦᕆᓪᓗᒍ.  
 
ᐊᒻᒪᓗ ᐅᖃᖅᑎ ᐅᖃᕈᒪᔪᖓ ᑕᐃᒪᓐᓇᐃᑦᑐᖃᒃᑲᓐᓂᕐᓂᐊᕐᒪᑦ ᓇᐅᔮᓂ ᐋᒋᔅᒥ, ᐋᒋᔅᒥᐅᖅᑰᖅᑐᖅ, ᖃᐅᔨᒪᖁᑉᓗᒍ 
ᒥᓂᔅᑕ ᑕᐃᑯᖓ ᑕᐃᑯᙵᐅᖁᓗᒍ ᑎᑎᕋᕐᕕᒋᔪᒫᕋᒃᑯ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᖅ. ᒪᓕᒐᓕᐅᖅᑎ ᓇᐅᔮᓄᑦ ᐊᒻᒪ ᑯᒑᕐᔪᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᖁᕐᓗᖅᑑᒧᑦ ᒪᓕᒐᓕᐅᖅᑎ, ᐃᕝᔭᕈᑕᐃᓚᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 253 - 2(3): ᐱᒃᑯᒍᓱᓐᓂᖅ ᔭᐃᒥᓯ ᕗᐃᓯᒥᒃ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥ ᓇᖏᖅᓯᔪᖓ ᐃᓄᒃ ᖁᕐᓗᖅᑐᕐᒥᐅᑕᖅ 
ᐊᒃᓱᕈᓚᐅᕐᓂᖓᑦ ᓇᓗᓇᐃᕈᒪᓪᓗᒍ ᐊᑭᓕᖅᓱᖅᑕᐅᙱᖢᓂ. 
 
ᔭᐃᓐ ᕗᐃᓯ ᐃᖅᑲᓇᐃᔭᐃᓐᓇᖃᑦᑕᖅᓯᒪᖕᒪᑦ ᖁᕐᓗᖅᑐᕐᒥᐅᑕᐃᑦ ᐃᒡᓗᓕᐅᖅᑎᓪᓗᒋᑦ ᐃᓛᒃ ᑐᒃᓯᐊᕐᕕᒻᒥ 
ᓴᓇᑎᓪᓗᒋᑦ ᐃᑲᔪᖅᑎᓪᓚᕆᐊᓘᖃᑦᑕᖅᓯᒪᖕᒪᑦ ᑕᐃᒪᙵᓂᑦ.  
 
ᐊᒻᒪᓗ ᐃᖅᑲᐅᒪᔪᒃᓴᐅᕗᓯ ᖁᕐᓗᖅᑐᕐᒥᐅᑕᐃᑦ ᑐᒃᓯᐊᕐᕕᖓᑦ ᐃᑭᓚᐅᖅᓯᒪᖕᒪᑦ ᑐᖁᔪᖃᖅᖢᓂ ᐊᒻᒪᓗ 
ᑕᐃᒪᙵᓂᒃ ᖁᕐᓗᖅᑐᕐᒥᐅᑦ ᑲᑐᔾᔨᓪᓗᑎᑦ ᑮᓇᐅᔭᓂᒃ ᐱᕈᖅᓴᐃᕋᓱᖃᑦᑕᖅᓯᒪᔪᑦ ᖃᓄᐃᓕᐅᖅᑎᑦᑎᕈᓘᔭᖅᖢᑎᑦ 
ᑐᒃᓯᐊᕐᕕᓕᐅᕐᓂᐊᕐᓂᕐᒧᑦ ᐊᑐᖅᑐᒃᓴᓂᒃ.  
 
ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᖃᑎᒋᔪᒪᕙᒃᑲ ᓲᕐᓗ ᐊᑭᓕᖅᓱᖅᑕᐅᙱᒃᖢᑎᑦ ᐃᖅᑲᓇᐃᔭᖃᑦᑕᖅᑐᑦ 
ᔭᐃᒥᓯᑎᑐᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒫᓐᓇ ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, 
ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 254 - 2(3): ᐃᖃᓗᑦᑑᑦᑎᐊᕐᒥ ᖃᓂᒪᑦᑕᐃᓕᓂᕐᒧᑦ ᐱᓕᕆᕕᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥ ᓇᖏᖅᓯᔪᖓ ᒪᓕᒐᓕᐅᖅᑏᑦ ᑐᓴᖅᑎᑦᑐᒪᓪᓗᒋᑦ 
ᐱᒋᐊᖅᑎᑕᐅᓪᓚᕆᓚᐅᖅᑐᖅ ᐃᖃᓗᒃᑑᑦᑎᐊᕐᒥ. 
 
ᐅᖃᖅᑎ, ᐃᖃᓗᒃᑑᑦᑎᐊᕐᒥᐅᑦ ᕼᐊᒻᓚᒃᑯᖓᑦ ᐊᕐᕌᒍᓄᑦ ᐊᒥᓱᓄᑦ ᐃᓅᓯᖃᑦᑎᐊᓂᕐᒥᒃ ᓯᕗᓪᓕᐅᔾᔨᓯᒪᖤᐱ-
ᓯᕗᓪᓕᐅᔾᔨᓯᒪᖕᒪᑕ ᐊᒻᒪᓗ ᐱᒋᐊᖅᑎᑦᑎᓯᒪᓕᖅᖢᑎᒃ ᒪᒥᓴᐅᑎᓂᒃ ᐅᔾᔨᓱᖅᑎᑦᑎᓇᓱᒃᑐᒍᑦ.  
 
ᑕᒪᓐᓇ ᐅᖃᐅᓯᕆᔭᐅᖃᑦᑕᖁᓪᓗᒍ ᒪᑐᐃᖓᑦᑎᐊᕐᓗᑎᑦ, ᐊᑭᓕᖅᓱᖅᑕᐅᙱᑦᑐᑦ ᐃᖃᓗᒃᑐᑦᓯᐊᕐᒥᐅᑕᐃᑦ 
ᑎᒥᓂᙶᑦᑐᑦ ᕕᔅᓂᔅᓂᓗ ᐊᑕᐅᓯᐊᕐᓇᑎᒃ ᑲᑎᒪᖃᑦᑕᖅᓯᒪᔪᑦ ᑕᖅᑭᐅᓕᖅᑐᓂᒃ ᓂᕆᕕᔾᔪᐊᖅᑎᑦᑎᖃᑦᑕᖅᖢᑎᒃ 
ᑲᑎᒪᑎᑦᑎᖃᑦᑕᖅᖢᑎᒃ ᖁᕕᐊᓱᒃᑎᑦᑎᒡᓗᑎᒡᓗ ᐊᒻᒪᓗ ᑕᐃᒪᐃᓕᐅᓛᕆᓪᓗᑎᒃ ᐅᑭᐊᖅᓵᖑᖅᐸᓪᓕᐊᓕᖅᐸᑦ.  

ᐊᑏ, ᐅᐸᖃᑦᑕᕆᔅᓯ ᐅᖃᐅᓯᖃᖃᑦᑕᕐᓗᓯᒡᓗ ᐄᔭᒐᐃᑦ ᒥᒃᓵᓄᑦ. ᐃᒥᐊᓗᐃᑦ ᓂᖓᖃᑦᑕᕐᓂᖅ 
ᐃᓕᓴᕋᐃᖃᑦᑕᙱᑦᑐᑦ ᕿᒃᓵᖕᓂᖅ, ᐃᓐᓇᐃᑦ ᐱᓂᕐᓗᒃᑕᐅᖃᑦᑕᕐᓂᖏᑦ, ᐃᒪᖃᑦᑕᕐᓂᖅ, ᐃᒻᒥᓃᖃᑦᑕᕐᓂᖅ, 
ᐃᓂᒃᖠᐅᓗᐊᕐᓂᖅ, ᓂᕿᖃᑦᑎᐊᙱᓗᐊᕐᓂᖅ, ᑕᒪᒃᑯᐊᓗ ᓇᔾᔨᖃᑦᑕᕐᓂᖅ ᐅᓄᖅᑐᑦ. ᑕᒪᒃᑯᐊ ᓄᓇᕗᒻᒥ 
ᓄᓇᑦᑎᓐᓂ ᐊᒃᓱᐊᓗᒃ ᖃᐅᑕᒫᑦᑎᐊ ᓴᖅᑭᔮᖃᑦᑕᕐᒪᑕ. 
 
ᐅᖃᖅᑎ ᐱᔪᓐᓇᐅᑎᖃᖅᑐᐃᓐᓇᐅᔪᒍᑦ ᓴᐃᒪᓂᕐᒥᒃ ᑐᙵᕕᖃᕐᓗᑕ ᐃᓅᓯᖃᕆᐊᖃᕐᓂᑦᑎᓐᓂᒃ ᐃᓚᕗᑦ 
ᐱᖃᓐᓇᕆᔭᕗᓪᓗ ᐱᖃᑎᒋᓗᒋᑦ ᑕᒪᒃᑯᐊ ᑕᐃᒪᐃᑦᑐᓂᒃ ᐋᖅᑭᒃᓱᐃᔨᑦ ᐋᖅᑭᒃᓯᔪᑑᔾᔮᙱᑦᑐᑦ ᑭᓯᐊᓂ ᒪᑐᐃ-
ᑕᖅᑲᐅᙵᖅᑕᐅᑉᐸᑦ ᐅᖃᐅᓯᕆᔭᐅᕙᓪᓕᐊᓕᕐᓂᐊᖅᑐᖅ ᐃᑲᔪᖅᑎᒌᓐᓂᖅᓴᐅᓗᑎᒡᓗ ᐃᓚᒌᑦ 
ᑮᓇᐅᔭᖃᖅᑎᑕᐅᓗᑎᒡᓗ ᐊᐱᖅᑯᑏᒡᓗ ᑭᒡᒍᑎᖅᓴᖅᓯᐅᖅᑕᐅᓗᑎᑦ ᑭᓱᑦ ᐋᖅᑭᒍᑕᐅᕙᑦ, ᑭᓱᑦ ᐃᖏᕐᕋᑦᑎᐊᖅᐸᑦ, 
ᑭᓱᑦ ᐃᖏᕐᕋᙱᓚᑦ, ᑭᓱᓂᒃ ᑭᓯᓯᒪᑉᐱᑕ.  
 
ᐊᑏ ᑕᐃᒃᑯᐊ ᖁᔭᓐᓇᒦᕐᓚᕗᑦ ᐃᖅᑲᓇᐃᔭᖃᑦᑕᖅᑐ-ᐃᖅᑲᓇᐃᔭᖅᑎᐊᖅᑐᕐᔪᐊᒻᒪᕆᐊᓘᒻᒪᑕ ᑕᒪᑐᒪᓂ ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, ᒥᔅ ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 255 - 2(3): ᐃᕐᖑᑕᖅᑖᖃᑖᕐᓂᖓ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: Thank you, Mr. Speaker. Mr. Speaker ᐱᒋᐊᕐᓂᐊᕋᑉᓗᖓ ᑖᒻᓇ 
ᒪᓕᒐᓕᐅᖅᑎᒪ Peterson ᐅᖃᐅᕼᐃᕆᕼᐋ ᑐᕼᐊᕐᓂᕆᑦᑎᐊᖅᐸᕋ.  
 
ᐅᑉᓗᒥ ᐃᒃᐸᒃᕼᐊᒃ ᐊᖏᔪᒪᑉ ᐸᓂᐊᖅ ᓄᑕᕋᖅᑖᕐᒪᑦ, ᖁᕕᐊᕼᐅᖃᑎᒋᔪᒪᑉᓗᒍ ᐅᖃᐅᕼᐃᕆᒍᒪᔭᕋ ᐅᑉᓗᒥ. 
ᐊᓈᓇᒐ ᐊᒫᖅᑖᕐᒥᖕᒪᑦ ᑕᐃᒻᓇ ᐸᓂᑯᓗᐊ ᑖᓇᐅᑉ ᓂᖏᐅᓛᕐᒥᒎᖅ ᐊᑎᖃᕐᓂᐊᕐᒪᑦ. 13-ᓂᑦ ᑕᐃᒪ ᐊᕐᓇᓂᑦ 
ᐊᓈᓇᒐ ᐃᕐᖑᑕᖃᐅᓕᖅᖢᓂᓗ ᐊᒪᐅᖃᐅᓕᖅᖢᓂ. ᑕᐃᒃᑯᐊ ᐊᖑᑎᓄᑦ ᐊᖑᒻᒪᑎᓐᖏᑦᑑᒐᓗᐃᑦ, ᑭᕼᐃᐊᓂᑉᓕ 
ᐅᑉᓗᒥ ᑖᓇ my niece ᖁᕕᐊᕼᐅᖃᑎᒐ ᐅᐃᖓᓗ Raymond. ᑕᐃᓐᓇ Celine sister-ᕋ 
ᐃᕐᖑᑕᖅᑖᕈᓐᓇᕐᒪᑦ ᖃᓄᐃᓐᖏᑦᑎᐊᖅᑐᑎᓪᓗ Yellowknife-ᒥ ᑕᐃᒃᑯᐊ ᐃᒃᐸᒃᕼᐊᖅ ᑐᕼᐊᕐᒥᒐᒪ 
ᖁᕕᐊᕼᐅᖃᑎᒋᑉᓗᒋᑦ ᐅᑉᓗᒥᒥ ᐅᖃᐅᕼᐃᕆᔭᑉᑲ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᒫᓐᓇ ᓴᓪᓗᓄᑦ ᐊᒻᒪᓗ ᐃᓪᓗᓕᒑᕐᔪᒻᒧᑦ ᒪᓕᒐᓕᐅᖅᑎ, ᒥᓂᔅᑕ ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 256 - 2(3): ᓵᓇ ᓴᒻᒧᖅᑐᖅ - ᑲᓇᑕᒥ ᑭᓪᓕᓯᓂᐊᕐᓂᕐᒧᑦ ᓵᓚᒃᓴᕐᓂᖓ 

(ᓇᑦᑎᖅ) 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐃᓪᓗᓕᒑᕐᔪᒻᒥᐅᑕᕐᒥᑦ ᐅᐱᒋᔪᒪᔭᖃᕐᓗᖓ, ᐅᐱᒋᔭᖃᖅᑐᖓ ᓵᓇ ᓴᒻᒧᑦᑕᒥᑦ 
ᓇᖏᖅᓯᔾᔪᑎᖃᖅᑐᖓ. (ᑐᓵᔨᑎᒍᑦ): ᐅᖃᖅᑏ, ᖁᕝᕙᓯᓐᓂᓕᒃ 11 ᐃᓪᓗᓕᒑᕐᔪᒻᒥᐅᑕᖅ ᑲᓇᑕᒥ 
ᐱᑐᐃᓐᓇᐅᓐᖏᑦᑐᓂᒃ ᓴᖅᑭᔮᖅᑎᑦᑎᓪᓗᑎᒃ ᑯᐸᐃᒥ bronze-ᑖᓚᐅᕐᒪᑦ. 
 
ᖃᐅᔨᓇᓱᖃᑦᑕᓚᐅᖅᑐᖅ ᑭᓱ ᐅᖅᑰᓇᔭᕐᒪᖔᑦ ᑕᐃᒃᑯᐊᓗ ᐊᑐᖅᑐᓂᔾᔪᑦ ᒪᑯᐊ ᑐᑦᑑᑉ, ᑐᑦᑐᒥᑦ ᓴᓇᓯᒪᔪᒡᒎᖅ 
ᐅᖅᑰᓂᖅᐹᑦ ᐊᒻᒪᓗ ᑭᖑᓂᑦᑎᐊᖓᒍᑦ ᕿᓯᓂᒃ ᓴᓇᓯᒪᔪᑦ.  
 



ᐊᐃᕝᕕᖅ, ᔫᓂ 13, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1998

(ᑐᓵᔨᑎᒍᑦ ᓄᖅᑲᖅᑐᖅ) ᑕᐃᓐᓇ ᔪᕋᐃᔭᔅ ᐳᒃᑭᕐᓇᖅ ᒪᓕᒐᓕᐅᖅᑎᐅᑎᓪᓗᒍ ᐊᔭᐅᓪᓚᕆᖃᑦᑕᓚᐅᕐᒪᑦ ᑐᑦᑐᓂᒃ 
ᐊᓐᓄᕌᓕᓐᓂᒃ ᐊᔭᐅᓪᓚᕆᑦᑐᓂ ᐳᑭᖅᑕᓕᓐᓄᑦ ᐊᓐᓄᕌᕆᔭᐅᓕᖁᓪᓗᓂᒋᑦ ᑕᕝᕙᓃᒃᑯᓂ ᑐᓴᕋᔭᕈᓂ 
ᑲᐃᕙᒐᔭᖅᑰᓕᖅᐳᖅ ᐅᓪᓚᔭᕐᓗᓂ. (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒪᓕᒐᓕᐅᖅᑎ ᑲᖏᖅᑐᒑᐱᒻᒧᑦ ᕿᑭᖅᑕᕐᔪᐊᓄᓪᓗ, ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 257 - 2(3): ᑮᓇᐅᔭᖅᑖᖑᕙᒃᑐᑦ ᐃᓕᓴᖅᓯᕕᒃ ᓴᓴᐃᔭᑎᒃᑯᑦ 

ᖃᓄᐃᓕᖓᓂᖓᑦ (ᐋᕆᐊᒃ) 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᐃᓕᓴᖅᓯᔪᖓ ᐃᓕᓴᖅᓯᕕᒃ 
ᓴᓴᐃᔭᑎᒃᑯᑦ ᑲᖏᖅᑐᒑᐱᒻᒥᐅᑕᐃᑦ ᑮᓇᐅᔭᖃᖅᑎᑕᐅᖃᑦᑕᕐᓂᖏᓐᓄᑦ. ᐅᖃᖅᑏ, ᑕᒪᓐᓇ 
ᓂᓪᓕᐅᑎᒋᖃᑦᑕᖅᓯᒪᔭᖃ ᑭᓯᐊᓂ ᐱᕕᖃᕐᓂᓐᓂᑦ ᐳᐃᒍᔾᔭᐃᖁᔭᒃᑲ, ᐳᐃᒍᕐᔭᐃᖅᑎᑦᑎᒪᔭᒃᑲ 
ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒪ ᒪᓗᓐᓇᓕᕐᓂᖓᓂ. 
 
ᑲᖏᖅᑐᒑᐱᒻᒥ ᐃᓕᓴᖅᓯᕕᒃᑯᑦ ᓄᓇᓕᓐᓂ ᑐᓐᖓᕕᖃᖅᑐᑎᒃ ᐋᖅᑭᔅᓱᐃᖃᑦᑕᖅᑐᑦ ᐅᓄᖅᑐᓂᒃ 
ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐱᔨᑦᑎᕈᑎᓂᒃ. ᓲᕐᓗ ᖃᑕᓐᖑᑎᒌᓄᑦ ᐃᓅᓕᓴᐃᔾᔪᑏᑦ, ᐃᒻᒥᓃᖅᑕᐃᓕᑎᑦᑎᓂᖅ, 
ᓂᕿᖅᑎᐊᕙᓕᕆᓂᖅ, ᑎᑎᕋᕆᐅᖅᓴᓂᖅ, ᐋᓐᖓᔮᕐᓇᖅᑐᑦ ᐃᒥᐊᓗᐃᓪᓗ ᒥᔅᓵᓄᑦ ᑲᑎᒪᑎᑦᑎᖃᑦᑕᖅᑐᑎᒃ.  
 
ᑖᓐᓇ ᐅᐸᑦᑕᖅᑕᐅᖃᑦᑕᖅᑐᖅ ᐅᓄᖅᑐᓄᑦ ᑎᒥᓐᖑᖅᑎᑕᐅᓯᒪᔪᓄᑦ ᐃᓐᓇᕐᓃᓐᖔᖅᑐᑦ ᒪᒃᑯᑦᑐᑦ ᐊᕐᓇᐃᑦ 
ᐊᖑᑏᓪᓗ. ᑖᒃᑯᐊ ᑲᑐᔾᔨᖃᑎᖐᑦ ᐊᑕᐅᓯᐅᓐᖏᑦᑐᓂᒃ ᐃᖅᑲᓇᐃᔭᖅᑎᑦᑎᖃᑦᑕᖅᑐᑦ. 
ᓯᐊᕐᒪᖅᑎᕐᕕᐅᓯᒪᓐᖏᓇᑦᑕᓗ ᐃᖅᑲᓇᐃᔮᔅᓴᑦ ᐅᓄᓐᖏᑦᑐᕐᔪᐊᒻᒪᕆᐊᓘᓪᓗᑎᒃ ᓄᓇᑦᑎᓐᓂᑦ ᓴᖅᑭᖃᑦᑕᖅᑐᑦ. 
ᐅᖃᖅᑏ, ᐃᓕᓴᖅᓯᕕᒃᑯᑦ ᐆᑦᑑᑎᒋᑦᑎᐊᕈᓐᓇᖅᑕᕗᑦ ᐊᖏᕐᕋᒥᑦ ᖃᓂᓐᓂᖅᓴᐅᓗᑎᒃ ᓴᖅᑭᔮᖅᑎᑦᑎᓂᖓᓂᑦ 
ᑕᐃᒪᐃᓕᐅᕋᓱᔅᓯᒪᒻᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᑐᖃᒃᑯᓪᓗ, ᓂᓪᓕᐅᑎᒋᔭᐅᖁᓪᓗᓂᓗ. 
 
ᑕᐃᒃᑯᐊ ᐱᓕᕆᐊᓐᖑᖅᑎᑕᐅᓯᒪᔪᑦ ᐱᔨᑦᑎᕈᑏᓪᓗ ᐃᓕᓴᖅᓯᕕᒃᑯᓐᓄᑦ ᓴᖅᑭᔮᖅᑎᑕᐅᔪᑦ ᑮᓇᐅᔭᖃᖅᑎᑕᐅᕗᑦ 
ᐊᕐᕌᒍᑕᒫᑦ ᑮᓇᐅᔭᓂᒃ ᑐᒃᓯᕌᕆᔭᓂᒃ ᐱᕙᓪᓕᐊᔭᖏᓐᓃᓐᖔᖅᑐᓂᒃ. ᑕᐃᒪᐃᒃᑲᓗᐊᖅᑎᓪᓗᒍ, ᑖᒃᑯᐊ 
ᐃᓕᓴᖅᓯᕕᒃᑯᑦ ᑮᓇᐅᔭᖃᓐᖏᓐᓂᕐᒧᑦ ᐊᕐᕌᒍᓕᒫᒧᑦ ᐊᑐᕋᔭᖅᑐᓂᒃ ᐊᒻᒪᓗ ᐊᕐᕌᒍ ᐊᑕᐅᓯᕐᒧᑐᐃᓐᓇᖅ 
ᑮᓇᐅᔭᖃᖅᑎᑕᐅᓂᖓ ᐱᔾᔪᑎᒋᓪᓗᒍ ᑲᑕᑐᐃᓐᓇᕆᐊᖃᓕᖅᑐᑦ. 
 
ᐅᖃᖅᑏ, ᑕᒪᓐᓇ ᒪᕐᕈᐃᖅᓱᖅᑐᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐅᖃᐅᓯᕆᓯᒪᔭᕋ. 
ᑎᑎᕋᖃᑦᑕᖅᓯᒪᔪᒍᑦ ᐅᕙᓐᓂᒃ ᐃᓕᓴᖅᓯᕕᒃᑯᓐᓂᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓐᓃᓐᖔᖅᑐᓂᓪᓗ. ᑮᓇᐅᔭᑦ ᐊᐅᓚᔾᔪᑎᔅᓴᖏᓐᓂᑦ ᐱᓇᓱᔅᓯᒪᐃᓐᓇᖅᑐᒍᑦ ᑕᒪᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᐊᔅᓴᖏᓐᓂᑦ ᑲᔪᓯᑎᑦᑎᔪᓐᓇᕐᓂᐊᕋᒥᒃ ᑲᖏᖅᑐᒑᐱᒻᒥ.  
 
ᐊᐃᐳᕈ 2005-ᖑᑎᓪᓗᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓᓐ ᑐᓴᖅᑎᑕᐅᔪᒪᓚᐅᖅᑐᖅ 
ᐃᓗᐃᒃᑲᓂᑦ ᑐᓴᐅᒪᔾᔪᑎᓂᒃ ᐃᓕᓴᖅᓯᕕᒃᑯᓐᓃᓐᖔᖅᑐᓂᒃ ᖃᓄᖅᑑᕈᑎᒋᔭᐅᓂᐊᕐᒪᑦ ᐊᒻᒪᓗ ᐊᕐᕌᒍᒐᓴᕐᓄᑦ 
ᑮᓇᐅᔭᖃᖅᑎᑕᐅᔪᓐᓇᕐᒪᖔᑦ ᐃᓱᒪᔅᓴᖅᓯᐅᕈᑎᒋᓂᐊᕋᒥᐅᒃ. 
 
ᑕᐃᒃᑯᐊ ᑐᓴᐅᒪᔾᔪᑏᑦ ᑕᒻᒪᖅᓯᒪᔪᖅᑕᐅᓯᒪᔪᑦ ᑮᓇᐅᔭᑦ ᐅᓂᒃᑳᑦ ᑐᓐᓂᖅᑯᑕᐅᓚᐅᖅᓯᒪᔪᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄᓪᓗ ᑎᓰᑉᐱᕆ 2005-ᖑᑎᓪᓗᒍ. ᒫᑦᓯᐅᓚᐅᖅᑐᒥ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ... 
 
ᐅᖃᖅᑎ: ᓯᕿᙳᔭᐃᑦ ᓄᖑᒻᒪᑦ. ᐊᐱᕆᔪᒪᒍᕕᑦ, ᒪᓕᒐᓕᐅᖅᑎ ᐋᕆᐊᒃ. 
 



ᐊᐃᕝᕕᖅ, ᔫᓂ 13, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1999

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐊᑕᖏᑦᑎᐊᕐᓗᓯ ᐊᖏᖅᑕᐅᔪᒪᒐᓗᐊᖅᐳᖓ ᑖᒃᑯᐊ 
ᐅᖃᐅᓯᒃᓴᒃᑲ ᐅᖃᐅᓯᕆᔭᕇᕈᒪᓪᓗᒋᑦ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑕᒪᔅᓯᓄᑦᑎᐊᖅ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂᒋᑦ ᐅᖃᐅᓯᔅᓴᒥᓂᒃ, 
ᐋᒡᒑᖅᑐᖃᖅᑳ? ᖁᔭᓐᓇᒦᒃ, ᑲᔪᓯᒋᐊᕈᓐᓇᖅᑐᑎᑦ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎ. ᐊᒻᒪ ᖁᔭᓐᓇᒦᒃ ᓂᕈᐊᖅᑕᐅᓯᒪᔫᖃᑎᒃᑲ.  
 
(ᑐᓵᔨᑎᒍᑦ) ᐅᖃᖅᑎ, ᒫᑦᓯᐅᓚᐅᖅᑐᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ ᑕᕝᕙᓂ ᒪᓕᒐᓕᐅᕐᕕᐅᑉ 
ᐃᓗᐊᓂ ᐊᖏᓚᐅᖅᓯᒪᔪᖅ ᐃᓕᓴᖅᓯᕕᒃᑯᓐᓂ ᐃᑲᔪᕐᓂᐊᕐᓂᕋᐃᓪᓗᓂ ᑮᓇᐅᔭᖅᑖᕐᓂᐊᕐᒪᑕ ᐊᐅᓚᔾᔪᑎᖏᓐᓂᒃ. 
ᐊᖏᓚᐅᖅᓯᒪᕗᑦ ᐱᖓᓱᑦ ᑕᖅᑭᐅᓕᖅᑐᑦ.  
 
ᒪᒥᐊᓇᖅᑑᒐᓗᐊᑦ ᓄᑖᓂᒃ ᑐᓴᒐᒃᓴᖃᙱᓐᓇᒪ ᐃᓕᔅᓯᖕᓄᑦ. ᐅᖃᖅᑎ ᒐᕙᒪᕗᑦ ᐊᒃᓱᕉᑎᖃᑦᑎᐊᕆᐊᓖᑦ ᑕᒪᒃᑯᐊ 
ᓄᓇᓕᖕᓂ ᑐᙵᕕᓖᑦ ᓲᕐᓗ ᐃᓕᓴᖅᓯᕕᒃᑯᑦ ᑲᑐᔾᔨᖃᑎᒌᖏᑦ ᐊᐅᓚᔾᔪᑎᒥᓐᓂᒃ 
ᑮᓇᐅᔭᖃᖅᑎᑕᐅᖃᑦᑕᕈᓐᓇᕐᓂᐊᕐᒪᑕ.  
 
ᓈᒻᒪᒃᓯᑉᐸᑦ ᑕᒪᑐᒪ ᒥᒃᓵᓄᑦ ᐊᐱᖅᑯᑎᖃᓕᕐᓂᐊᖅᑐᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ ᓴᓂᑭᓗᐊᕐᒧᑦ ᒪᓕᒐᓕᐅᖅᑎ ᑲᑦᑐᒃ: 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 258 - 2(3): ᓯᓚᖅᔪᐊᑉ ᐅᖅᑰᓯᕙᓪᓕᐊᓂᖓᑕ ᖃᓄᐃᓕᖓᓕᕐᓂᖓ (ᑲᒃᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᒪᓐᓇ ᓯᓚᕐᔪᐊᑉ ᐊᑎᖏᑦ ᓄᓇᕐᔪᐊᑉ ᐊᑎᖏᑦ ᐅᖅᑰᓯᕙᓪᓕᐊᔪᖅ 
ᐱᔾᔪᑎᒋᓪᓗᒍ ᐅᖃᑲᐃᓐᓇᕈᒪᒐᒪ. ᐃᓛᒃ ᑕᒪᒃᑯᐊ ᐆᒪᔪᐃᑦ ᐃᓚᖏᑦ ᐃᒻᒪᖃ ᓇᓗᓕᖅᐸᓪᓕᐊᓂᐊᖅᑰᒪᑕ ᑕᒪᓐᓇ 
ᐅᖅᑰᓯᕙᓪᓕᐊᓂᖅ ᐱᔾᔪᑎᒋᓗᒍ ᑖᒃᑯᐊ ᓇᓄᐃᑦ ᐅᖃᐅᓯᕆᓗᐊᙳᐊᖅᑕᒃᑲ ᖃᐅᔨᓴᖅᑕᐅᕙᓪᓕᐊᒻᒪᖔᑕ 
ᖃᐅᔨᒪᙱᓐᓇᒃᑭᑦ. 
 
ᑭᓯᐊᓂ ᑖᓐᓇ ᐊᐱᖅᓱᓐᓇ ᓈᒻᒪᓯᑉᐸᑦ ᐊᐱᖅᓲᑎᒋᓂᐊᕋᒃᑯ ᑖᒃᑯᐊ ᓇᓄᐃᑦ ᓇᓗᓕᑐᐃᓐᓇᒐᓗᐊᕐᒪᖔᑕ 
ᓇᒧᙵᕕᑦᓴᕆᓂᐊᖅᑕᒥᓄᑦ ᐅᖅᑰᓯᕙᓪᓕᐊᓂᖅ ᐱᔾᔪᑎᒋᓗᒍ. ᐊᐱᖅᓱᓇᖅᓯᑉᐸᑦ ᑖᓐᓇ ᐊᐱᖅᓲᑎᒋᓂᐊᖅᑕᕋ. 
ᓇᑯᕐᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. ᑲᑎᒪᔾᔪᑎᒃᓴᑦᑕ 3. (ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᐲᑯ, 
ᐃᖃᓗᓐᓄᑦ ᒪᓕᒐᓕᐅᖅᑎ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 259 - 2(3): ᕼᐃᑕ ᑯᕉ ᐃᓅᔪᓐᓃᕐᓂᖓ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕐᓂᐊᕐᓗᖓ 
ᐃᓅᒍᓐᓃᓚᐅᕐᓂᖓᑦ ᕼᐃᐊᑐ ᑯᕉ ᑖᓐᓇ ᐋᖅᑭᒃᑕᐅᒍᓐᓇᙱᑦᑐᖃᔪᒻᒪᑦ ᑕᐃᓐᓇ 
ᓯᒡᒐᓕᐊᖅᑐᓚᐅᖅᓯᒪᙱᑦᑎᐊᖅᑑᒐᓗᐊᖅ ᑭᓯᐊᓂ ᐊᕐᕌᒍᓂᒃ ᑎᓴᒪᓂᒃ ᓂᕆᕕᐅᔪᓂᒃ ᐱᔨᑦᑎᕋᖅᑎᐅᓪᓗᓂ 
ᑳᓐᓱᑖᖅᑐᒥᓂᐅᒻᒪᑦ ᑕᐃᓐᓇ ᐱᕙᓪᓕᐊᓂᖅ ᑕᒪᐅᖓ ᓇᒧᙵᖃᑦᑕᓚᐅᕐᖓᑦ ᐃᓕᓐᓂᐊᕐᕕᓐᓅᖅᑐᓂ ᑲᓇᑕᒥ.  

ᒫᑦᓯ 2003-ᒥ ᐋᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ ᑕᕝᕗᖓ ᑎᑭᑎᓚᐅᖅᓯᒪᖕᒥᒐᑦᑎᒍ ᐃᓕᓐᓂᐊᖅᑐᓂᒃ 
ᐅᖃᖃᑎᖃᖅᑐᓂ ᑲᑎᒪᖃᑕᐅᓪᓗᓂ. ᒪᓕᒐᓕᐅᖅᑎᑯᓐᓂᒃ ᖃᐅᔨᒪᑎᑦᑎᓪᓗᑎᑦ ᐊᑦᑕᓇᕐᓂᖓᓂᒃ 
ᓯᒡᒐᓕᐊᖅᑐᖃᑦᑕᙱᑦᑑᒐᓗᐊᑦ. 
 
ᑕᐃᔅᓱᒪᓂᐅᑎᓪᓗᒍ ᒪᓕᒐᐅᔪᒥᒃ ᐊᖏᖅᐸᓪᓕᐊᓚᐅᖅᑐᒍᑦ ᑖᒃᑯᐊ ᑕᕝᕚᑲᖃᑦᑕᐃᓕᒪᓂᕐᒧᑦ ᐊᒻᒪᓗ ᕼᐃᐊᑐ 
ᐳᓛᕆᐊᕐᓂᕆᓚᐅᖅᑕᖓᑦ ᐱᒋᐊᕈᑎᓪᓗᐊᑕᐅᓚᐅᕐᖓᑦ ᑕᒫᓂ ᓄᓇᕗᒻᒥ ᐊᒻᒪᓗ ᑖᓐᓇ ᐃᑲᔪᕈᑕᐅᔪᓐᓇᕐᓗᓂ. 
 
ᑖᓐᓇᓕ ᕼᐃᐊᑐ ᓂᓪᓕᕋᔪᐃᑦᑑᓚᐅᖅᑐᖅ ᑭᓯᐊᓂ ᑲᓇᑕᓕᒫᕐᒥᐅᑕᐅᔪᒥᒃ ᑐᓴᖅᑎᑦᑎᒐᓱᐊᖅᑐᓂ ᑕᒪᔅᓱᒧᖓ 
ᐱᔾᔪᑎᖃᖅᑐᓂ ᓯᒡᒐᓕᐊᖅᑐᐸᙱᑦᑑᒐᓗᐊᓂᒃ. 
 
ᑕᕝᕙᙵᑦ ᓄᓇᕗᒻᒥᐅᒦᙶᕐᓗᑕ ᑕᐃᒃᑯᐊ ᐃᓚᒋᔭᖏᑦ ᑯᕉ, ᐊᒻᒪᓗ ᓇᓪᓕᒋᒐᑦᑎᒍ ᑕᐃᓐᓇᓗ ᖁᔭᒋᔪᒪᓪᓗᒍ 
ᐊᒃᓱᕈᓚᐅᕐᖓᑦ ᐊᒻᒪᓗ ᑐᙵᓇᑦᑎᐊᓚᐅᖅᑐᓂ, ᐅᖃᐅᓯᖃᑦᑎᐊᓚᐅᖅᑐᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑯ. ᐊᒻᒪᓗᑦᑕᐅᖅ ᐃᑲᔪᖅᑐᐃᑎᒍᒪᒻᒥᔪᖓᑦᑕᐅᖅ ᑕᐃᒫᑦᑕᐅᖅ 
ᑐᓴᕐᓗᐊᐱᒋᓚᐅᖅᓯᒪᒐᒃᑯ. ᐊᒻᒪᓗ ᓯᒡᒐᓕᐊᖅᑐᕈᓐᓃᖅᑐᖓ ᑕᖅᑭᓂᒃ 6-ᓂᒃ. 
 
>>ᐸᑦᑕᑐᖅᑐᑦ 
 
ᒪᓕᐅᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 260 - 2(3): ᐊᕐᕌᒍᑕᒫᑦ ᓇᒻᒥᓂᖃᖅᑐᑦ ᑕᑯᑎᑦᑎᓂᖓᑦ ᐃᖃᓗᓐᓂ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ 
ᐊᕐᕋᒍᑕᒫᖅᓯᐅᑕᐅᕙᑦᑐᑦ ᑕᒫᓂ ᐃᖃᓗᓐᓂ ᑕᒫᓂ ᐅᐱᕐᖓᒃᓵᒥ ᑕᐃᒃᑯᐊ ᐃᖅᑲᓇᐃᔭᕐᕕᐅᔪᓐᓇᖅᑐᑦ. 
 
ᑕᑯᒃᓴᐅᑎᑦᑎᑎᓪᓗᒋᑦ ᑲᔪᓯᑦᑎᐊᕐᓂᖃᓚᐅᖅᑐᖅ ᐊᒥᓲᓪᓗᑎᓪᓗ ᑕᑯᔭᒐᖃᕐᕕᒃᓴᐅᔪᓐᓇᕐᑐᑦ ᕿᑭᖅᑖᓗᒻᒥ 
ᓯᓚᑖᓂᓪᓗ ᓄᓇᕗᑦ. ᐊᒻᒪᓗ ᑕᐃᒃᑯᐊ ᐃᓕᓴᕆᔪᒪᓪᓗᒋ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᐊᒃᓱᕈᖅᑐᒻᒪᕆᐅᓚᐅᕐᒪᑕ 
ᐋᖅᑭᒃᓱᐃᓇᓱᑦᑐᑎ ᑖᒃᓱᒥᖓ. 
 
ᐃᒫᒃ ᑕᑯᕚᓪᓕᕈᑎᒋᑐᐃᓐᓇᖃᑦᑕᖏᑕᕗᑦ ᐃᒫᒃ ᐱᔭᒃᓴᐅᔪᓂ ᐱᓕᕆᐊᖑᔪᓂ ᓄᓇᕗᒻᒥ. ᑭᓯᐊᓂᑦᑕᐅᖅ 
ᐱᔨᑦᑎᕈᑕᐅᖃᑦᑕᕈᓐᓇᓂᐊᖅᑐᓂᑦ ᐊᒻᒪ ᑮᓇᐅᔭᓂ ᐃᓯᖅᑎᑦᑎᔪᒻᒪᕆᐅᕙᒃᑭᓪᓗᓂ ᑕᒪᒃᑯᓗᖓ ᓄᓇᕗᒻᒥ 
ᐱᔭᒃᓴᐅᔪᓂᑦ. ᐅᖃᖅᑏ ᐅᖃᐅᓯᕆᔪᒪᔭᕋ ᑕᕝᕙᓂ ᑕᐃᒃᑯᐊ ᐃᒫᒃ ᑕᑭᑦᑐᕋᐅᑎᖃᓂᖃᓲᖑᒻᒪᑕ. 
 
ᐊᒻᒪᓗ ᓂᕆᖃᑎᒌᑦᑐᑎ ᑕᒫᓂᓗ ᐅᕙᖓ ᐊᒻᒪ ᐱᑯᑦᑕᐅᖅ  

ᑕᕝᕗᖓ ᓂᐅᕕᐊᕆᔭᐅᓐᖑᐊᕈᓐᓇᓚᐅᕐᒥᒐᓐᓄ ᐊᕐᕋᒍᓂ ᐊᒥᓱᑲᓪᓚᐅᔪᓂᑦ ᑕᐃᒪᐃᖃᑦᑕᓲᖑᓕᖅᑐᒍᑦ 
ᐊᕐᕋᒍᓛᖅᑐᖅ ᑕᐃᒪᐃᒃᑯᓐᓂᕈᒪᓛᖅᑯᒍ. 
 
ᑕᐃᒃᑯᐊ ᑮᓇᐅᔭᑦ ᓴᖅᑭᑕᐅᔪᑦ ᐊᑑᑎᖃᑦᑎᐊᑐᒻᒪᕆᐊᓗᒻᒧᑦ ᑐᓂᔭᐅᓲᖑᒻᒪᑕ ᑕᒫᓂ ᐊᕐᕋᒍᒥ ᐃᓪᓗᓕᐅᕋᓱᓐᓂᕐᒧᑦ 
ᐃᓪᓗᖅᑲᖏᑦᑐᓄᑦ ᑕᐃᒃᑯᓄᖓ ᑐᕌᖓᑎᑕᐅᓂᐊᓚᐅᕐᖓᑕ ᖁᔭᓐᓇᒦᕈᒪᒻᒥᔭᕋᑦᑕᐅᖅ ᐃᓚᒋᔭᐅᖃᑕᐅᓚᐅᕐᖓᑦ. 
 
ᐊᒻᒪ ᐅᖃᖅᑏ ᖃᐅᔨᓂᐊᖅᑐᒍᑦ ᑕᒫᓂ ᐱᓴᓱᐊᕈᓯᕐᒥᖃᐃ ᐱᑯ ᓂᐅᕕᕈᓐᓇᓚᐅᖅᓯᒪᒻᒪᑦ ᐊᒻᒪᓗᑦᑕᐅᖅ ᐅᕙᒍᑦ 
ᖃᐅᔨᔪᓐᓇᓛᖅᑐᒃᓴᐅᒐᓗᐊᖅᑯᒍᑦ ᑭᓱᒥᑦ ᓂᐅᕕᕐᓂᕐᒪᖔᖅ. 
 
ᑕᕝᕙᓂ ᑖᒃᑯᐊᓕ ᐅᐱᒍᓱᖃᑎᒋᒍᒪᕙᒃᑲ ᐲᑯᒥ ᑕᐃᒃᑯᐊ ᐋᖅᑭᒃᓱᐃᓚᐅᖅᑐᓂᑦ ᑲᓱᓯᑦᑎᐊᕐᓂᖃᒻᒪᕆᓚᐅᖅᑐᒥ 
ᑖᒃᑯᒥᖓ ᐃᖅᑲᓇᐃᔮᒃᓴᓄᑦ ᑕᑯᒃᓴᐅᑎᑦᑎᓂᕐᒧᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᒪᓕᒐᓕᐅᖅᑎ ᐊᕐᕕᐊᓄᑦ, ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 261 - 2(3): ᑐᓚᑦᑕᕐᕕᒃᓴᖅ ᐊᕐᕕᐊᓄᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐆᒥᖓ ᐅᖃᐅᓯᖄᕐᔪᒍᒪᓪᓗᖓ ᐅᕙᓂ ᐃᒡᓗᒥ ᖃᐅᔨᒪᔪᐃᓐᓇᐅᖅᑰᒐᒃᓯ 
ᓄᓇᕗᑦ ᑕᐃᓐᓇ ᒪᓂᕋᔭᓪᓚᕆᐅᒻᒪ ᑭᓐᖓᖃᕋᓂᓗ ᐊᒻᒪᓗ ᓯᔾᔭᖓ ᓄᓇᒥᑦ ᐃᔾᔪᐊᖅᓯᑐᐃᓐᓇᖅᑐᓂ. 
 
ᑎᓂᓐᓂᑯᑖᕌᓘᒻᒪᑦ ᑕᐅᕙᓂ ᐊᖑᓇᓱᑦᑐᖁᑎᕗᑦ ᑕᐅᕙᓂ ᐅᒥᐊᖅᑐᖃᑦᑕᖅᑐᐃᑦ ᓂᑉᓕᐊᖏᓐᓇᓂᐊᓕᕋᓗᐊᕐᒪᑕ 
ᐊᒻᒪᓗ ᓂᓚᐃᔾᔪᑏᓐᓇᖅᑐᒋ ᑕᕝᕗᖓ ᒪᓕᒐᓕᐅᖅᑎᓐᖑᖃᑕᐅᒐᒪ ᑕᐃᒪᓐᖓᑦ. ᖃᐅᔨᒪᒐᑦᓯ 
ᑐᓚᑦᑕᕐᕕᖃᕋᓗᐊᖅᑐᒍᑦ ᐅᓕᓐᖓᑎᓪᓗᒍ ᑭᓯᐊᓂ ᐊᑐᖅᑕᐅᔪᓐᓇᖅᑐᒥ ᐃᒫᒃ ᐅᒥᐊᓄᑦ 
ᐅᖅᑯᐃᕕᖅᓴᑦᑕᖃᖏᓚᑖᕐᒪᕆᑦᑲᑦᑕ ᐱᑕᖃᖏᑦᑐᖅ ᐅᖃᓪᓚᖃᑦᑕᕋᓗᐊᖅᑎᓪᓗᖓ ᑕᒪᑐᒥᖓ 
ᐅᖃᐅᔭᐅᑐᐃᓐᓇᖃᑦᑕᓚᐅᕋᑦᑕ ᐃᔅᓴᕐᕕᓕᐅᖅᑕᐅᓯᒪᔪᒍᒃᒎᖅ ᐊᖏᔪᒥ, ᐄᖑᒐᓗᐊᖅ ᑐᓚᑦᑕᕐᕕᑐᐃᓐᓇᕐᒥ. 
 
ᐃᓛᒃ ᓄᓇᒃᑰᕈᑏᑦ ᓄᓇᓯᐅᑏ, 4 x 4, ᐊᒻᒪᓗ ATV-ᖑᔪᐃᑦ ᕿᓚᒥᒻᒪᕆᐊᓗᒃ ᔭᒐᖃᑦᑕᓕᕐᒪᑕ ᐅᒥᐊᓕᓐᓄᑦ 
ᐱᒋᔭᐅᔪᑦ ᑕᕆᐅᕐᒃᒧᑦ ᐅᖁᖅᓱᑎ ᓄᖑᒃᓱᑎ ᐊᒻᒪ ᕼᐊᓐᑕ ᐃᒫᖅᓯᒋᐊᖅᑑᒐᓗᐊᑦ ᓇᑉᓴᐱᑦᑕᐅᓪᓗᑎ ᑕᐅᓄᖓ 
ᐃᒫᓗᑦᑖᑎᐊᒻᒪᕆᑦᑐᑎ ᐃᓚᖏᑦ ᐅᖂᑕᐃᓐᓇᖏᑦ ᓄᐃᑕᓕᖅᑐᑎ ᐃᓄᖏᑦ ᐊᓪᓛᑦ ᒥᓯᒥᐊᖅᑐᑎ 
ᕿᑎᖅᑎᑖᒥᐊᖅᑐᑎ ᓄᓈᓲᖑᔪᑦ ᐅᒥᐅᒧᑦ ᐅᖁᒪᐃᓗᐊᖅᑐᒧᑦ ᑲᓕᑕᐅᓪᓗᑎ ᐃᒫᖅᓯᒋᐊᕋᓗᐊᖅᑐᑎ ᐊᖑᓇᑦᑏᑦ 
ᐃᓛᓐᓂ ᐅᓪᓗᓗᑦᑖᕌᓗᑦ ᑕᕝᕙᓃᓕᕆᓪᓗᑎ ᑕᕝᕙ ᓄᓈᖅᓯᓇᓱᑦᑐᑎ ᕼᐊᓐᑕᒥᓐᓂᓪᓗ ᐃᒪᐃᔭᐃᓇᓱᑦᑐᑎ 
ᑕᐃᒪᓐᓇᐃᓕᖃᑦᑕᕐᒪᑕ. ᐱᔭᕆᐊᖃᓪᓗᐊᕕᓕᕐᒪᑕ ᓂᒡᓕᐊᔫᒐᓗᐊᑦ ᑐᓴᖅᑕᐅᓚᐅᖅᓯᒪᖏᒻᒪᑕ ᑖᒃᑯᓂᐊ ᐅᑭᐅᓂᑦ 
6-ᓯᐅᓕᖅᑐᓂᒎᖅ ᑕᒪᓐᓇ ᐃᓱᒪᒋᔭᐅᑦᑎᐊᕆᐊᖃᓕᕐᓂᖓᓄ ᐱᔾᔪᑎᒋᓪᓗᒍ.  
 
ᐅᐊᑦᑎᐊᕈ ᐊᐱᖅᓱᕐᓇᖅᓯᕐᐸᑦ, ᐊᒃᓱᕈᓗᐊᓕᕐᓂᕆᔭᖏᑦ ᐊᑭᑐᐊᓘᓕᕐᑐᑎᓪᓗ ᑕᒪᒃᑯᐊ ᔭᒐᑐᐃᓐᓇᖃᑦᑕᖅᑐᑦ 
ᓄᓇᓯᐅᑎᒐᓚᐃᑦ. ᐱᕕᓪᓗᐊᕕᓕᕐᒪᑕᐃᓛᒃ ᐊᐱᖅᑯᑎᒋᒋᐊᒃᑲᓂᕐᓂᐊᖅᑕᕋ ᐅᐊᑦᑎᐊᕈ ᐊᐱᖅᓱᓇᖅᓯᑉᐸᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᑦᑏ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. (ᑐᓵᔨᑎᒍᑦ) ᐃᓕᓴᖅᓯᓂᖅ 
ᒪᓕᒐᓕᐅᕐᕕᓕᐊᖅᓯᒪᔪᓂᒃ. ᒪᑉᓴᓛᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

ᒪᑉᓴᓛᖅ: ᐃᓕᑕᖅᓯᔪᒪᓪᓗᖓ ᒫᓐᓇ ᑖᒃᑯᓇᙵᑦ ᐱᔨᑯᓗᓐᓂᒃ ᓇᐅᔮᓃᙶᖅᑑᒃ, ᑖᓐᓇ ᑎᓃᔅ ᒪᓕᑭ ᐊᒻᒪ 
ᑕᐅᕙᓂ ᐃᒃᓯᕚᖅᑐᖅ ᑎᔭᐃ ᕿᖓᔭᖅ.  
 
ᑖᒃᑯᐊᒃ ᐃᓕᓐᓂᐊᖅᑎᐊᖅᑐᕕᒡᔪᐊᖑᓪᓗᑎᒡᓗ ᓴᕆᒪᓇᖅᑐᓕᕆᕙᒃᖢᑎᒡᓗ ᓇᒧᑐᐃᓐᓇᖅ ᑕᐅᓄᖓ ᖃᓪᓗᓈᓄᑦ 
ᐊᐅᓪᓚᖅᐸᒃᖢᑎᒃ ᐊᐅᔭᖅ ᑕᕝᕙ ᐊᐅᓪᓚᕐᓂᐊᓕᕐᒥᔪᑦ ᐊᒻᒪᓗ ᓵᓚᒃᓴᐅᓯᐊᖅᓯᒪᒡᓗᑎᒃ ᑕᐃᒪᓐᓇᐃᑦᑑᒻᒪᑕ ᑖᒃᑯᐊ 
ᑐᙵᓱᖁᑦᑎᐊᖅᐸᒃᑲ ᑕᕝᕗᖓ ᐊᒻᒪ ᖁᕕᐊᒋᑦᓯᐊᖅᖢᒋᑦ.  
 
ᐊᒻᒪᑦᑕᐅᖅ ᑎᑎᕋᖅᑎᒐ ᑯᒑᕐᔪᒻᒥᐅᑕᖅ ᔮᓐ ᓂᙵᐅᑉ ᐸᓂᖓᑦ ᓗᐃᔅ ᓂᙵᖅ ᑕᐅᕙᓂ ᐃᒃᓯᕚᖅᑐᖅ 
ᑐᙵᓱᖁᑦᑎᐊᕆᕙᕋ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. ᑎᓂᔅ, ᑎᔭᐃ, ᓗᐃᔅ ᑐᙵᓱᒋᔅᓯ. (ᑐᓵᔨᑎᒍᑦ) ᐃᓕᓴᕆᔭᐅᔨᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᕕᐊᓱᒃᐳᖓ ᓇᖏᖅᓯᒐᒪ ᐊᒻᒪ ᐃᖏᐊᕋᒃᑯ ᑕᐃᓐᓇ ᑲᑎᒪᔨᐅᖃᑎᒐ ᑕᐅᕙᓂ 
ᑲᖏᖅᖠᓂᐅᑉ ᐅᐊᓐᓇᖓᓂ. ᐃᓕᑕᖅᓯᔪᒪᔪᖓ ᐊᑕᐅᓯᕐᒥᐅᒐᓗᐊᖅ ᑕᕝᕙᓃᑦᑐᒥᒃ, ᑖᓐᓇ ᒥᐅᕆᓕ ᐊᓕᔭᖅ 
ᐃᓕᑕᕆᔪᒪᑦᓯᐊᖅᐸᕋ ᑕᐅᕙᙵ ᓂᕈᐊᖅᑎᖁᑎᓐᓃᙶᖅᓯᒪᖕᒪᑦ ᐊᒻᒪ ᑖᔅᓱᒪᐅᑉ ᐅᐃᖓᑦ ᐃᓚᒋᓪᓗᒍ ᔪᕋᐃᔭ 
ᐃᓚᒋᒐᒃᑯ. ᐃᓚᒌᓐᓂᖅᐳᑦ ᑲᐃᕕᑉᐸᖕᒪ ᓱᓕ ᐅᓪᓗᒥᒧᑦ ᑲᐃᕕᑉᐳᑦ. ᑐᙵᓱᒃᑎᐊᖁᕙᒋᑦ ᒥᐅᕆᓕ ᑕᕝᕗᖓ 
ᑲᑎᒪᕝᕕᐊᓘᑉ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᑲᑎᒪᐅᑎᔅᓴᕗᑦ ᓈᓴᐅᑎᖓᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᑰᓕ. 
 
>>ᐸᑦᑕᑐᖅᑐᑦ 
 
ᑰᓕ: ᖁᔭᓐᓇᒦᒃ ᐅᖃᖅᑎ. ᑐᙵᓱᒃᑎᒍᒪᔮᒃᑲ ᑖᒃᑯᐊᒃ ᑲᖏᖅᖠᓂᕐᒥ ᓯᕗᓪᓕᐅᓗᒍ ᑕᐃᓐᓇ ᓴᓂᖕᓂ ᐊᕙᓂ ᓴᐅᒥ-
ᑕᓕᖅᐱᓐᓂ ᐃᒃᓯᕚᖅᑐᑯᓗᒃ ᐊᐃᑏᓐ ᓵᓐᑎ. ᑖᔅᓱᒪᑉ ᓂᕈᐊᖅᑕᐅᓯᒪᖃᑎᒋᔭᕐᒪᑦ ᑲᖏᖅᖠᓂᐅᑉ 
ᐃᕐᖑᑕᑯᓗᒋᒻᒫᖅᖢᓂᐅᒃ ᑐᙵᓱᒃᑎᐊᖁᔭᕗᑦ ᐱᔨᑦᑎᖅᑎᐅᔪᖅ ᑕᒫᓂ. ᐊᒻᒪ ᑖᓐᓇ ᑐᓄᒐᓃᑦᑐᖅ ᕌᑭ ᐊᐃᕈᑦ, ᐃᕗ 
ᐊᐃᕈᑦ ᐃᕐᖑᑕᖓᑦ ᑕᒫᓂ ᑕᒪᐅᙵᕈᓐᓇᕐᒪᑦ ᖃᐅᔨᒪᔪᖓ ᑕᒫᓂ ᓯᓚᒦᑦᑐᒪᓪᓚᕆᑦᑐᖅ ᐅᓪᓗᒥ. 
ᓯᓚᑦᑎᐊᕙᐅᔪᐊᓘᖕᒪᑦ ᑲᖏᖅᖠᓂᕐᒥ ᑐᙵᓱᒃᑎᑕᐅᖁᔭᒃᑲ ᒥᐅᕆᓖᑦᑕᐅᖅᑐ ᑐᙵᓱᑦᓯᐊᖁᔭᕋ ᑕᒫᓂ 
ᐃᑲᔪᕆᐊᖅᓯᒪᔪᓐᓇᕐᒪᑦ ᑖᒃᑯᓂᖓ ᑕᒫᓃᑦᑐᓂᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᐅᕆᓕ ᐊᒻᒪ ᐃᑲᔪᖅᑎᑯᓗᑉᐳᑦ ᑐᙵᓱᒋᔅᓯ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᕙᓃᙲᑦᑑᒐᓗᐊᕐᒥ ᐃᓕᓴᖅᓯᔪᒪᒐᒪ, ᑕᐃᓐᓇ ᐸᓂᒫᖅᑕᕋ ᐊᑎᒃᑯᑦ 
ᖄᐱᒃ ᐊᑕᒍᑦᑎᐊᖅ ᐃᑉᐸᔅᓴᖅ ᖁᕕᐊᓲᑎᒋᔭᐅᓚᐅᕐᒪᑦ 18-ᓂᒃ ᐊᕐᕌᒍᖃᓕᕐᓂᖓᓄᑦ ᑖᓐᓇ ᐃᑲᔪᖅᓯᒪᕐᔪᐊᖅᖢᓂᓗ 
ᓄᓇᑦᑎᓐᓂ ᐃᒃᐱᐊᕐᔪᒻᒥ ᐊᒻᒪᓗ ᑕᒪᒃᑯᓂᖓ ᐃᕐᓂᓱᒃᓰᓂᕐᒥᒃ ᐃᓕᓐᓂᐊᕆᐊᖅᑎᑦᑎᖃ-
ᐃᓕᓐᓂᐊᖅᑎᑦᑎᖃᑦᑕᓚᐅᕐᒪᑦ ᓘᒃᑖᓂᒃ ᐊᐅᓪᓚᖅᑎᑕᐅᕙᒃᖢᓂ ᑕᐅᓄᖓ ᐋᑐᕚᒧᑦ. ᑖᓐᓇ ᐃᓕᓴᕆᔪᒪᓪᓗᒍ 18-
ᓂᒃ ᐊᕐᕌᒍᖃᓕᕐᓂᖓᓄᑦ ᖁᕕᐊᓱᖃᑎᓪᓗᒋᑦ ᐃᒃᐱᐊᕐᔪᖕᒥᐅᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. (ᑐᓵᔨᑎᒍᑦ) ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᐲᑯ.  

ᐊᖓᔪᖅᑳ ᐃᐊᑦ ᐲᑯ (ᑑᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᒃᐳᖓᑦᑕᐅᖅ ᑐᙵᓱᑦᑎᖁᓪᓗᖓ ᑖᒃᑯᐊ 
ᓄᓇᕗᒻᒥᐅᑕᐅᕙᑦᑐᑦ ᐊᒻᒪᓗ ᑲᓇᑕᒧᑦ ᑖᒃᑕ ᐋᓇᔅᒪᐃ ᑎᒻᓴᓐ ᑕᒪᐅᙵᖃᑎᖃᖃᑦᑕᖅᓯᒪᔪᖅ ᑲᓇᑕᒥ 
ᐃᓕᓐᓂᐊᖅᑎᑦᑎᕕᐅᕙᑦᑐᓂ ᔅᑳᑦᓚᓐᒥᐅᑕᐅᔪᓂ ᐊᒻᒪᓗ ᖃᐅᔨᒪᓪᓗᑎᒃ ᑕᐃᒃᑯᐊ ᓄᓇᕗᒻᒥᐅᑦ. 
 
ᐃᓕᓐᓂᐊᕐᖓᑦ ᑕᒫᓂ ᓂᕈᐊᖅᑕᐅᓯ-ᒐᕙᒪᓕᕆᓂᕐᒧᑦ ᐃᒫᒃ ᐊᖏᖃᑎᒌᔅᓯᒪ-ᐊᑭᕋᙳᐊᕇᙱᑦᑐᓂᒃ ᒐᕙᒪᐅᔪᓂᒃ. 
ᑕᐅᕙᓂ ᑕᕆᐅᑉ ᐊᑭᐊᓂ ᐊᑯᕐᖓᓐᓃᕈᔪᑦᑐᖅ. 
 
ᑐᙵᓱᖁᕙᕋ ᒪᓕᒐᓕᐅᕐᕕᒻᒧᑦ ᑕᕝᕗᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᕗᑦ ᓈᓴᐅᑎᖓᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 
ᓈᓴᐅᑎᖓᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 296 - 2(3): ᖃᑦᓯᐅᓂᖏᑦ ᐋᓐᓂᐊᓯᐅᖅᑎᓪᓚᑦᑖᑦ ᐸᐃᑉᐹᖁᑎᖃᖅᑐᑦ (ᑰᓕ)  
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᖅᑲᐅᔪᖓ ᐅᐊᑦᑎᐊᖅ ᑖᓐᓇ ᐅᖃᐅᓯᕆᒃᑲᓐᓂᕆᐊᖅᑐᒍ. ᒥᓂᔅᑕ ᑖᓐᓇ 
ᐋᓐᓂᐊᖅᑕᐃᓕᓂᕐᒧᑦ ᐊᒻᒪ ᐃᓄᓕᕆᔩᑦ ᒥᓂᔅᑕᖓᑦ.  
 
ᖃᐅᔨᒪᖁᓪᓗᒍ ᑖᓐᓇ ᑕᐃᒃᑯᐊ ᐅᖃᐅᓯᕆᓚᐅᖅᑕᖏᓪᓕ ᐃᑉᐸᔅᓴᖅ ᐅᓇ clarification-ᖃᖅᑰᖅᑐᓂ 
ᐱᐊᓂᑦᑎᓪᓗᒋᑦ. ᐅᖃᐅᑎᔪᒪᔭᕋ ᑖᓐᓇ ᒪᐃᔭ ᐊᒻᒪᓗ ᐅᕙᖓ ᑖᔅᓱᒥᖓ ᑕᒻᒪᐅᖅᑲᔾᔪᑎᒋᓐᖏᑕᕗᑦ ᑖᒃᑯᐊ 6-
ᖑᒻᒪᑕ ᓇᔭᓐᖑᐊᑦ ᑕᐃᑲᓂᑦ ᐃᖅᑲᓇᐃᔭᖅᑎᑕᐅᔪᑦ. ᑖᔅᓱᒪ ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖏᑕ ᑖᒃᑯᐃᓐᓇᐅᓪᓗᑎᒃ.  
 
ᑭᓯᐊᓂ ᒥᓂᔅᑕ ᓯᕗᓪᓕᖅᐹᒥᑦ ᐊᐱᕆᔪᒪᔭᕋ: ᓇᓗᓇᐃᑦᑎᐊᕈᓐᓇᖅᐸᖃᐃ ᑖᒃᑯᐊ RN-ᖑᔪᑦ ᑲᖏᖅᖠᓂᕐᒥ 
ᑕᒪᕐᒥᓕᒫᖅ ᑕᑕᑕᐅᓯᒪᕚᑦ ᑲᓇᑕᓕᒫᒥᑦ ᓇᓗᓇᐃᒃᑯᑕᖃᕐᓗᑎᒃ ᐃᖅᑲᓇᐃᔭᕈᓐᓇᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑰᓕ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓈᓴᐅᑏᑦ ᑐᓂᓚᐅᖅᑕᒃᑲ 6-
ᖑᓚᐅᖅᑐᑦ ᐋᓐᓂᐊᓯᐅᖅᑎ ᐃᓕᓴᕆᔭᐅᓯᒪᔪᖅ ᐊᑕᐅᓯᖅ, ᐋᓐᓂᐊᓯᐅᖅᑏᑦ ᐃᓕᓴᕆᔭᐅᓯᒪᓪᓗᑎᒃ ᐄ, ᑲᓇᑕᒥ 
ᐱᓕᕆᔪᓐᓇᖅᑎᑕᐅᔪᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᒐᔅᓴᐃᑦ ᑕᐃᒃᑯᐊ ᐱᓯᒪᔭᒃᑲ ᒥᓂᔅᑕᒧᑦ ᑐᓂᓚᐅᖅᑕᒃᑲ 
ᓇᓗᓇᐃᖅᓯᓯᒪᓚᐅᕐᒪᑕ ᓄᓇᓕᓐᓃᓐᖔᖅᓯᒪᔪᑦ ᐃᒪᐃᓕᒻᒪᑕ, 6-ᖑᒻᒪᑕᒎᖅ ᐋᓐᓂᐊᓯᐅᖅᑏᑦ ᑲᖏᖅᖠᓂᕐᒥ 
ᐃᓕᓴᕆᔭᐅᓯᒪᔪᑦ. ᐊᐃᑉᐸᖓ, ᐊᑕᐅᓯᖅ ᐊᖅᑭᔅᓯᔨᐅᓪᓗᓂ ᓄᓇᓕᒻᒥᐅᓄᑦ. ᐊᒻᒪᓗ ᑖᒃᑯᐊ ᐃᓂᔅᓴᐃᑦ ᒪᕐᕉᒃ 
ᐊᓪᓚᕝᕕᓕᕆᔨᐅᓪᓗᑎᒃ. ᐱᖓᓱᐃᑦ ᐋᓐᓂᐊᓯᐅᖅᑏᑦ ᑕᑉᐱᑲᓂ ᐃᓅᓕᓴᐃᔨᐅᓪᓗᑎᒃ ᑭᕙᓪᓕᕐᒥᑦ ᓄᓇᓕᓐᓂᑦ. 
 
ᒥᓂᔅᑕ ᓇᓗᓇᐃᖅᓯᓂᔪᓐᓇᖅᐹ ᑎᑎᕋᖃᓯᐅᑎᔭᐅᓯᒪᓂᐊᕐᒪᑕ ᑖᒃᑯᐊ 6-ᖑᔪᑦ ᐋᓐᓂᐊᓯᐅᖅᑏᑦ ᑲᖏᖅᖠᓂᕐᒥ 
ᐃᓅᓕᓴᐃᔨᐅᒻᒪᖔᑕ ᑲᖏᖅᖠᓂᕐᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑲᒪᔪᖅ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏᑦ, ᑕᐃᒃᑯᐊ ᑐᓴᒐᔅᓴᑦ ᐱᓯᒪᔭᒃᑲ 
ᐃᖅᑲᓇᐃᔭᖅᑎᓃᓐᖔᖅᓯᒪᔪᑦ ᑲᖏᖅᖠᓂᕐᒥᑦ ᐅᖃᖅᓯᒪᒻᒪᑕ ᐋᓐᓂᐊᓯᐅᖅᑏᑦ 6-ᖑᔪᑦ ᐊᒻᒪᓗ ᐊᑕᐅᓯᖅ 
ᐋᓐᓂᐊᓯᖅᑏᑦ ᐊᖓᔪᖅᑳᖓᑦ. ᐱᔨᑦᓯᖅᑐᑦ ᓄᓇᓕᓐᓂᑦ ᐃᓅᓕᓴᐃᔨᐅᓪᓗᑎᒃ ᑲᖏᖅᖠᓂᕐᒥᑦ ᑖᒃᑯᐊ ᑕᕝᕙ 
ᑲᖏᖅᖠᓂᕐᒥᐅᓄᑦ ᐱᔨᑦᓯᖅᑐᑦ. 
 
ᐊᒻᒪᓗᑦᑕᐅᖅ ᓄᓇᖃᖅᑳᖅᓯᒪᔪᑦ, ᓄᓇᕗᑦ ᑲᓇᑕᐅᑉ ᓯᓚᑖᓃᓐᖔᖅᓯᒪᔪᓂᒃ ᐱᑕᖃᕋᓗᐊᕐᒥᔪᑦ. 
ᐃᓕᓴᕆᔭᐅᓯᒪᔪᐃᓐᓇᑦᑎᐊᖑᓪᓗᑎᒃ ᐋᓐᓂᐊᓯᐅᖅᑏᑦ ᑲᖏᖅᖠᓂᕐᒧᑦ ᐋᓐᓂᐊᓯᐅᖅᑎᒋᔭᐅᔪᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑲᔪᖅᑕᐅᔪᒪᔪᖓ ᐃᓕᓐᓄᑦ ᒥᓂᔅᑕ ᑭᐅᑦᑎᐊᕋᑖᓐᖏᒻᒪᑦ ᐅᕙᓐᓄᑦ. 6-
ᖑᒻᒪᑕᒎᖅ ᐃᓄᔅᓴᐃᑦ ᑖᒃᑯᐊ ᓄᓇᓕᓐᓄᑦ. ᑖᒃᑯᐊ ᓄᓇᓕᒻᒥᐅᑦ ᑖᒃᑯᓄᖓ ᑲᖏᖅᖠᓂᑐᐊᕐᒧᑦ ᑐᕌᖓᕚ?  
 
ᐃᓚᒋᐊᕈᑎᔅᓴᖃᖅᑐᖓᐅᒐᓗᐊᖅ ᑭᓯᐊᓂ ᑲᖏᖅᖠᓂᕐᒥᐅᑦ ᐃᓱᒫᓘᑎᖃᕐᒪᑕ ᐋᓐᓂᐊᓯᐅᖅᑏᑦ, ᓘᑦᑖᓪᓗ 
ᐱᔨᑦᓯᖅᐸᑦᑐᑦ ᓄᓇᓕᓐᓂ ᓈᒻᒪᓐᖏᓗᐊᕋᓱᒋᔭᐅᓪᓗᑎᒃ. ᖃᓄᖅ ᑕᕝᕙ ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᑐᓂᓯᔪᓐᓇᖅᐸ ᓂᕈᐊᖅᑕᐅᕕᒋᔭᑦᑎᓐᓄᑦ ᑖᒃᑯᐊ ᐱᔨᑦᓯᖅᑕᐅᔾᔪᑎᒋᑦᑎᐊᕐᓂᐊᕐᒪᒋᑦ 
ᑕᐅᕙᓂᕐᒥᐅᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓂᖅᑲᐅᕙᕋ ᑖᒃᑯᐊ 6-ᖑᔪᑦ ᐃᓄᐃᑦ 
ᐃᓂᖃᖅᑐᑦ ᐊᑕᐅᓯᕐᓗ ᐋᓐᓂᐊᓯᐅᖅᑎ, 7-ᖑᓕᖅᑐᑎᒃ ᐱᔨᑦᓯᖅᑐᑦ ᑲᖏᖅᖠᓂᕐᒥᐅᓄᑦ.  
 
ᑭᒡᒍᓯᖅ, ᑖᒃᑯᐊ ᒪᓕᒐᓕᐅᖅᑎᒧᑦ ᐄ, ᑭᒡᒍᖅᓯ ᑲᖏᖅᖠᓂᕐᒥᐅᓄᑐᐊᑦᑎᐊᑦ ᑐᕌᖓᔪᑦ. ᐃᓱᒫᓘᑎᑕᖃᖅᐸᑦ 
ᐱᔨᑦᓯᕐᓂᐅᑉ ᒥᔅᓵᓄᑦ ᑐᓴᐅᒪᑎᑕᐅᑦᑎᐊᕈᒪᒐᓗᐊᖅᑐᖓ, ᐆᑦᑑᑎᖃᕐᓗᑎᒃ ᖃᐅᔨᒋᐊᕈᓐᓇᕐᓂᐊᕋᒃᑭᑦ ᐱᖃᑎᒋᓗᒍ 
ᒪᓕᒐᓕᐅᖅᑎ. 
 
ᖃᐅᔨᒪᔭᒃᑯᓪᓗ ᑐᓴᒐᔅᓴᐃᓪᓗ ᐅᕙᓐᓄᑦ ᑐᓂᔭᐅᓯᒪᔪᑦ ᐃᖅᑲᓇᐃᔭᖅᑎᓄᑦ ᑲᖏᖅᖠᓂᕐᒥᑦ, ᐅᓪᓛᖅ ᑕᐃᒃᑯᐊ 
ᐱᔨᑦᓯᖅᑐᑦ ᐃᓅᓕᓴᐃᔨᐅᓪᓗᑎᒃ ᑲᖏᖅᖠᓂᕐᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᑲᖅ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᑕᐅᖁᒐᓗᐊᖅᐸᕋᐃᓛᒃ ᐊᐱᖅᑯᑎᒋᖅᑲᐅᔭᕋ ᑕᐃᒃᑯᐊ 
ᑐᓴᒐᔅᓴᐃᑦ ᓄᓇᓕᓐᓃᓐᖔᖅᑐᑦ ᒪᐃᔭᒥᑦ 50-ᐳᓴᓪᓗᐊᖏᒡᒎᖅ 6 ᐋᓐᓂᐊᓯᐅᖅᑏᑦ ᑎᑭᑲᐃᓐᓇᑐᐃᓐᓇᖅᓯᒪᒻᒪᑕ 
ᑕᐃᒃᑯᓇᓐᖓᑦ ᑕᕆᐅᑉ ᐊᑭᐊᓃᓐᖔᖅᓯᒪᔪᓂᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᐋᓐᓂᐊᓯᐅᖅᑎᐅᑲᐃᓐᓇᑐᐃᓐᓇᖅᑐᓂᒃ ᑕᐃᒃᑯᓇᓐᖓᑦ 6-ᓃᓐᖔᖅᓯᒪᔪᓂᑦ 
ᑕᐃᑲᓃᑐᐃᓐᓇᑲᐃᓐᓇᕐᓂᐊᖅᑐᓂᒃ ᐱᑕᖃᖅᐹ?. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑑᓵᔨᑎᒍᑦ): ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᐊᑦᑎᐊᖅ ᐊᐱᖅᑯᑎᒋᖅᑲᐅᔭᖓᑦ 
ᐃᓕᓴᕆᔭᐅᓯᒪᔪᑦ ᐋᓐᓂᐊᓯᐅᖅᑏᑦ ᑕᐃᑲᓃᑲᐃᓐᓇᑐᐃᓐᓇᕋᓗᐊᖅᐸᑕ 
ᐃᖅᑲᓇᐃᔭᖅᑎᐅᑲᐃᓐᓇᑐᐃᓐᓇᕋᓗᐊᖅᐸᑕᓘᓐᓃᑦ. 
 
ᑕᐃᓐᓇ ᑭᐅᑐᐃᓐᓇᖅᑕᕋ ᑕᐃᒪᓐᓇ ᐃᓕᓴᕆᔭᐅᓯᒪᔪᑦ ᐋᓐᓂᐊᓯᐅᑏᑦ ᑕᐃᒃᑯᐊ ᐃᓕᓴᕆᔭᐅᓯᒪᖕᒪᖔᑕ 
ᐊᐱᕆᖅᑲᐅᖕᒪᑦ. 
 
ᐄ, ᑕᐃᑲᓃᑐᐃᓐᓇᑲᐃᓐᓇᕐᒪᖔᑕ ᖃᐅᔨᒪᙱᑦᑐ-ᐃᓛᒃ ᐃᓚᖏᑦ ᑕᐃᑲᓃᑐᐃᓐᓇᑲᐃᓐᓇᖅᑐᑦ ᐃᓚᖏᑦ 
ᑕᐃᑲᓃᖏᓐᓇᖅᑐᑦ ᐃᖅᑲᓇᐃᔭᖅᑎᒋᔭᐅᑲᐃᓐᓇᑐᐃᓐᓇᖅᑐᓪᓗ ᑕᐃᒃᑯᐊ 6 ᐃᓐᓄᑦᑕᐅᓯᒪᔪᑦ ᐃᖅᑲᓇᐃᔮᒃᓴᐃᑦ 
ᐋᓐᓂᐊᓯᐅᖅᑎᒃᑯᓪᓗ ᐊᖓᔪᖅᑳᖓᓐᓄ. ᖁᔭᓐᓇᒦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑰᓕ ᑭᖑᓪᓕᖅᐹᕆᖅᑲᐅᔭᐃᑦ ᐃᓚᒋᐊᕈᑏᑦ. (ᑐᓵᔨ ᓄᖅᑲᖅᐳᖅ) 
ᒪᓕᒐᓕᐅᖅᑎ ᑲᖏᖅᑐᒑᐱᒃ ᕿᑭᖅᑕᕐᔪᐊᒧᓪᓗ, ᐋᕆᐊᒃ. 
 
ᐊᐱᖅᑯᑦ 297 - 2(3): ᑐᓴᒐᒃᓴᐃᑦ ᑮᓇᐅᔭᖅᑖᖑᕙᒃᑐᓂᑦ ᐃᓕᓴᖅᓯᕕᒃ ᓴᓴᐃᔭᑎᒃᑯᓐᓄᑦ (ᐋᕆᐊᒃ) 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ ᐊᐱᖅᑯᑎᒋᔪᒪᔭᕋ ᑕᐃᒪ ᑐᕌᖅᑎᑦᑐᒪᓪᓗᒍ 
ᑖᔅᓱᒧᖓ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕᐅᔪᒧᑦ.  
 
ᐅᖃᖅᑎᑦᑎᔨ, ᐅᖃᐅᓯᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᕐᕕᖓᓂᒃ ᑖᓐᓇ ᐃᓕᓴᖅᓯᕕᒃ ᑲᑐᔾᔨᖃᑎᒌᑦ ᑮᓇᐅᔭᓂᒃ 
ᐊᐅᓚᔾᔪᑎᒃᓴᓂᒃ ᑐᒃᓯᕋᖃᑦᑕᖅᓯᒪᒐᓗᐊᕐᒪᑦ ᐊᒥᓱᐊᖅᑎᑦᑐᓂ ᑖᓐᓇ ᐃᖅᑲᓇᐃᔮᑦᑎᐊᕙ-ᐃᓛᒃ ᐱᓕᕆᐊᑦᑎᐊᕙᓂ 
ᐊᐅᓚᑏᓐᓇᕈᒪᓪᓗᓂᐅᒃ.  
 
ᒫᑦᓯ 6, 2006-ᐅᑎᓪᓗᒍ ᒥᓂᔅᑕ ᐱᓕᕆᓂᐊᕐᓂᕋᓚᐅᖅᓯᒪᒐᓗᐊᕐᒪᑦ ᑖᒃᑯᐊ ᐃᖅᑲᓇᐃᔭᖅᑎᓂ ᑲᑎᖃᑎᒋᓗᓂᒋᑕ 
ᐊᒻᒪᓗᑦᑕᐅᖅ ᑕᒪᒃᑯᐊ ᐱᓕᕆᕕᐅᔪᑦ ᐊᓯᖏᑦ ᐱᓕᕆᖃᑎᒋᓗᓂᒋᑦ ᑮᓇᐅᔭᓂᒃ ᓴᖅᑭᑦᑎᔪᓐᓇᕐᒪᖔᕐᒥᒃ ᑖᔅᓱᒧᖓ 
ᑮᓇᐅᔭᓂᒃ ᐊᐅᓚᑦᑎᔾᔪᑎᒃᓴᓂᒃ ᐱᑕᖃᕈᓐᓇᕐᒪᖔᑦ.  
 
(ᑐᓵᔨᑎᒍᑦ) ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᖃᓄᐃᓕᖓᓕ-ᖃᓄᐃᓕᐅᖃᑦᑕᖅᓯᒪᓕᕐᒪᖔᑕ ᒫᑦᓯ 9-ᒥᓂᒃ 
ᐃᑲᔪᕈᑎᒋᔭᐅᓂᐊᖅᑐᑦ ᐃᓕᓴᖅᓯᕕᒃ ᑲᑐᔾᔨᖃᒌᖏᑦ ᑮᓇᐅᔭᓂᒃ ᐱᓇᓱᒃᑎᒡᓗᒋᑦ ᐊᐅᓚᔾᔪᑎᒃᓴᖏᓐᓂᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᕙᖓᓕ ᓴᙱᔪᐊᓗᒻᒥᒃ 
ᐅᑉᐱᕈᓱᒃᑲᒪ ᓄᓇᓕᕐᒥᐅᑕᐃᑦ ᐊᐅᓚᔾᔭᑦᑕᐅᔪᓂᒃ ᐃᑲᔪᖅᑐᐃᒍᒪᑦᑎᐊᕋᒪ ᑕᐃᒪᓐᓇᐃᑦᑐᓂᒃ ᓲᕐᓗ ᐃᓕᓴᖅᓯᕕᒃ 
ᑲᑐᔾᔨᖃᑎᒌᖏᑦ ᐊᒻᒪᓗᑦᑕᐅᖅ ᑕᐃᓐᓇ ᐃᖃᓗᒃᑑᑦᓯᐊᕐᒥᐅᑕᖅ ᓇᓗᓇᐃᖅᓯᖅᑲᐅᒻᒥᖕᒪᑦ. 
 
ᑕᐃᒪᓐᓇᑦᑕᐅᖅ ᑕᐃᒃᑯᐊ ᑎᒥᖁᑎᒋᔭᑦᑎᓐᓂ ᐊᑭᓴᖅᑐᖅᑕᐅᒋᐊᕋᑦᑕ ᓄᓇᓕᖕᓂ ᐊᐅᓚᔾᔭᒃᑕᐅᒋᐊᖅᑐᓂᒃ ᓲᕐᓗ 
ᓄᓇᓕᓐᓂᒃ ᑲᖏᖅᖢᒑᐱᒻᒥ. ᑕᐃᒃᑯᐊ ᐱᓕᕆᖃᑦᑕᖅᓯᒪᔭᕗᑦ ᐱᓕᕆᕕᑦᑕ ᐃᓗᐊᓂ. ᕿᒥᕐᕈᓇᖅᖢᑕ ᖃᓄᖅ 
ᑭᐅᔪᓐᓇᕐᒪᖔᑕ ᓄᓇᓕᖕᓂ ᐃᓅᓕᓴᐃᓂᕐᒧᑦ ᐋᓐᓂᐊᖅᑕᐃᓕᒪᓂᕐᒧᓪᓗ ᑐᕌᖓᔪᑦ 
ᑲᖏᖅᖢᒑᐱᒻᒥᑐᐃᓐᓇᐅᙱᑦᑐᖅ ᓇᓂᓕᒫᑦᑎᐊᕐᓗ. 
 
ᑕᐃᒃᑯᐊ ᐊᔾᔨᒌᙱᑦᑐᑦ ᕿᒥᕐᕈᓇᓚᐅᖅᑕᒃᑲ ᖃᓄᖅ ᓄᓇᓕᖕᓂ ᓴᙱᓂᕐᒥᒃ ᑐᓂᓯᐅᔪᓐᓇᕐᒪᖔᑦᑕ 
ᕼᐊᒻᓚᒃᑯᓐᓄᓪᓗ ᑕᐃᒪᓐᓇᐃᑦᑐᓕᕆᔾᔪᑎᓂᒃ. ᕿᒥᕐᕈᓇᒍᓐᓇᖅᐱᑕᓘᓐᓃᑦ ᓄᓇᓖᑦ ᑕᐃᒃᑯᐊ ᐊᐅᓚᔾᔭᒃᑕᐅᔪᑦ 
ᑲᖏᖅᖢᒑᐱᖕᒥ. 
 
ᑲᒪᒋᔭᐅᔪᑦ ᐊᔾᔨᖏᑦ ᐊᑑᑎᖃᓪᓚᕆᖅᑰᒻᒪᑦ ᑕᐃᒪᓐᓇᐃᑦᑐᐃᑦ ᑭᓯᐊᓂ ᐊᒃᓱᕈᕐᓇᖅᑐᖁᑎᒋᓕᖅᑕᕋ ᓵᓐᓃᑦᑐᖅ 
ᐱᓕᕆᐊᒃᓴᖏᑦ ᐊᐅᓚᔾᔪᑎᖏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔨᑦᓯᕈᑎᒋᖃᑦᑕᖅᑕᖏᑦ ᐱᓕᕆᕕᑦᑎᒍᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᖁᔭᕐᔪᐊᑎᒍᑦ ᑕᐃᒃᑯᐊ ᐱᔨᑦᓯᖃᑦᑕᕐᒪᑕ ᓱᕈᓯᓕᕆᕐᒧᓪᓗ ᐱᖁᔭᕐᔪᐊᖅ 
ᐊᑐᖅᑕᐅᓪᓗᑎᒃ.  
 
ᑕᖅᑮᒃ ᒪᕐᕉᒃ ᐃᓗᐊᓂ, ᒪᕐᕉᒃ ᑕᖅᑮᒃ, ᒪᕐᕉᒃ ᐃᓗᐊᓂ ᕿᒥᕐᕈᓇᖃᑦᑕᖅᓯᒪᒐᑦᑕ ᑕᒪᒃᑯᓂᖓ ᓯᕗᒧᐊᒍᓐᓇᖁᓪᓗᒋᑦ 
ᒥᓂᔅᑕᐃᑦ ᑲᑎᒪᔾᔪᑎᖓᓂᒃ ᑕᐃᒃᑯᐊ ᐊᖏᖅᑕᐅᓇᓱᖁᓪᓗᒋᑦ ᐊᐅᓚᔾᔪᑎᒃᓴᕆᓂᐊᖅᑕᖏᑦ ᓄᓇᓕᖕᓄᑦ 
ᕼᐊᒻᓚᒃᑯᓐᓄᑦ ᑎᒍᔭᐅᓇᓱᒍᓐᓇᖃᑦᑕᖁᓪᓗᑎᑦ.  
 
ᒪᓕᒐᓕᐅᖅᑎ ᓇᓗᓇᐃᖅᓯᖅᑲᐅᒻᒥᖕᒪᑦ ᑕᐃᒃᑯᐊ ᓈᓴᖅᑕᐅᕙᒌᖅᓯᒪᔪᑦ ᑮᓇᐅᔭᖅᑐᕈᑎᕕᓃᑦ ᑐᓴᒐᒃᓴᖏᑦ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᖅᐸᕋᓗ ᑐᓂᓯᒪᖕᒪᒍ.  
 
ᑖᓐᓇ ᐱᓕᕆᔾᔪᑎᐅᔪᖅ ᑕᐃᖅᑲᐅᔭᖏᑦ ᒫᓐᓇ ᐱᔨᑦᓯᕈᑕᐅᒻᒪᑕ ᓱᓕ. ᑕᕝᕘᓇ ᐊᑐᕈᒫᖅᑕᑦᑎᒍᑦ ᐊᐅᓚᔾᔪᑎᑦ 
ᐊᑐᕈᒫᖅᑕᖏᑎᒍᑦ ᑲᓇᑕᐅᑉ ᒐᕙᒪᒃᑯᖏᑎᒍᑦ ᑮᓇᐅᔭᖅᑖᖅᑎᑕᐅᖃᑦᑕᕋᑦᑕ. 
 
ᐊᒻᒪᓗᑦᑕᐅᖅ ᑕᐃᒃᑯᐊ ᓄᓇᓖᑦ ᑕᐃᒪᓐᓇᐃᑦᑐᓂᑦ ᐊᑐᖃᑦᑕᖅᑐᑦ ᐅᓂᒃᑳᓕᐅᖃᑦᑕᕐᒪᑕ ᐅᕙᑦᑎᓐᓂ 
ᐋᖅᑭᒃᓱᖅᓯᒪᓂᕆᓂᐊᖅᑕᖓᓂᒃ ᓄᓇᓕᓐᓄᑦ ᐊᔾᔨᒌᙱᑦᑐᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐋᖅᑭᒃᓱᐃᓇᓱᒃᑲᒪ 
ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᒡᓘᒃᑲᖅ. ᑭᖑᓪᓕᖅᐹᒥᒃ ᐅᐃᒍᕆᐊᕈᑦ, ᐋᕆᐊᒃ. 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑎ. ᐅᖃᖅᑎ, ᐊᐱᕆᒃᑲᓐᓂᕐᓂᐊᖅᐸᕋ ᐊᐱᖅᑯᑎᒐ. ᒥᓂᔅᑕ 
ᑐᓴᖅᑎᑦᑎᔪᓐᓇᖅᐹ ᖃᓄᐃᓕᐅᖃᑦᑕᖅᓯᒪᓕᕐᒪᖔᑕ ᒫᑦᓯ 9-ᒥᓂᑦ ᐃᓕᓴᖅᓯᕕᒃ society-ᑯᑦ ᑖᒃᑯᐊ ᑮᓇᐅᔭᐅᓂᑦ 
ᐱᑎᑕᐅᔪᓐᓇᓂᐊᕐᐹᑦ ᐄ, ᐋᒡᒐᓘᓐᓃᑦ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐋᕆᐊᒃ. ᐊᐱᖅᑯᑎ ᓇᓗᓇᐃᖅᑕᐅᑲᓐᓂᕆᐊᓕᐅᒐᓗᐊᖅ ᑭᓯᐊᓂᓕ ᒥᓂᔅᑕ 
ᑭᐅᑎᓐᓂᐊᖅᐸᕋ ᑖᒃᓱᒥᖓ ᐊᐱᖅᑯᑎᒋᒃᖃᐅᔭᖓᓄᑦ ᑭᖑᓪᓕᕐᒥᑦ ᓇᓗᓇᐃᖅᑕᑲᓐᓂᕈᑎᐊᓗ ᐱᖃᓯᐅᑎᓗᒍ. ᒥᔅ 
ᐊᒡᓗᑳᖅ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑭᐅᖅᑰᕋᑖᖅᑕᕋᓗᐊᕋ ᐊᒡᓚᕕᑦᑕ ᐃᓗᐊᓂ 
ᐊᒃᓱᕉᓴᓕᕋᑦᑕ ᐋᖅᑭᒃᓱᐃᓇᓱᒃᑲᓗᐊᖅᑐᑕ ᑭᐅᔾᔪᑎᒃᓴᑎᓐᓂ ᓄᓇᓕᓐᓂ ᐊᐅᓚᒡᔭᑦᑕᐅᔪᓂ, ᓲᕐᓗ ᑕᐃᒪᓐᓇ 
ᒪᓕᒐᓕᐅᖅᑎᐅᖃᑎᒪ ᓇᓗᓇᐃᕋᑖᖅᑕᖓ. 
 
ᐊᒃᓱᕉᓴᐅᑎᒋᓕᕋᑦᑎᒍ ᑖᓐᓇ ᕿᒥᕈᓇᖅᑐᑎᒍᓪᓗ ᑖᒃᑯᐊ ᑮᓇᐅᔭᐃᑦ ᐊᐅᓚᔾᔪᑎᓄᑦ ᐊᒃᓱᕉᓴᓐᓇᕐᒪᑦ. ᑮᓇᐅᔭᐃᑦ 
ᐊᑐᖅᑕᐅᖃᑦᑕᖅᑐᑦ ᓄᓇᓕᓐᓂ ᑲᓇᑕᐅᑉ ᒐᕙᒪᒃᑯᖏᓐᓃᖔᕐᒪᑕ. 
 
ᓄᓇᕗᑦ ᒐᕙᒪᒃᑯᖏᓐᓃᖔᖅᓯᒪᖏᒻᒪᑕ. ᐃᖏᕋᓂᕐᒥᑦ ᐋᖅᑭᒃᓯᔭᕆᐊᖃᕐᓂᐊᕋᑦᑕ ᑖᒃᑯᐊ 
ᐱᖃᓯᐅᔾᔨᔭᐅᒋᐊᖃᓂᐊᕐᒪᑕ ᑕᕝᕙ ᑕᐃᒪᐃᓕᖓᖑᕗᑦ. ᓄᓇᓕᓐᓄᑦ ᑭᐅᓪᓚᕆᓚᐅᖏᓇᑦᑕ. 
 
ᑭᓯᐊᓂ ᓄᓇᓖᑦ ᐅᖃᖃᑎᒋᓚᐅᖏᑕᒃᑲ ᐊᓪᓚᕕᑦᑕ ᐃᓗᐊᓃᑦᑐᑦ ᑖᒃᑯᐊ ᓇᓖᕌᕈᑏᑦ ᕿᒥᕈᓇᖅᑕᐅᔪᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐊᒡᓗᑳᖅ. ᐊᐃᑉᐹ ᐅᐃᒍᕆᐊᕈᑦ ᐋᕆᐊᒃ. ᒪᒥᐊᓇᖅ ᓄᖑᕈᑎᕙᓪᓚᐃᓂᕐᖓᑦ. ᖁᔭᓐᓇᒦᒃ.  
 
ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧ ᒪᓕᒐᓕᐅᖅᑎ, ᐹᓇᐸᔅ. 
 
ᐊᐱᖅᑯᑦ 298 - 2(3): ᐅᖅᓱᐊᓗᑦᑐᖏᑦᑐᓂ ᐆᒻᒪᖅᑯᑎᖃᕐᓂᖅ ᓄᓇᕘᒥ (ᐹᓇᐸ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐃᑯᒻᒪᖅᑯᑎᓕᕆᔨᒃᑯᑦ 
ᒥᓂᔅᑕᖓᓐᓄᑦ. 
 
(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕᖓ ᐅᖃᖃᑦᑕᖅᓯᒪᒻᒪᑦ ᐅᖅᓱᐊᓘᖏᑦᑐᒧᑦ ᐆᒻᒪᖅᑯᑎᖃᓂᕐᒥᑦ ᓄᓇᕗᒻᒥᐅᑦ 
ᐊᑭᑐᓂᕐᐹᕌᓗᒻᒪᑕ ᐅᖅᓱᐊᓗᖅᑐᕐᓂᖏᓐᓄ ᑲᓇᑕᓕᒫᒥ ᑕᓪᓕᓚᐃᖅᓯᕐᓗᒍᓘᓐᓃᑦ ᑲᓇᑕᓕᒫᒥ ᐊᑭᖏᓐᓂ. 
ᖃᓄᐃᑦᑐᓂᓪᓕ ᐸᕐᒃᓇᐃᑎᖃᕐᐸᑦ ᐅᖅᓱᐊᓘᖏᑦᑐᒥᑦ ᐆᒪᖅᑯᑎᓕᐅᓂᕐᒥᑦ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᐹᓇᐸᔅ. ᐆᒪᖅᑯᑎᓕᕆᓂᕐᒧᑦ ᒥᓂᔅᑕ. ᐱᑯ. 
 
ᐊᖓᔪᖅᑳ ᐃᐊ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᓱᓕᔪᖅ ᐆᒻᒪᖅᑯᑎᓕᕆᔨᒃᑯᑦ 
ᑖᒃᑯᐊ ᕿᒥᕈᓇᓕᕐᒪᑕ ᐅᖅᓱᐊᓘᖏᑦᑐᒥ ᐆᒻᒪᖅᑯᑎᓕᐅᕐᓂᐅᑉ ᒥᒃᓵᓄᑦ. ᐃᒪᒃᑯᑦ ᑰᑦᑐᒃᑯᒃ ᑖᓐᓇ ᒪᓕᒐᓕᐅᕐᕕᒻᒥ 
ᐅᖃᐅᓯᕆᓚᐅᖅᑕᕗᑦ ᐊᒻᒪᓗᑦᑕᐅᖅ ᐱᖃᓯᐅᔾᔨᓯᒪᔪᖅ ᐱᕕᒃᓴᖃᕐᒥᒻᒪᑦ ᐱᔾᔪᑎᐅᔪᑦ ᑕᐃᒃᑯᐊ ᐊᓄᕇᑦ 
ᐸᐅᕋᐅᔭᒨᖅᑐᑦ ᐊᑐᖅᑕᐅᔪᓐᓇᕐᒪᖔᑕ ᑖᒃᑯᐊᓗ ᐱᓕᕆᐊᕆᕙᓪᓕᐊᓗᑎᒍᑦ.  
 
ᐄ, ᓲᕐᓗ ᐊᓄᕆᒥᑦ ᐆᒪᖅᑯᑎᓕᐅᕈᓐᓇᖅᑐᒍᑦ ᐊᒻᒪᓗᑦᑕᐅᖅ ᐃᓯᐊᕿᖓᓂ ᐆᓇᕐᓂᖓᓂ ᐊᑐᒃᑲᓐᓂᕈᓐᓇᕐᒪᖔᑦᑕ 
ᖃᐅᔨᓇᓱᑦᑐᒍᑦ. ᖁᕙᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᓯᕗᓪᓕᕐᐹᖅ ᐃᓚᒋᐊᕈᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓄᓇᓄᒻᒥᐅᑎᒍᑦ ᓯᕿᕐᒥᑦ ᐊᑐᖅᑐᒥ ᐊᑐᕈᓐᓇᕐᐱᑖ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐹᓇᐸᔅ. ᒥᓂᔅᑕ ᐱᑯ. 
 
ᐊᖓᔪᖅᑳ ᐃᐊᑦ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᓚᖏᓂᒃᑯᐊ ᒐᕙᒪᖃᕐᕖᑦ ᑎᓂᑦᑕᖅᑐᒥ ᐊᑐᖅᖢᑎ 
ᐆᒻᒪᖅᑯᑎᓕᐅᕈᓐᓇᖅᑐᑦ ᓲᕐᓗ ᑕᐃᒃᑯᐊ Dutch-ᒥᐅᑕᐃᑦ ᑕᕆᐅᑉ ᐊᑭᐊᓂᒥᐅᑕᐃᑦ ᑕᒪᒃᑯᓂᖓ ᐅᖅᓱᖅᑐᖏᑦᑐᓂ 
ᐊᑐᖃᑦᑕᕐᒪᑕ.  
 
ᒫᓂ ᑎᓂᑦᑕᖅᑐᕐᔪᐊᒻᒪᕆᐊᓘᒐᓗᐊᖅᑎᓪᓗᒍ ᑕᓗᕐᔪᐊᒥ, ᐸᓐᓂᕐᑑᒥ ᐃᖃᓗᓐᓂᓗ ᒫᓐᓇ 6-ᓄᑦ ᑕᖅᑭᓄᒃ ᑭᓯᐊᓂ 
ᐊᑐᖃᑦᑕᕈᓐᓇᕋᔭᖅᑕᕗᑦ ᑎᓂᑦᑕᕐᓂᖓ ᐱᔾᔪᑎᒋᓪᓗᒍ.  
 
ᑕᒪᒃᑯᐊ ᐊᑐᓪᓚᕆᓕᕐᓗᒍᓐᓇᕋᔭᖅᑰᖏᑕᕗᑦ ᑕᐃᒃᑯᐊ ᑕᐃᒃᑯᑎᒎᓇ ᓯᑯᑦᑕᖏᑦᑐᑎᒍᑦ ᐊᓄᕆᒥᑦ ᐊᑐᖅᑐᑦ. 
 
ᓲᕐᓗᖃᐃ ᐃᒪᕐᒥ ᐊᑐᖅᑐᒥ ᐊᑐᕈᑦᑕ ᓲᕐᓗ ᐃᖃᓗᓐᓂ ᒫᓐᓂ 13 ᒥᓕᐊᓐ ᖃᓪᓗᑎᓂᑦ ᐊᑐᖏᓂᖅᓴᐅᒐᔭᖅᑐᒍᑦ 
ᐅᖅᓱᐊᓗᓐᓂ. 
 
ᐊᒻᒪ ᓂᐅᕕᕆᐊᖃᕈᓐᓃᕋᔭᖅᑐᒋᑦ ᑕᐃᒫᑎᒋ, ᑎᑎᕋᖅᑕᐅᓯᒪᓂᖓ ᒪᓕᒃᑐᒍ ᑮᓇᐅᔭᖅᑐᖏᓐᓂᕐᐹᖑᒐᔭᖅᑐᖅ 
ᐅᖅᓱᖅᑐᖏᑦᑐᓂ ᐊᑐᖔᕈᑦᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐊᐃᑉᐹ ᐅᐃᒍᕆᐊᕈᑦ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᖃᐃ ᒥᓂᔅᑕ ᐋᖅᑭᔅᓯᔪᓐᓇᕋᔭᖅᐳᖅ ᐅᕝᕙᓘᓐᓃᑦ 
ᑕᑯᔭᖅᑐᖅᑎᑦᑎᔪᓐᓇᕋᔭᖅᐳᖅ ᑖᒃᑯᓂᖓ ᒪᓕᒐᓕᐅᖅᑏᑦ ᐃᓚᖏᓐᓂᑦ ᑕᒪᒃᑯᐊ ᖃᓄᖅ ᐊᑐᖅᑕᐅᓲᖑᒻᒪᖔᑕ 
ᐊᓄᕆᒧᓪᓗ ᐊᒻᒪᓗ ᐊᓯᖏᑦ ᑕᒪᒃᑯᐊ ᐃᑯᒻᒪᖅᑯᑎᒧᑦ ᐊᑐᖅᑕᐅᓲᒃ ᑲᓇᑕᒥ ᐅᕝᕙᓘᓐᓃᑦ ᐊᓯᐊᓂᑦ ᑲᓇᑕᐅᑉ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖓ ᑎᓂᑦᑕᖅᑑᓂᖏᓐᓂᑦ 
ᐅᖃᐅᓯᖃᕋᓱᒋᖅᑲᐅᒐᒃᑯ.  
 
ᑭᐅᒍᒪᖃᐃ ᐃᒫᒃ, ᓯᕿᓂᕐᒧᑦ ᐊᑐᖅᑐᒥᒃ ᐆᑦᑐᕈᒪᓐᖏᑦᑐᒍᑦ, ᐊᑐᐃᓐᓇᖃᑦᑕᕈᓐᓇᕋᔭᓐᖏᓇᑦᑎᒍ ᓄᓇᕗᒻᒥ. 
ᐊᓯᐊᒎᖔᖅᑐᓂᒃ ᕿᒥᕐᕈᓇᒍᓐᓇᖅᑐᒍᑦ. 
 
ᑖᔅᓱᒪᓕ ᐊᐱᖅᑯᑎᒋᔮ ᐱᔾᔪᑎᒋᓪᓗᒍ ᐃᓚᖏᓐᓂᑦ ᕿᒥᕐᕈᓇᒍᓐᓇᖅᑐᒍᑦ ᐳᕆᓐᔅ ᐊᑦᕗᑦ ᐊᐃᓚᓐᒦᒃᑯᐊ ᐊᓄᕆᒥᒃ 
ᐊᑐᖅᑐᑎᒃ ᐸᐅᕋᐅᑎᓕᓐᓂᒃ ᐊᑐᖅᑐᖅᑎᒃ ᐆᒻᒪᖅᑯᑎᖃᕐᒪᑕ ᑕᐃᓐᓇ ᖃᓄᐃᓕᖓᒻᒪᖔᑦ  

ᑐᑭᓯᒃᑲᓐᓂᕐᕕᒋᓇᓱᑦᑕᕗᑦ. ᑕᐃᒃᑯᓐᖓᐅᓂᐊᕐᓂᕈᑦᑕ ᑐᓴᒃᑲᐃᓂᐊᖅᑐᒍᑦ ᐃᓕᔅᓯᓐᓂᑦ ᑕᑯᔭᖅᑐᕈᓐᓇᕐᓂᐊᕋᑦᑎᒍ.  
 
ᐅᖃᖅᑏ, ᑕᐃᓐᓇ ᐳᕆᓐᔅ ᐊᑦᕗᑦ ᐊᐃᓚᓐᒥᐅᑕᐅᑉ ᒥᓂᔅᑕᖓᑦ ᐊᒃᓱᐊᓗᒃ ᑕᒪᑐᒪᓐᖓᑦ ᐊᒃᓱᕉᑎᖃᕐᒪᑦ ᐊᒻᒪᓗ 
ᓄᓇᕗᒻᒥᐅᓂᒃ ᐆᑦᑐᖁᔨᓪᓗᓂ ᐊᓄᕆᒥᒃ ᐊᑐᖅᑐᓂᒃ ᐆᒻᒪᖅᑯᑎᓂᒃ. ᑕᐃᒪᓐᓇ ᐊᔪᕐᓇᕋᓱᒋᓂᐊᓐᖏᒻᒪᑦ ᓄᓇᕗᒻᒥᑦ 
ᐸᐅᕋᐅᑎᓕᓐᓂᒃ ᐊᑐᕐᓗᑎᒃ ᐆᒻᒪᖅᑯᑎᖃᖅᑎᑦᑎᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇᖃᐃ ᐅᕙᓂ ᓄᓇᕗᑦ ᒐᕙᒪᒃᑯᑦ ᑮᓇᐅᔭᒃᑲᓐᓂᕐᓂᖃᐃ 
ᑐᒃᓯᕋᕐᓂᐊᖅᐳᑦ ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᑦ ᑕᒪᓐᓇ ᐊᑐᕐᓂᖅᐳᑦ ᑕᒪᑐᒥᖓ ᐃᑯᒻᒪᖅᑯᑎᓂᒃ ᐊᖏᓗᐊᕐᓂᖓ 
ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᐊᒻᒪᓗ ᐃᖅᑲᐃᑎᒋᐊᖅᑲᒋᑦ ᐃᖅᑲᐃᑎᑕᐅᕋᑖᕋᒪ ᑖᓐᓇ ᑭᖑᓪᓕᖅᐹᖅ ᐃᓚᒋᐊᕈᑦ 
ᐊᐱᖅᑯᑏᑦ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᒪᓕᒐᓕᐅᖅᑎ ᐊᔅᓱᐊᓗᒃ ᐱᕐᔪᐊᒥᒃ 
ᓂᓪᓕᐅᑎᖃᕐᒪᑦ. ᑕᒫᓂ ᓄᓇᕐᔪᐊᓕᒫᒥ ᒪᑯᐊ $70-ᕌᓕᕐᒪᑕ ᖃᑦᑕᐅᔭᖅ ᐊᑕᐅᓯᖅ. 
 
ᐊᒻᒪᓗ ᓄᓇᕗᒻᒥᐅᑕᐅᔪᒍᑦ ᓲᕐᓗ ᐊᔪᕆᓯᒪᔪᕐᔪᐊᒻᒪᕆᐊᓘᒐᑦᑕ ᐅᖅᓱᐊᓗᒻᒥᑦ ᐊᑐᕐᓂᕐᒥᑦ, ᐅᐃᕆᓯᒪᓪᓗᑕᓗ. ᐊᕉᓇ 
ᐋᒻᐳᕉᔅ ᐅᖃᓪᓚᖃᑎᒋᔪᓐᓇᓚᐅᕋᒃᑯ ᑲᓇᑕᐅᑉ ᒥᓂᔅᑕᖓᑦ, ᐅᐊᓐᓗ ᕆᔭᐃᓇᒥᐅᑕᖅ ᖃᓄᐃᓕᐅᕈᓐᓇᕐᒪᖔᑦᑎᒍ 
ᑖᓐᓇ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪᓗ ᓯᕗᓕᖅᑎ ᕼᐋᐳᒥᑦ ᑲᑎᒪᖃᑎᖃᖃᑦᑕᖅᓯᒪᔪᖅ ᑕᒪᑐᒪ ᒥᔅᓵᓄᑦ.  
 
ᐅᖃᕈᓐᓇᖏᑦᑐᖓ ᑲᓇᑕᐅᑉ ᑮᓇᐅᔭᖓᑦ ᐊᑭᑐᔪᕈᓘᓕᕐᒪᑦ ᐅᓪᓗᒥ ᐅᖅᓱᐊᓗᑦᑖᖅᑐᓂᓗ ᑕᖅᑳᓐᖓᑦ ᓄᓇᕐᔪᐊᕐᒥ. 
ᐄ, ᐱᐅᔪᖅ ᑲᓇᑕᐅᑉ ᒐᕙᒪᒃᑯᖏᑦ ᑲᓇᑕᐅᑉ ᒐᕙᒪᒃᑯᖏᑦ ᑲᓇᑕᐅᑉ ᑮᓇᐅᔭᖁᑎᖏᑦ ᐊᑭᑦᑐᕐᒪᑕ. 
ᐱᕚᓪᓕᐅᑎᓪᓚᕆᐊᓗᒋᔭᕗᑦ ᑲᓇᑕᒥᐅᓄᑦ ᐊᒻᒪᓗ ᓄᓇᕗᒻᒥᐅᓄᑦ. ᑕᐃᒪᓐᖓᓕᒫᖅ 
ᐱᕕᖃᕈᑎᒋᔪᓐᓇᖅᑕᓕᒫᑦᑎᐊᓂᒃ ᕿᓈᖃᑦᑕᖅᑐᒍᑦ.  
 
ᐊᒻᒪᓗ ᑕᐃᒪᐃᓕᐅᖅᐸᓪᓕᐊᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 299 - 2(3): ᐱᔨᑦᑎᕋᐅᑎᖃᖅᑎᑦᑎᓂᖅ ᐃᓐᓇᑐᖃᐃᑦ ᑲᒪᒋᔭᐅᓂᖏᓐᓄᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ ᒥᓂᔅᑕᖓᓐᓄᑦ. 

ᕿᒥᕐᕈᓇᑦᑎᓪᓗᒋᑦ ᐊᐱᖅᓱᑲᑕᕈᓘᔭᓚᐅᕋᒃᑰᓇ ᐱᔨᑦᓯᕈᑏᑦ ᒥᔅᓵᓄᑦ. ᐊᒻᒪᓗ ᐃᓐᓇᐃᑦ 
ᑲᑐᔾᔨᖃᑎᒌᖏᑎᒎᖅᑎᑕᐅᓪᓗᑎᒃ ᐊᐅᓚᑕᐅᒻᒪᑦ ᑕᐃᓐᓇ ᐃᓐᓇᒃᑯᕕᒃ ᐊᒻᒪᓗ ᑐᔪᕐᒥᕕᒃ.  
 
ᑖᓐᓇᖃᐃ ᒥᓂᔅᑕ ᖃᐅᔨᒪᕙ ᖃᓄᐃᑦᑐᓂᒃ ᐊᖏᕈᑎᓂᒃ ᐱᑕᖃᐅᕐᒪᖔᑦ ᐊᒻᒪᓗ ᖃᓄᐃᑦᑐᒥᒃ 
ᐊᑎᓕᐅᖃᑎᖃᖅᓯᒪᒻᒪᖔᑦ ᐃᓐᓇᐃᑦ ᑲᑐᔾᔨᖃᑎᒌᖏᓐᓂᑦ ᑖᒃᑯᐊ ᐊᐅᓚᑕᐅᔪᓐᓇᕐᓂᐊᕐᒪᑕ ᑭᒡᒐᖅᑐᖅᑕᐅᓗᑎᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᓂᕋ ᒪᓕᑦᑐᒍ ᑕᐃᒃᑯᐊ ᑲᑐᔾᔨᖃᑎᒌᑦ ᑐᔪᕐᒥᕕᒻᒥ 
ᐊᐅᓚᑦᑎᖃᑦᑕᕐᒪᑕ ᐊᒻᒪᓗ ᐃᓐᓇᒃᑯᕕᒻᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐅᖃᕇᖅᑲᐅᔪᖓ ᐊᐱᕆᒐᒪ ᐃᒪᐃᓕᖅᑲᐅᒐᒪ ᑖᓐᓇᖃᐃ ᒥᓂᔅᑕ 
ᖃᐅᔨᒪᕗᖅ ᖃᓄᐃᑦᑐᓂᒃ ᐊᑎᓕᐅᖃᑎᒌᒃᓯᒪᖕᒪᖔᑦ ᒐᕙᒪᒃᑯᑦ ᐊᒻᒪᓗ ᐃᓐᓇᐃᑦ ᑲᑐᔾᔨᖃᑎᒌᖏᑦ? 
ᐊᐅᓚᑦᑎᔪᓐᓇᕐᓂᐊᕐᒪᑕ ᑕᐃᒃᑯᐊ ᐃᓐᓇᒃᑯᕖᑦ ᑖᒃᑯᓂᖓᒃ ᒪᕐᕉᓐᓂᒃ. 
 
ᑳᓐᑐᕌᒃᑦᑕᐅᓯᒪᕚᑦ ᐱᔨᑦᑎᕐᓂᐊᕐᓂᕐᒧᑦ ᐊᖏᕈᑎᓂᒃ ᐊᑎᓕᐅᕆᓯᒪᕙᑦ ᖃᓄᑦᑐᐃᓂᒃ ᐋᖅᑭᒃᓯᒪᔪᓂᒃ ᐊᑐᖅᖢᑎᒃ 
ᐊᐅᓚᑦᑎᖃᑦᑕᖅᐸᑦ ᑖᒃᑯᓂᖓ ᒪᕐᕉᓐᓂᒃ ᒐᕙᒪᒃᑯᓐᓂᒃ ᑭᒡᒐᖅᑐᐃᓪᓗᑎᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑐᑭᓯᐅᒪᓂᕋ ᒪᓕᒃᖢᒍ, ᐱᔨᑦᑎᕈᑎᓂᒃ ᐊᖏᕈᑎᓂᒃ ᐊᑎᓕᐅᖅᓯᓯᒪᔪᑦ 
ᑐᔪᕐᒥᕕᖕᒥ ᐊᐅᓚᔪᓐᓇᕐᓂᐊᕐᒪᑕ ᐊᔾᔭᖅᑐᖅᑕᐅᖃᑦᑕᕐᓗᑎᒡᓗ ᒥᕝᕕᖕᒥᓪᓗ ᑐᔪᕐᒥᕕᖓᓐᓄᑦ ᓂᕆᑎᑦᑎᓗᑎᒡᓗ 
ᑕᒪᒃᑯᓂᖓᕈᓘᔭᖅ. 
 
ᐊᖏᕈᑎᖃᖅᓯᒪᔪᑦ ᐃᓐᓇᒃᑯᕕᒃ ᐱᔾᔪᑎᒋᓪᓗᒍ ᑕᐃᒃᑯᐊ ᑕᐃᑲᓃᑦᑐᑦ ᑲᒪᒋᔭᐅᖃᑦᑕᕐᓂᐊᖁᓪᓗᒋᑦ. 
ᑕᐃᒪᐃᑦᑐᒥᖃᐅᓇᐃ ᐊᐱᖅᑯᑎᓕᖓᐃ? ᖃᐅᔨᒪᒐᒪ ᑕᒪᒃᑯᐊ ᐋ-ᐊᓂᑲᑕᒍᓐᓇᙱᑦᑐᑦ ᐱᔨᑦᑎᖅᑕᐅᖃᑦᑕᕐᒪᑕ 
ᐊᓯᖏᓐᓄᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᓄᐃᑦᑐᓂᒃ ᑳᓐᑐᕌᒃᑦᓂᒃ ᐊᑎᓕᐅᕆᓯᒪᕙᑦ ᐋᓐᓂᖃᕐᓇᙱᑦᑐᓕᕆᔨᒃᑯᑦ 
ᐊᒻᒪᓗ ᐃᓐᓇᐃᑦ ᑲᑐᔾᔨᖃᑎᒌᖏᑦ ᐊᐅᓚᑕᐅᓂᐊᕐᒪᑎᒃ ᑕᐃᒃᑯᐊᒃ ᒪᕐᕉᒃ? ᑕᐃᒪᓐᓇᖃᐃ ᑐᑭᓯᓇᑦᑎᐊᕐᓂᖅᓴᐅᕗᖅ? 
ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔭᒃᑯᑦ ᑕᐃᒃᑯᐊ ᐊᐅᓚᑕᐅᔪᑦ 
ᐱᔨᑦᑎᕈᑕᐃᑦ ᑳᓐᑐᕌᒃᑦ-ᖏᑦᑕ ᐊᑎᓕᐅᖅᑕᐅᓯᒪᓂᖏᑦ ᒪᓕᒃᑕᐅᓪᓗᑎᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᒡᓘᒃᑲᖅ ᐊᒻᒪᓗ ᑐᑐ (ᑐᓵᔨᑎᒍᑦ) ᐱᖓᔪᖓᑦ ᑭᖑᓪᓕᖅᐹᕐᓗ. ᖁᔭᓐᓇᒦᒃ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐃᑦᑖ ᑖᔅᓱᒥᖓᔅᓴᐃᓐᓇᖅ ᐊᐱᕆᖃᑦᑕᕋᓗᐊᖅᑎᓪᓗᖓ ᒪᕐᕈᐃᖅᖠᖅᑐᖓ 
ᐊᐱᖅᑯᑎᒋᓵᕋᒃᑯ ᑭᐅᔭᐅᔪᒪᒐᓗᐊᒧᑦ.  
 
ᐅᖃᖅᑎ, ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᐱᔨᑦᑎᕈᑎᑦ ᐱᔨᑦᑎᕐᓂᐊᕐᓂᕐᒧᑦ ᑳᓐᑐᕌᒃᑦ-ᖃᕐᓂᕋᐃᓪᓗᓂ 
ᐊᖏᖃᑎᒌᒃᖢᑎᑦ ᒐᕙᒪᒃᑯᑦ ᐃᓐᓇᐃᓪᓗ ᑲᑐᔾᔨᖃᑎᒌᖏᑦ ᑕᐃᒃᑯᐊ ᐊᖏᕈᑏᑦ ᐱᔨᑦᑎᕐᓂᐊᕐᓂᕐᒧᑦ 
ᐊᑐᖅᑕᐅᒐᓗᐊᖅᖢᑎᒃ ᑮᓇᐅᔭᐃᑦ ᐊᒥᒐᐃᓐᓇᖃᑦᑕᕐᒪᑕ. ᐅᖓᑕᐅᔾᔨᓗᐊᕌᖓᑦᑕ ᐊᑭᓕᒃᓴᖅᑖᖅᑎᑕᐅᖃᑦᑕᕐᒪᑕ 
ᒐᕙᒪᒃᑯᓐᓄᑦ ᐊᐅᓚᑦᑎᖁᔭᐅᓪᓗᑎᑦ ᑕᐃᒃᑯᓂᖓ ᐱᔨᑦᑎᕈᑎᓂᒃ. ᐄ, ᑮᓇᐅᔭᐃᑦ ᖄᖏᕐᓂᑯᓕᐅᕋᓱᒃᑎᐅᙱᑦᑐᑦ 
ᖃᐅᔨᒪᓪᓗᒋᑦ ᐃᓐᓇᐃᑦ ᑲᑐᔾᔨᖃᑎᒌᖏᑦ ᑭᓯᐊᓂ ᓱᓕ ᐊᑭᓕᒃᓴᖅᑖᖅ-ᐅᖓᑕᐅᔾᔨᒑᖓᑦᑕ ᒐᕙᒪᒃᑯᑦ 
ᐊᑭᓕᖅᓯᖃᑦᑕᖅᐸᑦ ᓱᓕ?  
 
ᑕᐃᒃᑯᐊ ᐊᖏᕈᑏᑦ 8-ᓂᖃᐃ ᐊᕐᕌᒍᖃᓕᖅᑐᑦ ᑲᔪᓯᓂᐊᕐᒪᑕ ᐊᒻᒪᓗ ᑕᐃᒪᙵᓂᑦ ᐊᓯᔾᔨᓚᐅᖅᓯᒪᙱᒃᖢᑎᑦ. 
ᑕᐃᒃᑯᐊ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ ᐃᓐᓇᕐᓄᑦ ᓱᓕ ᐊᒥᒐᓗᐊᖏᓐᓇᖅᐹᑦ? ᐊᑭᓕᒃᓴᖅᑖᕌᖓᑦᑕᑦ 
ᐃᑲᔪᖅᑕᐅᖃᑦᑕᕆᐊᖃᖅᐸᑦ ᐃᓐᓇᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᓂᒃ ᔭᒐᐃᖃᑦᑕᕐᒪᑕ ᐊᐅᓚᑦᑎᓇᓱᐊᒃᖢᑎᒃ 
ᐊᖏᕈᑎᓕᐊᕆᔭᐅᓚᐅᖅᓯᒪᔫᒐᓗᐊᓂᒃ ᖄᖏᐅᔾᔨᖃᑦᑕᖅᖢᑎᒡᓗ ᐊᑐᕈᒫᕐᓂᐊᖅᑐᖅᑕᒥᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᓄᖅ ᐱᒋᐊᕈᑎᒋᓚᐅᖅᓯᒪᔭᖓᑦ 
ᓂᓪᓕᐅᑎᒋᒐᓛᓪᓚᒍ ᒫᑦᓯᒥ ᐱᒋᐊᕋᑦᑕ ᐃᒡᓗᖁᑎᒋᔭᕗᑦ ᐊᐅᓚᑕᕗᑦ ᑳᓐᑐᕌᒃᑦ-ᑎᕗᑦ ᐅᖃᐅᓯᕆᓚᐅᖅᓯᒪᒐᑦᑎᒃᑯᑦ. 
 
ᑕᐃᑲᓂᓗ ᐊᖏᓚᐅᖅᓯᒪᓪᓗᖓ ᖃᐅᔨᓴᐃᒍᒪᓪᓗᖓ ᖃᓄᐃᑦᑐᓂᒃ ᐱᔨᑦᑎᕈᑎᓂᒃ 
ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᓐᓂᒡᓗ ᖃᐅᔨᓴᐃᔪᒪᓪᓗᖓ ᑕᒪᒃᑯᐊ ᐱᓕᕆᐊᕆᕙᓪᓕᐊᔭᕗᑦ. 
 
ᑕᐃᒃᑯᐊ ᐅᖃᐅᓯᕆᔭᕗᑦ ᐅᖃᐅᓯᕆᓪᓗᑎᒃᑯᑦ 20-ᖏᖅᓱᖅᓱᑎᒃᑯᑦ ᑲᑎᒪᖃᑎᒋᖃᑦᑕᖅᓯᒪᔭᕗᑦ ᐃᓐᓇᐃᑦ 
ᑲᑐᔾᔨᖃᑎᒌᖏᑦ ᑲᑎᒪᔾᔪᑎᒋᓂᐊᕋᑦᑎᒃᑯᑦ ᒪᑯᐊ ᐊᒃᓱᕉᑎᒋᔭᐅᓗᐊᖃᑦᑕᖅᑐᑦ ᓲᕐᓗ ᐃᖅᑲᓇᐃᔭᖅᑎᒥᓐᓂᒃ 
ᐃᓕᓐᓂᐊᖅᑎᑦᑎᓂᖅ ᒪᑯᐊᓗ ᖃᓄᐃᑦᑐᓪᓚᕆᐅᒻᒪᖔᑦ ᐱᔨᑦᑎᕈᑏᑦ ᓴᖅᑭᔮᖅᑎᖃᑦᑕᖅᑕᖏᑦ. ᑕᒪᓐᓇ ᒫᓐᓇ 
ᐱᓕᕆᐊᕆᔭᕗᑦ. ᐃᓕᓐᓂᐊᖅᑎᑕᐅᓯᒪᓪᓚᕆᒻᒥᔪᑦ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᐊᒻᒪᓗ 
ᑮᓇᐅᔭᖅᑐᕐᕕᒋᖃᑦᑕᖅᑕᖏᑦ. 
 
ᐊᑕᐅᓯᐅᓐᖏᑦᑐᒥᑦ ᐱᒋᐊᖅᑎᑦᑎᓯᒪᓕᖅᑐᒍᑦ, ᐅᕙᓂᑐᐃᓐᓇᐅᓐᖏᑦᑐᖅ. ᓇᒥᓕᒫᖅ 
ᑳᓐᑐᕌᖅᑎᑦᑎᕕᒋᖃᑦᑕᖅᑕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, ᐲᑕᓴᓐ. 
 
ᐊᐱᖅᑯᑦ 300 - 2(3): ᐊᖅᑯᑎᔾᔪᐊᖅ ᐊᒻᒪ ᑐᓚᑦᑕᕐᕕᔾᔪᐊᒧᑦ ᐱᓕᕆᐊᒃᓴᖅ ᕿᑎᕐᒥᐅᓄᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᖏᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐱᓇᓱᐊᕈᓯᐅᓚᐅᖅᑐᒥᑦ ᓯᕗᓕᖅᑏᑦ ᖃᐅᔨᓴᖅᑕᐅᑎᓪᓗᒋᑦ ᑲᑎᒪᖃᑎᖃᕐᓂᕋᓚᐅᕐᒪᑦ ᒥᓂᔅᑕᐅᖃᑎᒥᓐᓂᑦ.  
ᑕᐃᓐᓇ ᐊᖅᑯᑦ ᐊᒻᒪᓗ ᑐᓚᑦᑕᕐᕕᒃ ᐱᔾᔪᑎᒋᓪᓗᒋᑦ. 
 
ᐊᒻᒪᓗ ᓄᓇᑦᓯᐊᖅ ᓂᐅᔅᑯᑦ ᑐᓴᓕᓚᐅᖅᓯᒪᖏᓪᓗᖓ ᐋᑐᕚᒥᒎᖅ ᑲᑎᒪᓚᐅᕐᒪᑕ 
ᖃᐅᔨᒪᔭᐅᓕᖅᓴᐅᓕᕈᓐᓇᕐᓂᐊᕐᒪᑦ ᓄᓇᕗᒻᒥᐅᑕᐃᑦ. ᑖᓐᓇᖃᐃ ᒥᓂᔅᑕ ᐅᖃᕈᓐᓇᕐᓂᐊᖅᐸ ᑕᐃᓐᓇ ᐊᖅᑯᑦ 
ᐊᒻᒪᓗ ᑐᓚᑦᑕᕐᕕᒃ ᓂᓪᓕᐅᑎᒋᔭᐅᖃᓯᐅᔾᔭᐅᓚᐅᕐᒪᖔᖅ ᐋᑐᕚᒥ ᑲᑎᒪᖃᑎᒋᔭᐅᑎᓪᓗᒋᑦ ᒥᓂᔅᑕᐅᖃᑎᖏᑦ.  
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐊᑐᕆᐊᓕᐅᕋᓱᐊᖅᑐᐃᑦ ᑕᐃᒃᑯᐊᓗ ᐅᔭᕋᕐᓂᐊᖅᑎᐅᔪᑦ 
ᑕᐅᕙᓂ ᐃᖅᑲᓇᐃᔭᖃᑎᒋᒍᒪᑦᑎᐊᖅᑐᑎᒍ ᑕᒪᒃᑯᐊ ᑕᒪᓐᓇ ᑲᔪᓯᓂᖃᕈᓐᓇᑦᑎᐊᕐᓂᐊᕐᒪᖔᖅ ᑐᓚᑦᑕᕐᕕᐅᔪᖅ, 
ᐊᑐᕆᐊᖑᔪᖅ ᑕᒫᓂ ᐅᔭᕋᓐᓂᐊᕐᕕᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᒥᓂᔅᑕᕆᔭᐅᔪᖅ ᑭᐅᒻᒪᑦ. ᑲᑎᒪᖃᑎᖃᓚᕐᒪᒡᒎᖅ 
ᒥᓂᔅᑕᐅᖃᑎᒥᓐᓂᒃ.  
 
ᐅᖃᖅᑏ, ᐃᖅᑲᓇᐃᔮᕆᓯᒪᓕᕋᑦᑎᒍ ᑕᒪᓐᓇ ᐊᕐᕌᒐᓵᓗᓐᓄᑦ, 12-ᓄᖅᑲᐃ ᐊᕐᕌᒍᓄᑦ 
ᐃᑲᔪᖅᑐᖅᓯᒪᓂᕋᖅᑕᐅᖃᑦᑕᖅᑐᑕᓗ ᒐᕙᒪᒃᑯᓐᓂᒃ. 
 
ᑲᑎᒪᖃᑎᒋᔭᐅᖃᑦᑕᖅᑐᑎᓪᓗ ᑲᓇᑕᐅᑉ ᒐᕙᒪᒃᑯᖏᑦ, ᑭᓯᐊᓂ ᓱᕙᓪᓕᐊᔪᖅᑕᖃᖅᑰᔨᓐᖏᒻᒪᑦ ᑕᐅᕙᓂ 
ᕿᑎᕐᒥᐅᓂᑦ. 
 
ᑐᑭᓯᓇᖅᓯᑎᑦᑎᑲᐃᓐᓇᕈᓐᓇᖅᐹ ᓄᓇᕗᑦ ᒐᕙᒪᒃᑯᖏᑦ ᖃᓄᐃᓕᖃᑦᑕᕐᒪᖔᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᐃᑲᔪᖅᓱᖅᑕᐅᓇᓱᑦᑎᓪᓗᒋᑦ ᐊᖅᑯᒻᒧᑦ ᐊᒻᒪᓗ ᑐᓚᑦᑕᕐᕕᒻᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖃᑎᒋᑦᑎᐊᕋᓱᐊᖏᓐᓇᖅᑕᕗᑦ 
ᐅᖃᖃᑎᒌᓐᓇᖅᑐᑎᒍ ᖃᓄᖅ ᑕᒪᓐᓇ ᑲᔪᓯᓂᖃᑦᑎᐊᒃᑲᓐᓂᕈᓐᓇᕋᔭᕐᒪᖔᖅ. ᑕᐃᑲᓂ ᒥᓂᔅᑕᐅᑎᓪᓗᖓ ᓯᕗᓪᓕᕐᒥ 
ᒐᕙᒪᒥ ᑖᓐᓇ ᐱᓕᕆᐊᕆᓪᓚᕆᓚᐅᖅᓯᒪᒻᒥᒐᑦᑎᒍ ᒫᓐᓇᒧᓄᑦ.  
 
ᑖᓐᓇ ᐱᓕᕆᐊᕆᑦᑎᐊᕈᒪᓂᐊᖅᑕᕋ ᑲᔪᓯᒍᓐᓇᑦᑎᐊᖁᓪᓗᒍ ᑕᒪᓐᓇ ᐊᑐᕆᐊᓕᐅᕐᓂᐅᔪᖅ ᑐᓚᑦᑕᕐᕕᓕᐅᕐᓂᐅᔪᖅ 
ᐊᒻᒪᓗ ᓇᓗᓇᓐᖏᑦᑐᖅ ᐊᑮᑦᑐᖃᓚᖓᒻᒥᒻᒪᑦ ᑖᒃᑯᓄᖓ ᓄᓇᓕᓐᓄᑦ ᖃᓂᒋᔭᐅᔪᓄᑦ ᐊᑐᕆᐊᖃᖅᑎᓪᓗᒍ 
ᑐᓚᑦᑕᕐᕕᖃᖅᑎᓪᓗᒍ. ᑕᒪᓐᓇ ᐃᓕᕆᐊᕇᓐᓇᓂᐊᖅᐸᕋ ᑕᐃᔅᓱᒪᓂ ᒥᓂᔅᑕ ᑳᒡᓂ ᑲᑎᖃᑎᒋᑦᓱᒍ 
ᐅᖃᖃᑎᒋᒋᐊᒐᓛᔪᒋᓪᓗᒍᓗ ᑕᐃᓐᓇ ᑲᑎᒪᓂᕆᓚᐅᖅᑕᕗᑦ ᓇᐃᑦᑑᓈᔪᒻᒪᑦ ᑲᑎᒪᒋᐊᕆᐊᖃᔪᒻᒥᒻᒪᑦ.  
 
ᑭᓯᐊᓂ ᑲᑎᒪᓕᕐᒥᒍᑦᑕ ᐅᕝᕙ ᑕᑯᓕᕐᒥᒍᒃᑯ ᑲᑎᒪᒋᐊᖅᓯᒪᓗᑕ ᑕᒪᓐᓇ ᐅᖃᐅᓯᕆᒋᐊᑦᑎᐊᖃᓯᐅᑎᒐᔭᕆᓪᓗᒍ 
ᑕᐃᑯᖓ ᒥᓂᔅᑕᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᒥᑦ ᐃᓚᒋᐊᕈᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᐄ, ᑖᓐᓇ ᐅᖃᕋᑖᕐᖓᑦ 
ᑲᑎᒪᖃᑎᖃᖃᑦᑕᕐᓂᕋᖅᑐᓂ ᐊᖏᕈᓐᓇᖅᐳᖃᐃ ᕿᑎᕐᒥᐅᓂᑦ ᓇᔅᓴᕐᓗᓂ ᐋᑐᕚᒧᑦ ᐅᑭᐊᔅᓵᒃᑯᑦ ᑲᑎᒪᔪᓄᑦ 
ᐅᖃᕆᐊᖅᑐᖅᑎᑦᑐᓂ ᑕᐃᒃᑯᓄᖓ ᓇᓗᓇᐃᖅᓯᑦᑎᐊᕋᔭᕐᖓᑕ ᑕᐃᔅᓱᒧᖓ ᖃᓄᐃᓕᐅᖅᐸᓪᓕᐊᓂᖓᓄᑦ ᑕᐅᓄᖓ 
ᑲᓇᑕᐅᑉ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐅᖃᖅᑏᑦ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᓐᓇ ᒥᓂᔅᑕ ᑳᓇᓐ ᐊᑐᐃᓐᓇᐅᒐᔭᕐᓂᖅᐸᑦ 
ᑖᒃᑯᓇᓐᖓᑦ ᓇᔅᓴᑎᓪᓗᖓ ᐅᔭᕋᓐᓂᐊᕐᓂᕐᒧᑦ ᐊᑦᑐᐊᓗᐊᖅᑐᒥᑦ ᑕᐅᕙᓂ ᕿᑎᕐᒥᐅᓂᑦ, ᐊᓪᓛᑦ ᑕᒫᓂᖃᐃ 
ᑭᕙᓪᓕᕐᒥ ᑕᐃᓐᓇ Manitoba road-ᖑᓂᕋᖅᑕᕗᑦ ᐊᒻᒪᓗ ᐊᓯᒐᓚᒋᔭᖏᑦ ᐱᓕᕆᐊᕆᔭᕆᐊᓕᕗᑦ ᑕᒪᐅᖓ 
ᓄᓇᕗᒻᒧᑦ ᐅᖃᐅᓯᕆᒋᐊᕐᓗᒋᑦᑕᐅᖅ ᑕᐃᒫᔅᓴᐃᓐᓇᖅ ᐱᓕᕆᐊᕆᒐᓱᐊᕋᔭᖅᑲᕗᑦ. ᑕᒪᓐᓇ 
ᑐᑭᓯᒋᐊᑦᑎᐊᕆᐊᖃᕋᔭᖅᐸᕋ ᖃᓄᖅ ᐱᓕᕆᐊᕆᒍᓐᓇᕋᔭᕐᒪᖔᑦᑎᒍᑦ ᑕᐃᑲᓂ ᐅᑭᐊᔅᓵᒥᑦ ᖃᐃᔪᒥᑦ ᒥᓂᔅᑕ ᑳᓇᓐ 
ᐊᑐᐃᓐᓇᐅᒐᔭᕐᒪᖔᖅ ᐅᕙᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᑦ ᐱᖓᔪᐊᑦ ᐅᐃᒍᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇᓗ. ᐊᒻᒪᓗ ᑕᐅᓄᖓ ᒪᓕᑦᑎᖃᕈᓐᓇᕈᒪᒐᔭᕐᖓᑦ ᑕᐅᓄᖓ 
ᑲᑎᒪᔭᖅᑐᑎᓪᓗᒋᑦ ᑖᒃᑯᐊ ᐊᒃᓱᕈᖃᑦᑕᕐᒪᑕ ᐊᑐᕆᐊᓕᐅᕐᓂᕐᒧᑦ ᑕᐅᕙᓂ ᕿᑎᕐᒥᐅᓂᑦ.  
 
ᐅᖃᖅᑏ, ᒥᓂᔅᑕᐅᔪᖅ ᐊᐱᕆᔪᒪᔭᕋ ᐊᖏᕈᓐᓇᖅᑲᑦ ᓄᓇᕗᑦ ᒐᕙᒪᒃᑯᖏᑦ ᑕᐅᓐᓇ 
ᓯᕗᓪᓕᐅᔾᔭᐅᖃᓯᐅᔾᔭᐅᓂᐊᕐᓗᓂ ᑕᐃᒃᑯᐊᓗ ᐃᓱᒪᒋᓪᓗᒋᑦ ᐊᓯᖏᑦ ᐅᖃᐅᓯᕆᔭᐅᖃᑦᑕᖅᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᑭᓱᒃ. 
 



ᐊᐃᕝᕕᖅ, ᔫᓂ 13, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐅᔭᕋᓐᓂᐊᖅᑏᑦ ᐊᔾᔨᒌᓐᖏᑦᑑᑎᐅᒻᒪᑕ ᑕᒫᓂ ᓄᓇᕗᒻᒥᑦ 
ᐅᔭᕋᓐᓂᐊᖅᐸᓪᓕᐊᔪᐃᑦ, ᐃᒻᒪᖃ ᑕᒪᒃᑯᐊ ᐅᔭᕋᓐᓂᐊᖅᑎᓕᒫᖑᔪᐃᑦ ᐊᔾᔨᒌᖏᑦ ᑕᐅᑐᓪᓗᑎᒍ 
ᐱᓕᕆᐊᕆᒍᒪᔭᖏᓐᓂᓪᓗ ᕿᒥᕐᕈᖃᑎᒋᑦᑎᐊᕐᓗᑎᒍ ᑕᒪᓐᓇ ᑕᐅᑐᑦᑎᐊᕈᒪᔭᕗᑦ. 
 

ᐊᒻᒪᓗ ᑕᐃᒃᑯᐊ ᕿᖓᐅᒻᒥᑦ ᐊᖅᑯᓯᕆᓂᖅ ᑕᐃᒫᔅᓴᐃᓐᓇᖅ ᐃᖅᑲᓇᐃᔭᖃᑎᒋᓂᐊᕐᒥᒐᑦᑎᒍ. ᑕᒪᓐᓇ ᖃᓄᖅ 
ᐱᐅᓂᖅᓴᐅᑎᓐᖏᑕᕋ, ᐱᐅᓐᖏᓂᖅᓴᐅᑎᑦᑎᒐᓱᐊᓐᖏᑦᑐᖓ ᑖᒃᑯᓇᓐᖓᑦ ᐊᑐᕆᐊᓕᐊᕆᔭᐅᒐᔭᖅᑐᓂᒃ 
ᐅᕝᕙᓘᓐᓃᑦ ᑐᓚᑦᑕᕐᕕᒃ. 
 

ᑕᒪᓐᓇ ᑮᓇᐅᔭᖁᑎᒋᔭᕗᑦ ᒐᕙᒪᑐᖃᒃᑯᑦ ᑮᓇᐅᔭᕆᔭᖏᑦ ᐊᑐᑦᑎᐊᖁᒪᒐᑦᑎᒍ ᖃᓄᐃᓕᐅᖃᑎᒌ . . . ᖃᓄᖅ 
ᐱᐅᓂᖅᐹᖑᒐᔭᕐᒪᖔᖅ ᑕᒪᓐᓇ ᕿᒥᕐᕈᒋᐊᑦᑎᐊᕐᓗᒍ ᑖᒃᑯᐊ ᑕᐃᔅᓱᒪᓐᖓᑦ ᐊᑐᕆᐊᕐᒥᑦ ᑐᓚᑦᑕᕕᒻᒥᑦ 
ᓴᓇᒐᓱᐊᖅᑐᐃᑦ ᒥᑭᓂᖅᓴᐅᑎᓐᓂᐊᓐᖏᑦᑕᒃᑲ ᑕᐃᒃᑯᓇᓐᖓᑦ ᓴᓇᒍᒪᔪᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᕐᓄᑦ ᒪᓕᒐᓕᐅᖅᑎ, ᐊᓚᕋᓚᒃ. 
 

ᐊᐱᖅᑯᑦ 301 - 2(3): ᑐᓚᑦᑕᕐᕕᖃᑦᑎᐊᕐᓂᖅ ᐊᕐᕕᐊᓂ (ᐊᓚᕋᓚᒃ) 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᐊᐱᖅᑯᑎᒋᓚᕋᔭᕋ ᒥᓂᔅᑕ ᑕᒪᒃᑯᓄᖓ ᐅᒥᐊᓕᕆᓂᕐᒧᑦ, ᒥᓂᔅᑕ 
ᐊᑭᓱᒃ. 2004-ᖑᑎᓪᓗᒍ. 
 

ᑕᑯᓕᓵᖅᑐᖓᓗ ᐅᖃᐅᓯᕆᓪᓗᒋᓪᓗ ᐅᒥᐊᒥᓃᑦ, ᐃᒦᔭᖅᑕᐅᖃᑦᑕᕐᓂᑯᕕᓃᑦ. ᒪᓐᓇ ᐱᔾᔪᑎᒋᓗᐊᖅᑐᒍ 
ᐊᕐᕕᐊᕐᒥᐅᑦ ᐊᑯᓂᑲᓪᓚᒃ ᑕᒪᑐᒥᖓ ᑭᓴᕐᕕᖃᕐᓂᕐᒥᑦ, ᑭᓴᕐᕕᒻᒥᑦ ᐃᓄᓪᓚᕆᐅᒐᔅᓯ ᑕᒪᔅᓯ ᖃᐅᔨᒪᒐᔅᓯ ᑭᓴᕐᕖᑦ, 
ᑭᓴᕐᕕᐅᒻᒪᑕ. ᐅᒥᐊᕐᒧᑦ ᐊᑦᑕᕐᓇᖏᑦᑐᑦ, ᐅᒥᐊᕐᒧᑦ ᐱᑦᑎᐊᕐᓇᖅᑐᑦ, ᐅᒥᐊᕐᒧᑦ ᓇᔪᖅᑕᐅᔪᓐᓇᖅᑐᑦ, 
ᓱᕈᖅᑕᐅᓇᓐᖏᑦᑐᑦ ᑭᓴᕐᕖᑦ, ᑕᐃᒪᓐᓇᐃᑦᑐᖃᓐᖏᓇᑦᑕ ᐊᕐᕕᐊᓂ. ᖃᐅᔨᒪᕙᓪᓚᐃᒐᔅᓯ ᐅᒥᐊᕕᓃᑦ ᐅᒥᐊᓪᓗ 
ᓄᓈᖅᑕᐅᖏᓐᓇᕆᐊᖃᓲᖑᓪᓗᑎᒃ ᑎᑭᑐᐊᕋᐃᒐᒥᒃ ᐃᒫᖅᑕᐅᖏᓐᓇᕆᐊᖃᓲᖑᓪᓗᑎᓪᓗ ᐊᐅᓪᓚᕐᓂᐊᕋᐃᒐᒥ. 
 

ᑕᐃᒪ ᐊᐱᕆᔪᒪᓪᓗᒍ ᑖᓐᓇ ᖃᓄᖅ ᑕᐃᒪᓐᖓᑦ ᐅᖃᐅᔾᔭᐅᖃᑦᑕᖅᓯᒪᒐᒪ ᐊᕐᕌᒍᑕᒫᑦ ᑕᒪᓐᓇ 
ᑲᒪᒋᔭᐅᓂᐊᕐᓂᕋᖅᑕᐅᓕᖅᑐᓂ, ᖃᓄᐃᓕᒋᐊᖅᓯᒪᓕᖅᐱᓯᑭᐊᖅ ᒫᓐᓇᒧᑦ ᑎᑭᑦᑐᒍ, ᐊᕐᕕᐊᕐᒥᐅᑦ 
ᑐᓴᕈᒪᓪᓚᕆᓕᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᓕᕆᐊᕆᒐᓱᐊᖅᑕᕋᓗᐊᕗᑦ ᑖᒃᑯᐊ ᒥᓂᔅᑕᕈᓚᐅᕋᒪ 
ᐃᒻᒪᖃ ᑕᖅᑮᒃ ᒪᕐᕉᒃ ᑕᕝᕗᖓ ᐊᖅᑯᑎᓕᕆᓂᕐᒧᑦ. ᑖᓐᓇ ᐱᓕᕆᐊᕆᒋᐊᑦᑎᐊᕈᓐᓇᕋᔭᖅᑕᕋ ᑐᑭᓯᒋᐊᑦᑎᐊᕐᓗᒍᓗ 
ᓱᑯᑦᑎᐊᓃᒻᒪᖔᑕ ᑖᒃᑯᐊ ᐊᕐᕕᐊᕐᓂᑦ ᑐᓚᑦᑕᕐᕖᑦ, ᑭᓴᕐᕖᑦ. ᑖᒃᑯᐊ ᓄᓇᓕᓐᓂᑦ ᑕᒫᓂ ᓄᓇᕗᒻᒦᑦᑐᐃᑦ 
ᑐᓚᑦᑕᕐᕕᖃᓐᖏᑦᑎᐊᒻᒪᕆᑦᑐᐃᓪᓗ ᒥᒻᒪᑕ ᐃᓚᖏᑦ ᑕᒪᒃᑯᓄᖓ ᐅᒥᐊᒥᓄᑦ ᑐᓚᑦᑕᕐᕕᐅᔪᓂᑦ. ᑕᒪᓐᓇ 
ᖃᐅᔨᒋᐊᑦᑎᐊᕈᓐᓇᕋᔭᖅᑲᕋ ᓱᑯᑦᑎᐊᓃᒻᒪᖔᑕ ᑖᒃᑯᐊ ᐊᕐᕕᐊᑉ ᑐᓚᑦᑕᕐᕕᖁᑎᖓ ᐋᖅᑭᒋᐊᖅᑕᐅᒡᒍᑎᒋᒐᔭᖅᑕᖓ 
ᐅᕝᕙᓘᓐᓃᑦ ᑭᓴᕐᕕᓕᐅᕋᓱᐊᕐᓂᖅᐸᑕ ᑕᒪᓐᓇ ᑐᓴᐅᒪᓐᖏᓴᒃᑯ ᑭᓴᕐᕕᓕᐅᕋᓱᐊᕋᔭᕐᓂᖅᐸᑕᐃᓛᒃ ᑕᐃᑲᓂ 
ᐊᕐᕕᐊᓂ.  
 

ᑭᓯᐊᓂ ᑕᒪᒃᑯᐊ ᑕᑲᓇᓂ ᒐᕙᒪᑐᖃᒃᑯᓐᓂ ᑲᑎᒪᖃᑎᖃᖅᑐᖓ ᑕᒪᓐᓇ ᐅᒥᐊᒃᑯᕕᓕᐅᕐᓂᐅᔪᖅ 
ᐅᖃᐅᓯᕆᒋᐊᖃᓕᓚᐅᕆᓪᓗᒍ ᑕᒪᓐᓇ ᑲᔪᓯᓂᖃᒃᑲᓐᓂᕈᓐᓇᕋᔭᕐᒪᖔᖅ ᐊᒻᒪᓗ ᒫᓐᓇᒃᑯᑦ 
ᑲᔪᓯᒃᑲᓐᓂᕋᔅᓴᐅᔪᓐᓇᕋᔭᕐᒪᖔᖅ ᑐᓚᑦᑕᕐᕕᓕᐅᕐᓂᐅᔪᖅ ᐅᕝᕙᓘᓐᓃᑦ ᐅᒥᐊᒃᑯᕕᓕᐅᕐᓂᐅᔪᖅ. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᐃᓛᒃ ᑕᐃᒃᑯᐊ ᑎᑎᖅᑲᐅᑎᖏᑦ ᒐᕙᒪᒃᑯᑦ ᐊᑦᑕᑰᖅᑕᐅᓲᖑᙱᑦᑐᐊᓘᒻᒪᑕ 
ᐅᖃᐅᓯᕆᕙᓚᐅᖅᑕᕗᓪᓗ ᐊᒻᒪᓗ ᒥᓂᔅᑕᐅᕙᓚᐅᖅᑐᑦ ᐅᖃᐅᓯᕆᖃᑦᑕᓚᐅᖅᑕᖏᑦ ᓇᓗᓇᙱᒻᒪᑦ 
ᑕᐃᒪᐃᑦᓴᐃᓐᓇᕐᒪᑕ  



ᐊᐃᕝᕕᖅ, ᔫᓂ 13, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᑯᒋᐊᖅᑕᐅᔭᕆᐊᖃᓲᖑᓪᓗᑎᒡᓗ ᑖᒃᑯᓄᖓ ᐃᓇᖐᔪᓄᑦ ᒥᓂᔅᑕᙳᖅᑐᓄᑦ ᐊᓯᐊᓄᑦ ᓅᑕᐅᔪᓄᓪᓗ, 
ᓇᓗᓇᙱᒻᒪᑦ ᑕᐃᒃᑯᐊ ᐱᓕᕆᐊᖑᓂᐊᕐᓂᕋᖅᑕᐅᓚᐅᖅᓯᒪᔪᑦ ᑕᐃᒪᐅᖕᒪᑕ ᑖᓐᓇ ᖃᐅᔨᒪᓇᕐᒪᑦ. ᐃᓐᓇ 
ᑲᖏᖅᓱᐊᓗᕗᑦ ᑕᐃᓐᓇ ᑲᓇᓐᓇᒧᑦ ᓴᙱᔪᒻᒪᕆᐊᓘᑎᓪᓗᒍ ᑕᐃᒪᓐᓇᐃᑦᑑᒻᒪᑦ.  
 

ᓱᒐᒥᑭᐊᖅ ᑕᒪᓐᓇ ᓲᕐᓗ ᑐᓵᔭᐅᑐᐃᓐᓇᖅᓱᓂ ᐃᓱᒪᒋᔭᐅᖃᑦᑕᙱᔅᓯᒪᓗᐊᖅᑐᐊᓘᕙ ᓱᕈᐃᔪᕐᔪᐊᕌᓘᖃᑦᑕᑎᓪᓗᒍ 
ᓄᓇᓯᐅᑎᓂᒡᓗ ᑕᒪᒃᑯᓂᖓᓗ ᕼᐊᓐᑕᐅᔪᓂᒃ ᐃᒫᒃ ᐃᕆᐊᕌᖏᑦᑕᖅᑑᔭᓕᕋᓗᐊᕐᒪᑕ ᐊᕐᕕᐊᕐᒥᐅᑦ. ᓱᒐᒥᑭᐊᖅ 
ᑕᐃᒃᑯᐊᓗᑭᐊᕐᖏᒃᑯᐊ ᑎᑎᖅᑲᐅᑦᑐᖃᐃᑦ ᐅᑭᐅᑦ ᐊᒥᓲᙱᑦᑐᑯᓘᒐᓗᐊᕐᒪᑕ ᑎᑎᕋᖅᑕᐅᕙᓪᓕᐊᓂᕋᖅᑕᐅᓯᒪᔪᐃᑦ 
ᑎᑎᖅᑲᐅᓯᕝᕕᓐᓃᑦᑐᑦ. ᓱᒐᒥᑭᐊᖅ ᑕᒪᓐᓇ ᐃᓱᒪᒋᔭᐅᙱᓗᐊᖅᑐᐊᓗᒻᒪᕆᐊᕙ? ᖁᔭᓐᓇᒦᒃ, ᐅᖃᖅᑎᑦᓯᔨ. 
 

ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᖃᐅᔨᒪᔪᐃᓐᓇᖅᑰᕋᑦᑕ ᑕᒪᒃᑯᐊ ᑮᓇᐅᔭᓄᑦ ᑭᓯᐊᓂ ᐊᐅᓚᒍᓐᓇᕋᑦᑎᒍ 
ᓱᓇᖃᑦᑕᐅᑎᒋᔪᓐᓇᖅᑕᕗᑦ ᐊᒻᒪᓗ ᑕᐃᒃᑯᐊ ᒐᕙᒪᑐᖃᒃᑯᑦ ᐅᖃᖃᑎᒋᐊᖅᓯᒪᓕᕋᓗᐊᖅᑕᕗᑦ ᑕᒫᓂ 48-ᒥᓕᐊᓐ 
ᑖᓚᔅᓂᒃ ᐊᑐᕈᓐᓇᕐᒪᖔᑕ ᑕᒪᐅᖓ ᓄᓇᕗᒻᒧᑦ ᐊᒻᒪ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᐅᖃᖃᑎᒋᒋᐊᒃᑲᓐᓂᖅᓯᒪᑦᓱᒋᑦ 
ᒥᓂᔅᑕᐃᑦ ᑕᕝᕗᖓ ᒥᓂᔅᑕᕈᓚᐅᖅᑎᓪᓗᖓ ᑕᒪᓐᓇ ᑐᓚᑦᑕᕐᕕᓕᕆᓂᐅᔪᖅ ᖃᓄᖅ 
ᐊᓚᒃᑲᕆᐊᒃᑲᓐᓂᕈᓐᓇᕐᒪᖔᑦᑎᒍ ᑕᒪᐅᖓ ᓄᓇᕗᓕᒫᓄᑦ ᐊᑦᑕᐅᑎᓪᓗᒍ ᑕᒪᒃᑯᐊ ᑐᓚᑦᑕᕐᕖᑦ ᓇᓗᓇᙱᑦ 
ᓇᒥᑐᐃᓐᓇᑦᓯᐊᖅ ᓄᓇᓕᓐᓄᑦ ᐃᓱᒫᓗᒋᔭᐅᖃᑦᑕᕐᒪᑕ. 
 

ᐅᖃᖅᑲᐅᒐᒪ ᑕᒪᒃᑯᐊ ᑐᓚᒃᑕᕐᕕᖃᐅᙱᑦᓯᐊᒻᒪᕆᑦᑐᓪᓗ ᐱᒻᒪᑕ ᑕᒫᓂ ᓄᓇᕘᒥ. ᑕᒪᓐᓇ 
ᐊᑦᓱᕉᑎᒋᒋᐊᑦᓯᐊᕐᓂᐊᖅᑲᕋ ᑖᒃᑯᐊᓗ ᑮᓇᐅᔭᐃᑦ ᐊᐳᖅᓯᒪᐅᑎᒋᖃᑦᑕᕋᑦᑎᒍ ᓴᓇᒃᑲᓐᓂᕈᓐᓇᐅᑎᒋᒐᔭᖅᑕᑎᓐᓂ 
ᑕᒪᐅᖓ ᓄᓇᓕᓐᓄᑦ ᑖᒃᑯᐊ ᒐᕙᒪᑐᖃᒃᑯᑦ ᐊᑦᑕᐅᑎᑦᓯᒋᐊᒃᑲᓐᓂᕈᓐᓇᖁᓪᓗᒋᑦ ᑕᒪᒃᑯᓇᙵᑦ ᑮᓇᐅᔭᐅᔪᓂᒃ 
ᑕᒪᐅᖓ ᓄᓇᕗᒻᒧᑦ ᑕᒪᒃᑯᐊ ᐋᖅᑭᒋᐊᕈᓐᓇᖁᓪᓗᒋᑦ ᑕᒪᒃᑯᐊ ᑐᓚᑦᑕᕐᕕᐅᔪᐃᑦ ᐅᕝᕙ ᑭᓴᕐᕕᐅᔪᑦ 
ᐅᖃᐅᓯᕆᔭᐅᖃᑦᑕᖅᑐᑦ. 
 

ᑖᒃᑯᐊ ᓄᓇᓖᑦ ᐊᓯᖏᑦ ᑲᓇᑕᒥ ᐱᐅᔫᑕᕐᔪᐊᕌᓗᓐᓂᒃ ᑐᓚᑦᑕᕐᕕᖃᖅᑎᓪᓗᒋᑦ ᑕᒫᓂ ᓄᓇᕗᒻᒥ 
ᐱᖃᑕᐅᙱᑦᓯᐊᒻᒪᕆᑦᑐᓪᓗ ᐱᒻᒪᑕ. ᑕᒪᓐᓇ ᑮᓇᐅᔭᖁᑎᒋᔭᕗᑦ ᐊᐴᑎᓪᓗᒍ ᐊᑦᓱᕉᑎᒋᒋᐊᒃᑲᓐᓂᕐᓂᐊᖅᑲᕋ 
ᑕᐃᒃᑯᓄᖓ ᒐᕙᒪᑐᖃᒃᑯᓐᓄᑦ ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕ ᑕᒪᓐᓇ ᐱᒻᒪᕆᐊᓘᑎᓪᓗᒍ ᑕᒪᐅᖓ 
ᓄᓇᕗᒧᑦ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᐊᕐᕕᐊᓄᑦ ᒪᓕᒐᓕᐅᖅᑎ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᓂᔅᑕᖃᐃ ᑖᒃᑯᓄᖓ ᕼᐊᒻᓚᐅᔪᓄᑦ ᐃᕆᐊᕌᖃᑕᐅᖏᓐᓇᖅᑐᓂ ᑕᒪᓐᓇ 
ᐋᖅᑭᒋᐊᖅᑕᐅᔭᕆᐊᖃᕐᓂᖓᓄᑦ ᑭᓴᕐᕕᒃᓴᒥᒃ ᑐᓚᑦᑕᕐᕕᒃᓴᒥᓪᓕ ᐃᓱᒪᙱᑦᑐᒍᑦ ᑎᑎᕋᕈᓐᓇᖅᐳᖃᐃ 
ᐅᖃᐅᓯᕆᔭᖓᑦ ᑖᓐᓇ ᓴᙱᔫᒻᒪᑦ ᑕᒪᓐᓇ ᐊᓪᓗᕆᐊᕐᓂᐊᕐᓂᕋᓪᓚᕆᑦᑐᓂᓗ ᐅᖃᓪᓚᑦᑐᓂᐅᒻᒪᑦ. ᑖᒃᑯᐊ 
ᓇᓗᓇᙱᒻᒪᑦ ᑐᓴᖃᑦᑕᐃᓐᓇᓲᕆᒐᑦᑎᒍᑦ ᑮᓇᐅᔭᖅᑕᖃᐃᓐᓇᓲᖅ ᒐᕙᒪᑐᖃᒃᑯᓐᓂ ᑐᒃᓯᕋᕐᕕᒃᓴᖅᑕᖃᓲᖅ 
ᐅᖃᓪᓚᖃᑎᑦᓴᒥᒃ ᐊᔪᕐᓇᖅᓯᔪᓐᓇᙱᑦᑐᖅ ᑕᒪᓐᓇ ᐱᔾᔪᑎᒋᓪᓗᒍ ᑐᐊᕕᕐᓇᖅᑑᓂᖓᑦ. ᑕᐃᒪᓐᓇ 
ᐅᖃᐅᓯᕆᔭᖅᐱᖅᑲᐃ ᐊᔾᔨᑦᑎᐊᖏᓐᓂᒃ ᑖᒃᑯᓄᖓ ᕼᐊᒻᓚᒃᑯᓐᓄᑦ ᑎᑎᕋᕋᖅᐳᑎᑦ ᑎᑎᕋᕈᓐᓇᕋᔭᖅᐳᑎᑦ ᐊᒻᒪ 
ᐊᔾᔨᖏᓐᓂᒃ ᐱᓗᖓ ᐊᒻᒪᓗ ᓴᓇᔪᖁᑎᑎᑦ ᑕᒪᒃᑯᓂᖓ ᑕᑯᓇᒋᐊᑲᐅᑎᒋᓂᐊᕐᓂᕋᕐᓗᒋᑦ ᐊᕐᕕᐊᑦ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 

ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎ. ᑕᒪᓐᓇ ᓄᓇᕗᓕᒫᒧᑦ ᐅᖃᕋᑖᕋᒪ ᓄᓇᓕᒻᒧᑦ 
ᐊᑕᐅᓯᕐᒨᒐᓗᐊᖅᑎᓪᓗᒍ ᑖᒃᑯᐊ ᒐᕙᒪᑐᖃᒃᑯᑦ ᐅᐸᒋᐊᖏᑦ ᐱᔭᕆᐊᑐᒐᓚᔅᓯᒪᒻᒪᑕ ᑕᕝᕗᖓ ᓄᓇᕗᒻᒨᖓᔪᓕᒫᕐᒥᒃ 
ᐅᖃᐅᓯᖃᕆᐊᖃᕋᒪ ᑕᑲᓇᓂ ᑕᒪᓐᓇ ᐅᖃᐅᓯᕆᒋᐊᑦᓯᐊᕋᔭᖅᑲᕋ ᑖᒃᑯᐊ ᓄᓇᓖᑦ ᐃᓘᓐᓇᑎᑦ ᐅᖃᐅᓯᕆᓗᒋᑦ 
ᑭᓴᕐᕕᐅᓘᓐᓃᑦ ᑐᓚᑦᑕᕐᕕᐅᓘᓐᓃ ᒥᑦᓵᓄᑦ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓴᓂᑭᓗᐊᕐᒧᑦ ᒪᓕᒐᓕᐅᖅᑎ ᑲᑦᑐᒃ. 
 

ᐊᐱᖅᑯᑦ 302 - 2(3): ᓇᓄᐃᑦ ᖃᐅᔨᓴᖅᑕᐅᓂᖏᑦ ᐊᒻᒪ ᓯᓚᖅᔪᐊᑉ ᐅᖅᑰᓯᕙᓪᓕᐊᓂᖓ (ᑲᑦᑐᒃ) 
 

ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔨ. ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ 
ᐱᔾᔪᑎᒋᑲᐃᓐᓇᓚᖓᒐᒃᑭᑦ ᐊᖑᑎᓕᕆᓂᕐᒧᑦ ᒥᓂᔅᑕᐅᕕᒻᒧᑦ. ᑕᒪᒃᑯᐊ ᓇᓄᐃᑦ, ᐃᓄᐃᑦ ᖃᐅᔨᒪᔭᖏᑎᒍᑦ, 
ᐅᖅᑰᔪᒦᓗᐊᖅᑲᔭᙱᑦᑐᑦ ᖃᐅᔨᒪᓇᕐᒪᑕ ᑖᓐᓇ ᒥᓂᔅᑕ ᐊᐱᕆᒍᒪᔭᕋ ᑕᒪᒃᑯᐊ ᐃᓛᒃ ᓂᕈᐊᖅᑕᐅᒪᕕᒋᓯᒪᔭᖓᑦ 
ᐆᑦᑑᑎᒋᑐᐃᓐᓇᓂᐊᖅᑕᕋ ᐅᖅᑰᓯᕙᓪᓕᐊᓂᖓᑦ ᖃᐅᔨᒪᓇᑦᓯᐊᓕᕐᒪᑦ ᐅᕙᑦᑎᓐᓄᑦ  



ᐊᐃᕝᕕᖅ, ᔫᓂ 13, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑖᒃᑯᐊ ᓇᓄᐃᑦ ᐃᓱᒪᓇᕐᒪᑕ ᐅᖅᑰᓗᐊᓐᖏᓂᖅᓴᒧᑦ ᐃᒻᒪᖃ ᓅᑐᐃᓐᓇᕆᐊᓖᑦ ᐅᕝᕙᓘᓐᓃᑦ 
ᐅᖅᑰᓗᐊᓐᖏᓂᖅᓴᒧᑦ ᓄᓇᑖᑐᐃᓐᓇᕆᐊᓖᑦ ᐃᓱᒪᓇᕐᒪᑦ ᑕᒪᓐᓇ, ᑕᒪᓐᓇᖃᐃ ᖃᐅᔨᓴᖅᑕᐅᓯᒪᕚ ᑖᒃᑲᐊ ᓇᓄᐃᑦ 
ᓅᑉᐸᓪᓕᐊᓐᖏᑦᑑᒐᓗᐊᕐᒪᖔᑕ ᑕᒫᓂ ᓄᓇᒋᕙᑦᑕᒥᓂᒃ ᐊᕐᕌᒍᑕᒫᒥ. ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᑖᓐᓇ ᐊᐱᖅᑯᑎᒋᔭᐃᑦ ᓇᓗᓇᐃᕆᐊᑲᐃᓐᓇᕈᒃ ᓇᓕᐊᓐᓄᑦ ᒥᓂᔅᑕᒧᑦ 
ᐊᐱᖅᑯᑎᒋᒻᒪᖔᖅᐱᐅᒃ, ᑐᑭᒧᐊᑦᑎᐊᕐᓂᐊᕋᑦᑕ. ᖁᔭᓐᓇᒦᒃ.  
 
ᑲᑦᑐᒃ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑎᑦᑎᔩ. ᐊᕙᑎᓕᕆᓂᕐᒨᓚᐅᖅᑲᐅᔪᖓ. ᓇᑯᕐᒦᒃ. 
  
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓄᐃᑦ ᑕᒪᔅᓱᒧᖓ ᐅᖅᑰᓯᕙᓪᓕᐊᓂᕐᒧᑦ 
ᖃᐅᔨᓴᖅᑕᐅᓯᒪᓪᓚᕆᑉᐸᓪᓚᐃᓐᖏᑦᑑᒐᓗᐊᑦ ᑭᓯᐊᓂ ᐅᓇ... (ᑐᓵᔨᑎᒍᑦ) ᑭᓯᐊᓂ ᑖᒃᑯᐊ ᐱᓕᕆᖃᑎᖃᖅᑑᒐᓗᐊᑦ 
ᐋᖅᑭᔅᓯᓂᐊᕐᓗᑎᒃ ᓄᓇᕗᒻᒥ ᐅᖅᑰᓯᕙᓪᓕᐊᓂᖓᓄᑦ ᖃᓄᐃᓕᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑎᑦᑎᔩ. ᑖᒃᑯᐊᖃᐃ ᖃᐅᔨᓴᖅᑕᐅᓂᐊᖅᑐᓂᒃ ᑕᒪᓐᓇ ᐅᖅᑰᓯᕙᓪᓕᐊᔪᖅ 
ᐱᔾᔪᑎᒋᓪᓗᒍ ᓇᓄᐃᑦ ᐃᓚᒋᔭᐅᒻᒪᖔᑕ. ᓇᑯᕐᒦᒃ, ᐅᖃᖅᑎᑦᑎᔩ.  
  
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᓇᑦᑎᖅ. 
  
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓚᐃᑎᒍᑦ department of environment 
ᐅᑉᐱᕈᓱᑦᑑᒐᓗᐊᑦ ᐃᓚᖏᒡᒎᖅ ᓇᓄᐃᑦ ᐅᖅᑰᓇᖅᓯᕙᓪᓕᐊᔪᒥᒃ ᓄᓇᒥᒃ (ᑐᓵᔨᑎᒍᑦ): 
ᐊᑲᐅᓯᓂᖅᓴᐅᑐᐃᓐᓇᕆᐊᓕᖃᐃ ᑕᒪᑐᒧᖓ ᐅᖅᑰᓯᕙᓪᓕᐊᓂᖓᓄᑦ, ᑕᐃᒫᓪᓕ ᑐᓴᖅᑎᑕᐅᓯᒪᔪᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑎᑦᑎᔩ. ᐊᐱᕆᑐᐃᓐᓇᖅᑐᖓ ᑖᒃᑯᐊ ᓇᓄᐃᑦ ᐃᓚᒋᔭᐅᖃᑕᐅᓂᐊᖅᐸᑦ ᑕᒫᓂ 
ᐅᖅᑰᓯᕙᓪᓕᐊᓂᖅ ᖃᐅᔨᓴᖅᑕᐅᒍᑕᐅᑎᓪᓗᒍ ᑕᒫᓂ ᐊᕙᑎᓕᕆᒐᔭᖅᑐᓂᒃ. ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ? ᓱᓕ ᐊᔾᔨᒋᔮᕐᓂᖏᒻᒪᒍ, ᐊᔪᕐᓇᖏᓐᓂᖅᓴᐅᒥᒻᒪᑦ 
ᐊᐱᖅᓱᖔᖅᑐᓂ. ᐃᓱᒫᓗᒋᓪᓚᕆᑦᑕᕗᑦ ᐅᖃᖅᑏ, ᑕᒪᒃᑯᐊ ᓇᓄᖁᑎᕗᑦ ᐱᓪᓚᕆᐊᓗᒋᒐᑦᑎᒍ ᖃᓄᖅ 
ᐃᑲᔪᕋᔭᕐᒪᖔᑕ ᓇᓄᖁᑎᑦᑎᓐᓄᑦ ᒥᔅᓵᓄᑦ ᐃᓱᒪᒋᓂᐊᕐᒥᔭᕗᑦ ᓇᓗᓇᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒫᓐᓇ ᑕᕝᕙᓃᑎᓪᓗᑕ ᐅᖃᐅᓯᒃᑯᑦ ᐊᐱᖅᑯᑏᑦ, ᓇᐅᔮᓄᑦ ᑯᒑᕐᔪᒻᒧᓪᓗ 
ᒪᓕᒐᓕᐅᖅᑎ, ᒪᑉᓴᓛᒃ.  
 
ᐊᐱᖅᑯᑦ 303 - 2(3): ᐃᒡᓗᖃᖅᑎᑦᑎᓂᖅ ᐃᓕᓴᐃᔨᓂᑦ (ᒪᑉᓴᓚᒃ) 

ᒪᑉᓴᓛᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ, ᐲᑯ. 
 
ᑕᐃᒪ ᐊᐱᕆᓚᐅᕋᒪ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ, ᑕᐃᒃᑯᐊ ᐃᓕᓐᓂᐊᖅᑎᑦᑎᔩᑦ ᑎᑭᓐᓂᐊᖅᑐᑦ ᑎᓴᒪᒡᒎᖅ 
ᐃᓪᓗᔅᓴᖃᓐᖏᒻᒪᑕ ᐃᓂᔅᓴᖃᓐᖏᒻᒪᑦ, ᒪᕐᕈᐃᓐᓈᒃ ᐃᓂᔅᓴᖃᕐᒪᑕ. ᐊᒻᒪᓗ ᐃᓄᖃᓐᖏᑦᑐᒥᑦ 
ᐱᑕᖃᓐᖏᓪᓚᑦᑖᒻᒪᕆᑦᑐᓂ ᐃᓪᓗᒥᑦ ᓇᐅᔮᓂᒃ ᐊᑐᖅᑐᔅᓴᒥᒃ.  
 
ᖃᓄᕐᓕᑭᐊᖅ ᑕᐃᒪ ᑲᔪᓯᔪᓐᓇᕐᓂᐊᕋᓱᒋᕙᖏᖅᑲᐃ ᑕᐃᒃᑯᐊ ᐃᓕᓐᓂᐊᖅᑎᑦᑎᔩ ᐅᕝᕙᓘᓐᓃᑦ 
ᖃᐅᔨᒋᐊᕈᓐᓇᕋᔭᖅᐳᖅ ᐱᓕᕆᖃᑎᒋᓗᓂᐅᓪᓘᓐᓃᑦ ᑖᓐᓇ ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ 
ᐃᓂᔅᓴᖅᑖᑦᑎᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᐃᓕᓐᓂᐊᖅᑐᓕᕆᓂᕐᒥᑦ ᐱᓕᕆᐊᓂᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖃᑎᖃᑦᑎᐊᖃᑦᑕᖅᑕᕋᓄ 
ᐃᓕᓗᓕᕆᔨᕐᔪᐊᒃᑯᑦ ᐱᓕᕆᕝᕕᒋᔭᖓᓐᓄᑦ.  
 
ᖃᐅᔨᒪᔪᐃᓐᓇᐅᔪᔅᓴᐅᒐᔅᓯ ᑕᐃᒃᑯᐊ ᓄᓇᕗᑦ ᐅᓪᓗᓕᕆᔨᕐᔪᐊᒃᑯᖏᓐᓂᑦ ᑲᒪᒋᔭᐅᓕᓚᐅᕐᒪᑕ ᐃᖅᑲᓇᐃᔭᖅᑏᑦ 
ᐃᓪᓗᖃᖅᑎᑕᐅᓂᖏᑦ. ᑕᐃᒃᑯᐊ ᐃᓪᓗᓕᕆᔨᕐᔪᐊᒃᑯᓐᓂᑦ ᑐᒃᓯᕋᓕᕋᑦᑕ ᐊᑐᐃᓐᓇᐅᓂᐊᕐᒪᖔᑕ ᐃᓪᓗᔅᓴᖏᑦ 
ᐃᓕᓴᐃᔨᐅᔪᑦ ᕿᓂᕋᓱᓚᐅᕋᑦᑕ ᐊᒻᒪᓗᑦᑕᐅᖅ ᖃᓄᐃᓕᐅᕈᑎᒋᔪᓐᓇᕐᒪᖔᑦᑎᒍᑦ ᑕᐃᒃᑯᐊ 
ᐃᓪᓗᑖᖅᑎᑕᐅᔪᓐᓇᕐᒪᖔᑕ ᐃᖅᑲᓇᐃᔭᖅᑏᑦ.  
 
ᑕᒪᓐᓇ ᖃᐅᔨᒪᑦᑎᐊᓕᖅᑕᕋ ᐅᖃᐅᓯᕆᔭᖓ ᑐᑭᓯᒪᓪᓗᒍᓗ ᑖᒃᑯᐊ ᑐᓴᒐᒃᓴᓂ ᐱᐅᔪᓂ ᓴᖅᑭᖅᑐᖃᓂᐊᖅᑑᒐᓗᐊᖅ 
ᑭᓯᐊᓂ ᓇᓗᓇᐃᖅᑕᐅᑦᑎᐊᓚᐅᖏᒻᒪᑦ ᒫᓐᓇᒧᑦ ᑎᑭᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐱᑯ. ᒪᑉᓴᓚᒃ. 
 
ᒪᑉᓴᓛᒃ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᐃᓛ ᑕᐃᒪ ᓇᓗᓇᖏᒻᒪᑦ ᑕᐅᓇᖔᖅᑐᑦ ᐊᒥᓱᑦ 
ᑎᑭᑉᐸᓪᓕᐊᖏᓇᖃᑦᑕᓂᐊᕐᒪᑕ ᐊᒻᒪᓗ ᐃᒡᓗᑦ ᒫᓐᓇ ᐊᖑᒻᒪᑎᖏᓐᓂᖏᑦ ᑕᐃᒪᓐᓇᐃᑦᑑᒐᓗᐊᖅ ᐃᓛᒃ 
ᑐᓴᑐᐃᓐᓇᖅᑐᒍ ᑕᐃᒪᓐᓇᐅᑦᑐᒥᓇᓪᓚᐅᓇᕐᒪᑦ.  
 
ᒥᓂᔅᑕᖃᐃ ᐃᑯᔪᖅᑐᐃᔪᓐᓇᕋᔭᕐᐳᖅ ᒪᑯᐊ ᐃᓕᓐᓂᐊᑎᑦᑎᔩᑦ ᐃᓄᐃᑦ ᓴᓇᔪ ᐊᒥᓱᒐᓚᐅᒐᓗᐊᕐᒪᑕ 
ᐃᓕᓐᓂᐊᑎᑦᑎᔨᓂ, ᑭᓯᐊᓂ ᐃᓕᓐᓂᐊᕐᓂᕆᖃᑦᑕᖅᑕᖏ ᐃᓕᓐᓂᐊᑎᑦᑎᔨᓐᖑᕋᓱᓐᓂᕐᒧᑦ 
ᐱᑕᖃᐅᖃᑦᑕᕋᓗᐊᖅᑎᓪᓗᒍ ᐊᖏᕋᒥᓂ, ᐊᖏᕋᒥᓂᐅᖏᑦᑐᖅ ᐃᓕᓐᓂᐊᕈᒪᖃᑦᑕᕐᒪᑕ ᑕᒪᓐᓇ ᐃᒡᓗᑭᒃᓴᓂᕐᒧᑦ 
ᐊᑑᑎᖃᑦᑎᐊᕈᓐᓇᕋᔭᕐᒪᑦ ᓄᓇᓕᓐᓃᑦᑐᑦ ᐃᓕᓐᓂᐊᑎᑦᑎᔨᖑᕐᓂᐊᕐᓗᑎ ᐃᑲᔪᖅᑐᐃᔪᓐᓇᕋᔭᖅᐳᖃᐃ 
ᑕᐃᒪᓐᓇᐃᑦᑐᒥ ᓴᖅᑭᑦᑎᔪᖃᕈᓐᓇᕐᐸᑦ ᓄᓇᓕᕋᓛᕐᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᑉᓴᓚᒃ. ᒥᓂᔅᑕ ᐱᑯ. 
 
ᐊᖓᔪᖅᑳ ᐃᐊᑦ ᐱᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐃᓚᖏᑦ ᑕᐃᒃᑯᐊ ᐱᐅᓂᕐᐹᖑᔪᑦ 
ᑲᔪᓯᒧᐊᖅᐹᖑᔭᕆᐊᖃᕐᒪᑕ ᐃᑲᔪᖅᑐᐃᖃᑦᑕᕋᑦᑕ ᓗᓇᓚᓕᓐᓂ ᐃᓕᓴᐅᔩᑦ, ᐃᑲᔪᖅᑐᖃᑦᑕᕋᑦᑎᒍ ᑕᐃᒪᓐᓇ 
ᐱᓕᒻᒪᓴᖅᑕᐅᑎᓪᓗᒋ ᐃᓕᓴᐃᔪᓐᓇᕐᓂᐊᕐᒪᑕ ᐃᓕᓐᓂᐊᕐᕕᓂ ᓄᓇᓕᓐᓂ ᐊᕐᕕᐊᓂ ᑕᐃᒪᓐᓇ ᐱᔭᕇᖅᓯᕋᑖᕐᒥᒻᒪᑕ 
ᐃᓕᓐᓂᐊᖅᑏᑦ ᐱᔭᕇᖅᓴᔪᑦ ᓇᔫᑎᒋᓚᐅᕋᒃᑭᑦ ᐃᓕᓴᐃᔨᓐᖑᖅᓴᕋᓱᑦᑐᑦ ᓄᓇᕗᒻᒥ. 

ᐅᖃᖅᑏ, ᐄ, ᑐᒃᓯᕋᐅᑎᓕᐅᖅᐸᑕ ᓄᓇᓖᑦ ᐱᓇᓱᒍᓐᓇᖅᑐᖓ ᕿᒥᕈᓇᖅᑐᖓ ᑕᐃᒃᑯᐊ ᐃᓕᓴᐃᔩᑦ 
ᐃᓕᓐᓂᐊᕈᑎᒃᓴᖏᓐᓂ ᑕᐃᑲᓃᑦᑐᓐᓇᕐᒪᖔᑕ ᐊᕐᕋᒍᑕᒫᑦ ᐊᕐᕋᒍᑕᒫᓂᓛᒃ ᐊᔾᔨᒋᖏᑦᑐᑦ ᓄᓇᓖᑦ ᑕᐃᒪᓐᓇ  
ᐃᓕᓐᓂᐊᕐᕕᐅᖃᑦᑕᕐᒪᑕ ᒪᓕᒐᓕᐅᖅᑎ ᓇᓗᓇᐃᖅᓯᒻᒪᑦ ᐃᒡᓗᖃᕆᐊᖃᕐᑐᑎᓪᓗ ᑕᐃᒃᑯᐊ ᐃᓕᓴᐃᔩᑦ 
ᑎᑭᓐᓂᐊᕈᑎ. ᐊᒻᒪᓗᑦᑕᐅᖅ ᐊᓯᖏᑦ ᐋᖅᑭᓱᖅᑕᐅᔭᕆᐊᓖᑦ ᓄᓇᓕᖕᓂ ᐱᔭᕇᖅᑕᐅᖅᑳᕆᐊᓖᑦ ᐊᔪᕈᓐᓃᖁᓪᓗᒋ 
ᑕᐃᒪᓐᓇ ᐃᓕᓐᓂᐊᖅᑐᓂ.  
 
ᑕᒪᓐᓇ ᕿᒥᕐᕈᓇᒍᓐᓇᑎᐊᖅᑕᕗᑦ ᑐᒃᓯᕋᖅᑐᖃᕈᓂ ᓄᓇᓕᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᕐᑐᒑᐱᒻᒧ ᕿᑭᖅᑕᕐᔪᐊᒧᓪᓗ ᒪᓕᒐᓕᐅᖅᑎ, ᐋᕆᐊᒃ. 
 
ᐊᐱᖅᑯᑦ 304 - 2(3): ᑐᑭᓯᒋᐊᓂᖅ ᐅᓪᓗᒥᒨᖓᔪᓂ ᖁᑭᐅᓯᓕᕆᓂᕐᒧᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᒫᓐᓇ ᐊᐱᕆᔪᒪᔭᕋ. Premier ᑕᐃᒪ ᓂᕈᐊᓂᖅ 
ᓂᕈᐊᓇᕕᒃᔪᐊᓚᐅᖅᑎᓐᓇᒍ ᑲᓇᑕᒥ ᒐᕙᒪᑐᖃᒃᑯᓐᓄ ᑭᐅᔪᓐᓇᖅᓯᓂᐊᖅᑐᒋᓚᐅᖅᓯᒪᒻᒪᑦ ᑕᒪᓐᓇ ᖁᑭᐅᓯᕆᓂᖅ 
ᖃᓄᐃᓕᖓᓂᐊᕐᒪᖔᑦ ᑕᒫᓂ ᑲᓇᑕᒥ. 
 
ᐊᒻᒪᓗᑦᑕᐅᖅ ᓄᓇᕗᒥ ᑕᒪᓐᓇ ᐊᒃᓱᕉᑎᒋᔭᐅᖏᓐᓇᕐᒪᑦ ᐊᒻᒪᓗᑦᑕᐅᖅ ᖃᓄᐃᓕᖓᓕᕐᒪᖔᑕ 
ᓇᓗᓕᖅᑕᐅᕙᑦᑐᓂᑦ. ᑖᓐᓇ Premier ᑐᓴᒐᒃᓴᖁᑎᖃᑦᑎᐊᓕᕐᐹ ᓄᓇᕗᒻᒥᐅ ᑕᒪᑐᒪ ᖁᑭᐅᓯᕆᓂᐅᑉ ᒥᒃᓵᓄᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᐋᕆᐊᒃ. Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊᖏᓛᒃ ᑲᑎᖃᑎᒋᓚᐅᖅᑕᒃᑲ ᑕᐅᓇᓂ ᐋᑐᕚᒥ ᑖᒃᑯᐊ 
ᐊᐱᖅᓱᓱᔪᑦ ᑖᒃᑯᐊ ᓱᓕ ᐊᓐᖑᑎᓯᒪᖏᒻᒪᑕ ᓄᑖᖑᔪᔪᒐᓗᐊᑦ ᒐᕙᒪᒃᑯᑦ ᒪᓕᒐᕐᒥ ᐊᓯᔾᔩᓂᐊᕐᐸᑕ ᑖᒃᑯᓂᖓ 
ᐃᑲᔪᖅᑕᐅᒋᐊᖃᖃᑦᑕᕋᔭᕐᖓᑕ ᑖᒃᑯᐊ ᐊᖃᒡᒍᖅᑐᒋᑦ. 
 
ᐊᖏᔪᖅᑳᒍᑏᑦ ᑲᑎᖃᑎᒋᓚᐅᖅᑕᒃᑲ ᐊᕿᔾᔪᒥᖁᓪᓗᒋᑦ, ᑖᓐᓇᓗ ᒪᓕᒐᖅ ᐲᖅᑕᐅᒋᐊᖃᕋᓗᐊᕐᖓᑦ ᑖᒃᑯᓄᖓ 
ᐊᓯᕙᐅᑕᐅᕙᑦᑐᓄᑦ ᑖᒃᑯᐊ ᐊᕿᓪᓕᐅᒥᓯᒐᓚᓚᐅᖅᑐᑦ ᐃᓚᖏᑦ, ᐃᓚᖏᑦ ᑕᐃᒪ ᓱᓕ ᑎᓯᔪᑲᓪᓚᕈᓘᓚᐅᖅᑐᒃᓱᓕ 
ᑖᓐᓇ ᒪᓕᒐᖅ ᐅᑭᐊᒃᓵᖃᐃ ᕿᒥᕐᕈᔭᐅᒋᐊᒃᑲᓂᕐᓂᐊᖅᑐᖅ ᑕᕝᕙᓂ ᑲᑎᒪᕕᖓᓂ ᑖᒃᑯᐊᓄᖓ 
ᓂᕈᐊᕈᑕᐅᒋᐊᖃᕋᔭᕐᖓᑦ ᑖᒃᑯᓄᖓ ᑭᒡᒐᑐᖅᑕᓕᒫᓐᓄ ᑲᓇᑕᒥ. 
 
ᑕᐃᒪ ᐅᖃᐅᔾᔪᓚᐅᖅᑕᒃᑲ ᐊᖏᔪᖅᑳᒡᒍᑏᑦ, ᐃᓱᒪᖅᓱᖅᑎᑲᐃᓐᓇᓚᐅᓂᐊᖅᑲᓯ. ᑖᒃᑯᐊ Party-ᒦᖃᑎᙳ ᑖᒃᑯᐊ 
ᑭᒡᒐᖅᑐᑕᖏᓐᓂ ᑭᒡᒐᖅᑐᒐᓱᒋᐊᖃᕐᖓᑕ ᑖᒃᓱᒥᖓ ᑲᒪᓂᐊᖅᐸᑕ ᑖᒃᑯᐊ ᐊᕿᒐᓚᓚᐅᖅᑐᑦ ᑖᓐᓇ 
ᐊᓯᓂᑦᑕᐅᒐᓛᓚᐅᖅᑑᒐᓗᐊᖅ ᒪᓕᒐᒃᓴᖅ ᑖᒃᑯᐊ ᒪᓕᖏᑦᑐᑦ ᒪᓕᒐᕐᒥ ᓱᕋᐃᖏᖁᔭᐅᓪᓗᑎ ᑖᓐᓇ 
ᐋᖅᑭᒋᐊᖅᑕᐅᑲᐃᓐᓇᓚᐅᖅᑑᒐᓗᐊᖅ ᐊᐅᓚᔾᔪᓯᖓ ᑭᓯᐊᓂ ᓱᓕ ᒪᓕᒐᖅ ᑕᕝᕙᓂ ᓂᕈᐊᕈᑕᐅᒋᐊᖃᓛᕐᖓᑦ 
ᑲᑎᒪᕕᔾᔪᐊᖓᓂᑦ ᑕᕝᕙ ᑲᒪᒋᒋᐊᒃᑲᓂᕐᓂᐊᖅᑕᕗᑦ ᓇᓗᓇᙱᑦᑐᖅ.  
 
ᑖᓐᓇ ᑭᒡᒐᑐᖅᑎᑯᓗᑉᐳᑦ ᐅᖃᐅᔾᔪᖅᓯᒪᓪᓗᒍ ᒪᓕᒐᖅ ᐲᖅᑎᐊᒻᒪᕆᖁᓪᓗᒍ ᓂᕈᐊᕆᐊᖃᕐᓂᖅᑲᑕ. ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᖅ ᐃᓚᒋᐊᕈᑦ, ᐋᕆᐊᒃ. 



ᐊᐃᕝᕕᖅ, ᔫᓂ 13, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2019

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ, ᖁᔭᓐᓇᒦᒃ ᒥᓂᔅᑕ. ᑕᐃᒪ ᐊᕿᓪᓕᕙᓪᓕᐊᓂᕋᕐᓂᖏᑦ ᑕᒪᓐᓇ 
ᖁᕕᐊᓇᕋᓱᐊᖅᐳᖅ ᑭᓯᐊᓂ ᐊᑐᕐᓂᖓᓂᒃ ᑕᒪᓐᓇ ᐱᖁᔭᐅᔪᖅ ᐊᒥᓱᑦ ᖁᑭᐅᑎᑖᕈᑎᑖᕋᓱᐊᖅᑐᑦ ᑕᐃᒪᐃᑦᑐᒥᒃ 
ᐊᑯᓂ ᐅᑕᖅᑭᕙᑦᑐᑎᑦ ᐊᒻᒪᑦᑕᐅᖅ ᐅᑕᖅᑮᓐᓇᓚᐅᕋᓗᐊᖅᑐᑎᑦ ᐱᔪᓐᓇᐃᓕᔭᕌᖓᒥᒃ ᑎᑎᖅᑲᐅᓯᐊᓕᖃᑦᑕᕐᒪᑕ. 
 
ᖁᑭᐅᑎᑖᕈᓐᓇᖅᓯᓚᐅᖅᓯᒪᔾᔮᔪᓐᓃᖅᑐᑎᑦ, ᑕᐃᒪ ᑕᐃᒪᐃᓐᓂᖓᓂᒃ ᑕᒪᓐᓇᐃᓛᒃ ᒪᓕᒐᖅ ᐱᖁᔭᖅ ᐊᑐᕐᓂᖓᓂᒃ 
ᑖᒃᑯᐊ ᑎᓕᓯᔾᔪ-ᑖᓐᓇ ᓯᕗᓕᖅᑎ ᐃᖅᑲᓇᐃᔭᖃᑎᖃᕈᓐᓇᖅᐸ ᒐᕙᒪᑐᖃᒃᑯᓐᓂ ᑎᓕᓯᓗᑎᒃ ᓄᓇᓕᓐᓄᑦ 
ᐳᓚᕋᓐᓂᐊᖅᑐᒥᒃ ᑕᒪᒃᑯᓂᖓ ᐃᑲᔪᕆᐊᖅᑐᖅᑐᓂᒃ ᖁᑭᐅᑎᑖᕈᑎᑖᕆᐊᓕᓐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᒪᒥᐊᓇᖅ; ᖁᔭᓐᓇᒦᒃ, ᐋᕆᐊᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᐊᖏᓛᒃ ᐲᑦᑎᐊᒻᒪᕆᖁᔭᕋᓕ ᒪᓕᒐᖅ ᑖᓐᓇ 
ᐊᔭᐅᒃᑲᓂᕐᓂᐊᖅᑕᕗᑦ ᑖᓐᓇ ᐲᕋᓱᒃᑲᓐᓂᖅ-ᐃᓛᒃ ᐅᑭᐊᒃᓵᖃᐃ ᑖᓐᓇ ᑲᒪᒋᔭᐅᒋᐊᕐᓂᐊᖅᑑᒐᓗᐊᖅ ᑕᐃᒫᒃ. 
 
ᐊᐱᕆᒐᓱᒍᓐᓇᕐᒥᔭᕋᓗᐊᕗᑦ ᑭᓯᐊᓂ ᐲᖅᐸᓪᓕᐊᑎᓪᓗᒍ ᑖᓐᓇ ᐃᒫᒃ ᓇᓗᓕᐅᑕᐅᒃᑲᓐᓂᖁᙱᑦᑎᐊᕋᒃᑯᑦ ᑖᓐᓇ 
ᐊᑭᕋᖅᑐᕕᔾᔪᐊᕋᑦᑎᒍ ᒪᓕᒐᖅ ᑕᐃᒫᒃ ᐲᖅᑎᐅᑎᐊᒻᒪᕆᒃᑲᑎᒍ ᑖᓐᓇ ᑐᕌᕈᑎᒌᓐᓇᓂᐊᖅᑕᕗᑦ ᑖᒃᑯᐊ. ᑭᓯᐊᓂ 
ᐅᖃᐅᔾᔪᖅᐸᔪᒻᒥᔭᕋᓗᐊᒃᑲ ᑕᒪᓐᓇ ᐊᑲᐅᙱᓂᖅᐹᖑᓛᖑᒻᒪᑦ ᓄᓇᕗᒻᒥ ᐊᔾᔨᓕᐅᕆᔭᕆᐊᖃᓲᖑᓪᓗᑎᑦ ᐊᒻᒪᓗ 
ᑕᒪᒃᑯᐊ ᐸᐃᑉᐹᑦ ᐃᓗᓪᓕᖅᓱᕆᐊᓖᑦ ᐃᓄᒃᑎᑑᖓᕙᓐᓇᑎᑦ.  
 
ᑕᒪᒃᑯᐊ ᐊᔾᔨᒌᙱᑦᑐᑦ ᐃᓕᔅᓯᖕᓄᑦ ᐅᖃᐅᔾᔭᐅᖃᑦᑕᖅᓯᒪᔪᑦ ᐊᑲᐅᙱᓕᐅᕈᑎᐅᓯᒪᔪᑦ ᐅᖃᐅᑕᐅᖃᑦᑕᖅᓯᒪᔪᑦ 
ᐅᓂᒃᑳᕆᑦᑎᐊᔪᔭᒃᑲ ᑖᓐᓇ ᖃᐅᔨᒪᑦᑎᐊᖅᑐᑦ ᒐᕙᒪᓕᒫᒃᑯᑦ ᐊᒻᒪᓗ ᑖᒃᑯᐊ ᐊᖏᔪᖅᑳᖏᑦ ᑭᒡᒐᑐᖅᑐᑦ ᐹᑎᔅ 
ᐊᔾᔨᒌᙱᑦᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑖᓐᓇ ᑕᐃᒪᐃᖃᑎᒋᒻᒥᔭᕋᓗᐊᕋ ᐲᑦᑎᐊᒻᒪᕆᖁᔨᔪᖅ. 
ᑕᐃᓐᓇᖃᐃ ᐅᖃᐅᓯᕆᓗᒍ (ᑐᓵᔨᑎᒍᑦ) ᓚᐃᓴᓐᓯᖃᕆᐊᖅ-ᑲᒨᓲᖃᑦᑕᕆᐊᖃᖅᑐᓂᒃ ᑕᐃᒃᑯᐊ ᐊᑐᖃᑦᑕᖅᑕᐅᔪᑦ 
ᐊᑐᖅᑕᐅᔪᓐᓇᖅᐸᑦ.  
 
>>ᐃᓪᓚᖅᑐᑦ 
 
(ᑐᓵᔨ ᓄᖅᑲᖅᐳᖅ) ᑕᒪᓐᓇᓕ ᐊᑐᕐᓂᖓᓃᓛᒃ ᑖᒃᑯᐊ ᐃᑲᔪᕆᐊᕈᓐᓇᖅᐸᑦ ᑕᒪᒃᑯᓂᖓ ᓄᓇᓕᒻᒥᐅᑕᕐᓂᒃ 
ᐊᖑᓇᓱᒃᑎᐅᔪᓂᒃ ᑕᐃᒪᐃᑦᑐᖃᕆᐊᖃᕐᒪᓂᓛᒃ ᒫᓐᓇ. ᐱᔾᔪᑎᒋᔭᕆᐊᖃᖅᐸᒻᒪᑕ ᐃᑲᔪᕆᐊᒃᑲᓐᓂᕈᓐᓇᖅᐸᑦ 
ᑕᒪᒃᑯᓂᖓ ᓄᓇᕗᒥᐅᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇᐃᓛᒃ ᐃᓄᓐᓄᑦ ᐊᑕᙱᑦᑑᒐᓗᐊᖅ ᑖᓐᓇ 
ᐃᖅᑲᖅᑐᐃᕕᒃᑯᑦ ᓇᓗᓇᐃᖅᓯᒪᔪᑦ ᒫᓐᓇᒧᑦ ᐊᑕᙱᑦᑐᑦ ᑕᐃᒃᑯᐊ ᐃᓇᒋᐊᒃᑲᓐᓂᕈᓐᓇᕐᒥᔭᒃᑲ 
ᐋᔩᖃᑎᒋᔪᓐᓇᕐᒪᖔᑦᑎᒍᑦ. ᑖᒃᑯᐊ ᒫᓐᓇ ᐅᓪᓗᒥ ᐃᓄᓐᓄᑦ ᐊᑐᙱᒻᒪᑦ, ᐊᑐᙱᒻᒪᑦ, ᑭᓯᐊᓂ ᒪᓐᓇ ᐊᐅᓚᔾᔪᓯᖓᑦ 
ᐊᐳᕈᑕᐅᓯᒪᓪᓚᕆᒻᒪᑦ ᑖᓐᓇᖃᐃ ᐊᐅᓚᔾᔪᓯᖓᑦ ᐋᖅᑭᒋᐊᕋᓱᒍᓐᓇᕐᒪᖔᑎᒍᑦ ᒪᓕᒐᖅ ᑖᓐᓇ 
ᐲᖅᑕᐅᓂᐊᖅᑑᔮᙱᑉᐸᑦ ᑕᐃᒫᒃ ᐃᓇᒐᓱᒍᓐᓇᑕᒃᑲ.  
 
ᐃᒫᖅᑲᐃ ᓇᓗᓇᐃᒃᑯᑕᖃᕋᑦᑕᓕ ᐃᓅᓪᓗᑕ ᐱᔪᓐᓇᐅᑎᖃᕋᑦᑕ ᐊᓯᕙᕈᓐᓇᖅᑐᑕ ᖃᓄᑐᐃᓐᓇᖅ 
ᓚᐃᓴᖃᙱᒃᑲᓗᐊᕐᓗᑕ ᐊᑐᖔᕐᓗᒍ. 

ᑖᓐᓇ ᐅᖃᐅᓯᕆᖃᑦᑕᓚᐅᖅᓯᒪᔭᕋᓗᐊᕗᑦ ᓯᕗᓂᖓᒍᑦ ᒐᕙᒪᐅᓚᐅᖅᓯᒪᔪᓂᒃ. ᑕᐃᒃᑯᐊ 
ᑐᓴᕈᒪᙲᓐᓇᒻᒪᕆᓚᐅᖅᓯᒪᒻᒪᑦ ᑖᒃᑯᐊᓕ ᐊᕿᓐᓂᖅᓴᐅᓂᐊᖅᑐᑦ ᐊᕿᓪᓕᐅᒥᓯᒪᓪᓚᕆᒻᒪᑕ ᑖᒃᑯᐊ ᒐᕙᒪᐅᓕᖅᑐᑦ 
ᓄᑖᑦ ᑕᒪᑐᒧᖓ ᐃᓇᒃᑲᓐᓂᕈᓐᓇᕐᒥᔭᕗᑦ ᑐᙵᕕᒃᑯᑦ ᐃᑲᔪᖅᑎᒋᓗᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. (ᑐᓵᔨ ᓄᖅᑲᖅᐳᖅ) ᑭᖑᓪᓕᖅᐹᖅ ᐅᐃᒍᕆᐊᕈᑦ ᐊᐱᖅᑯᑎᒧᑦ, 
ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᒃ ᓯᕗᓕᖅᑎ.  
 
ᐃᓛᒃ ᑕᐃᒪ ᐊᑐᙱᓐᓂᕋᐃ-ᐊᑐᙱᓐᓂᕋᖅᑕᐅᒐᓗᐊᖅ ᑖᓐᓇ ᐊᑐᙱᓐᓂᕋᐃᔪᖅᑕᐅᖅ ᑕᐃᒪ ᐊᒥᓱᑦ ᑕᒪᒃᑯᓂᖓ 
ᓂᕆᔭᔅᓴᓂᒃ ᐊᐃᑦᑐᖅᓱᖅᑕᐅᑐᐃᓐᓇᖃᑦᑕᖅᑐᑦ ᑕᒪᒃᑯᓂᖓ ᑕᐃᒪᐃᑦᑐᓕᓐᓂᑦ ᐊᒻᒪᓗᑦᑕᐅᖅ 
ᓂᐅᕕᕆᐊᕋᓱᓕᕋᓗᐊᕌᖓᑕ ᓴᒃᑯᓂᒃ, ᖁᑭᐅᑎᓂᓪᓘᓐᓃᑦ ᐊᖑᓇᓱᒍᑎᔅᓴᒥᓂᒃ ᐱᔪᓐᓇᖅᑎᑕᐅᕙᓐᖏᑦᑐᑦ. ᑕᒪᓐᓇ 
ᐊᑐᕐᒪᑦ ᐊᑐᕆᔭᐅᒻᒪᑦ, ᖁᑭᐅᑎᖏᓐᓂᓪᓗ ᐋᑕᐅᓇᓱᓕᖅᑐᑦ ᑕᐃᒪᐃᑦᑐᖃᓐᖏᑦᑐᑦ ᐱᒻᒪᑕ.  
 
ᑕᐃᒪ ᐃᑲᔪᖅᑕᐅᓇᓱᓪᓚᑦᑖᕆᐊᖃᕐᒪᑕ ᓄᓇᕗᒻᒥᐅᑦ ᑕᐃᒪᐃᑦᑕᐅᓂᐊᖅᐸᑦ ᑖᒃᑯᓇᓐᖓᑦ 
ᐃᑲᔪᖅᑕᐅᒃᑲᓐᓂᓪᓚᑦᑖᕋᓗᐊᕐᓂᐊᖅᐸᑦ ᑕᒪᑐᒥᖓ ᐱᓕᕆᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐱᒻᒪᕆᒌᓐᓇᖅᑕᕗᑦ. ᐃᒫᒃ ᑲᑎᒪᑎᓪᓗᑕ ᑖᒃᑯᐅ ᐅᖃᖅᓯᒪᔪᑦ 
ᐊᖓᔪᖅᑳᒡᒍᑏᑦ ᐅᖃᐅᓯᕆᓪᓗᒋᑦ ᑖᓐᓇ ᒪᓕᒐᖅ ᐊᑲᐅᓐᖏᓕᐅᕈᑎᒋᓯᒪᓪᓚᕆᒃᑲᑦᑎᒍ. ᐃᒫᒃ, ᑕᒪᒃᑯᓄᖓ 
ᐊᔅᓱᕈᓗᐊᖅᐸᑦᑐᓄᑦ ᐊᓯᕙᕋᓱᑉᐸᑦᑐᓄᑦ ᓂᕿᑖᕋᓱᑉᐸᑦᑐᓄᑦ ᐊᑐᐃᓐᓇᖅᑕᖃᓗᐊᓐᖏᒻᒪᑕ ᑕᒪᒃᑯᓂᖓ 
ᐱᕈᖅᑐᒥᓂᑯᓗᓐᓂᑦ ᓄᑖᒥᓂᕐᓂᑦ. ᑖᓐᓇ ᐅᓂᒃᑳᕆᕙᓚᐅᖅᑕᕗᑦ. 
 
ᑖᓐᓇ ᐊᖏᖃᑎᒋᑦᑎᐊᖅᐸᕋ ᒪᓕᒐᓕᐅᖅᑎ, ᓱᓕ ᐋᖅᑭᒋᐊᕆᐊᓕᒃ ᐃᓛᒃ ᐲᑦᑎᐊᒻᒪᕆᒋᐊᓕᓪᓚᕆᒃ. ᑕᐃᒫᒃ 
ᑕᒪᓐᓇ ᐊᖅᑯᑎᒌᓐᓇᓂᐊᖅᑕᕗᑦ ᑭᓯᐊᓂ ᐊᑕᓂᖓᓂᑦ ᑖᓐᓇ ᐊᕿᓪᓕᒋᐊᖅᑎᑕᐅᒃᑲᓐᓂᕈᓐᓇᕐᒪᖔᖅ 
ᖃᐅᔨᒋᐊᒃᑲᓐᓂᕋᓱᒍᓐᓇᑎᐊᖅᑕᕗᑦ ᑖᒃᑯᐊ ᒐᕙᒪᑐᖃᒃᑯᑦ ᑐᓴᕈᒪᑐᐃᓐᓇᑎᐊᕐᖓᑕ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐊᒻᒪ ᐋᕆᐊᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ, ᑐᑐ.  
 
ᐊᐱᖅᑯᑦ 305 - 2(3): ᕿᒥᕐᕈᓂᖅ ᐃᓐᓇᑐᖃᕐᓄᑦ ᐱᔨᑦᑎᕋᐅᑎᖃᕐᓂᒧᑦ ᐊᖏᕈᑎᒥᒃ (ᑐᑐ) 

 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓕᖅᑎᐅᑉ ᐅᖃᐅᓯᖅᑕᖓ ᑕᐃᓐᓇᖃᐃ 
ᐲᑦᑎᐊᒻᒪᕆᒋᐊᖃᓕᕋᑦᑎᒍ, ᓴᒃᑯᐃᒍᑎᔪᕕᓂᐅᕗᖃᐃ. 
 
ᐅᖃᖅᑏ, ᐊᐱᖅᑯᑎᒋᓂᐊᖅᑕᖃ ᒥᓂᔅᑕᒋᔭᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐅᐊᑦᑎᐊᖅ 
ᐊᐱᖅᓱᖅᑐᒍ ᓇᐃᓈᖅᓯᖅᑲᐅᒻᒪᑕ ᕿᒥᕐᕈᓇᕐᒪᑕᒎᖅ ᐃᓘᓐᓇᖏᓐᓂᑦ ᐱᔨᑦᓯᕈᑎᐅᖃᑦᑕᖅᑐᑦ ᐊᖏᕈᑎᐅᔪᓄᑦ. 
ᐱᔨᑦᓯᕈᑕᐅᖃᑦᑕᖅᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ.  
 
ᐅᖃᖅᑏ, ᖃᐅᔨᒪᔪᖓ ᐅᐊᑦᑎᐊᖅ ᐅᖃᖅᑲᐅᒐᒪ ᐃᓐᓇᑐᖃᐃᑦ ᑲᑐᔾᔨᖃᑎᒌᖏᑦ ᐃᖃᓗᓐᓂ ᐊᐅᓚᑦᑎᒻᒪᑕ 
ᐱᔨᑦᑎᖃᑦᑕᖅᑐᑎᒃ 1997-ᒥᑦ ᐱᒋᐊᖅᑕᐅᖅᑰᓚᐅᖅᓯᒪᔪᖅ. ᑕᐃᒪᓐᖓᑦ ᑭᓱᕈᓘᔭᐃᑦ ᐊᓯᔾᔨᖅᓯᒪᒻᒪᑕ ᐆᒻᒪᖅᑯᑏᓪᓗ 
ᐊᑭᑦᑐᕆᐊᖅᓯᒪᓪᓗᑎᒃ. ᐊᕐᕌᒍᑦ ᐊᒥᓲᓐᖏᑦᑑᒐᓗᐊᑦ ᐅᖅᓱᐊᓗᒃ ᐊᑭᑦᑐᖅᐸᓪᓕᐊᓕᕐᒪᑕ.  

ᒥᓂᔅᑕᖓᑦ ᐆᒻᒪᖅᑯᑎᓕᕆᔨᒃᑯᑦ ᐅᖃᖅᑲᐅᒻᒪᓂᓛᒃ ᒪᓕᒐᓕᐅᖅᑎᐅᖃᑎᓐᓄᑦ ᐹᓇᐸᔅᒧᑦ, ᑖᒃᑯᐊ 
ᐊᑭᑦᑐᕆᐊᕈᑎᖏᑦ ᐆᒻᒪᖅᑯᑏᑦ ᓲᕐᓗ ᐊᔪᓕᕈᑎᒋᓯᒪᓲᕆᒐᑦᑎᒍ ᐊᔪᕆᖓᓪᓗᑕ ᑖᒃᑯᐊ ᐊᑭᑦᑐᕆᐊᕈᑏᑦ 
ᐱᔾᔪᑎᒋᓪᓗᒋᑦ. ᐃᓐᓇᑐᖃᐃᑦ ᑕᒫᓂ ᐃᖃᓗᓐᓂ ᑮᓇᐅᔭᓕᐅᕋᓱᐊᓐᖏᑦᑐᑦ ᐊᐅᓚᓂᖃᕐᒪᑕ $20-ᑕᐅᓴᓂᒃ 
ᐊᑭᓕᔅᓴᖃᓕᕐᒪᑕ ᐱᔨᑦᓯᖅᑎᓪᓗᑎᒃ, ᐱᔨᑦᓯᖅᑕᐅᒍᑕᐅᑎᓪᓗᒍ ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 
ᐱᓕᕆᕕᖓᑦ. 
 
ᒥᓂᔅᑕᖓᑦ ᐊᖏᕈᓐᓇᖅᐹ ᕿᒥᕐᕈᓇᒍᓐᓇᕐᒪᖔᑕ ᐊᑭᓕᔅᓴᐃᑦ ᑖᒃᑯᐊ ᑲᒪᒋᔭᐅᔪᓐᓇᕐᒪᐋᖔᑕ (ᐃᕐᓃᓐᓇᖅ) 
ᕿᒥᕐᕈᓇᖅᑕᕐᔪᐊᕌᓘᓚᐅᓐᖏᓐᓂᖏᓐᓂ ᑖᒃᑯᐊ ᐃᓗᓕᑯᓘᔭᖏᑦ ᐱᔨᑦᑎᕋᕈᑎᐅᔪᑦ. ᐃᑲᔪᖅᓯᓂᐊᕐᒪᑕ ᑕᐃᒃᑯᐊ 
ᐊᑭᓕᔅᓴᖏᓐᓂᑦ ᐃᓐᓇᑐᖃᐃᑦ ᑲᑐᔾᔨᖃᑎᒌᖏᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐃᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᖏᖅᓯᒪᔪᑦ ᑕᐃᒃᑯᓂᖓ ᐃᓘᓐᓇᖏᓐᓂᑦ ᕿᒥᕈᓇᓐᓂᐊᕈᒪᓪᓗᑎᒃ. ᑕᐃᒃᑯᐊ ᐅᓄᖅᑐᑦᑕᐅᖅ 
ᐃᖃᓗᓐᓂᑐᐃᓐᓇᐅᓐᖏᑦᑐᖅ ᓄᓇᓕᓐᓂᑦ ᑕᒪᒃᑯᐊ ᐊᑲᐅᓐᖏᓕᐅᕈᑎᒋᔭᐅᕈᓘᔭᕐᒪᑕ ᐊᒻᒪᓗ ᐱᔨᑦᑎᕈᑏᑦ 
ᑕᐃᒪᐃᑦᑐᓂᒃ ᓇᔪᖅᑐᓂᒃ ᑭᐅᔭᕆᐊᖃᕐᒪᑕ.  
 
ᖃᓄᐃᑦᑐᓪᓗ ᐱᔨᑦᑎᕈᑏᑦ ᓴᖅᑭᔮᖅᑎᑕᐅᔭᕆᐊᖃᕐᒪᖔᑦ ᓴᖅᑭᔮᖅᑎᑕᐅᒻᒪᖔᖏᑦ ᐃᖃᐃᔭᕐᓂᖅ, ᑕᒪᒃᑯᐊᓕᒫᑦ 
ᐊᒃᓱᐊᓗᒃ, ᐃᓛᒃ ᖃᐅᔨᓚᐅᕐᓗᑎᒍ ᑭᓯᐊᓂ ᑐᑭᓯᑦᑎᐊᕋᔭᖅᑐᒍᑦ ᑭᓱᓂᒃ ᑭᓐᖒᒪᔭᖃᕐᒪᖔᑦ. ᒫᓃᒃᑲᓗᐊᖅᐸᑦ 
ᑲᖏᖅᖠᓂᕐᒥᓘᓐᓃᑦ, ᐊᓯᐊᓂᓪᓘᓐᓃᑦ.  
 
ᑕᐃᒪᐃᑦᑐᓕᕆᕈᓘᔭᓚᐅᕐᓗᑕ ᑭᓯᐊᓂ ᑕᒪᒃᑯᐊ ᑐᑭᓯᓇᔭᕋᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖃᐅᔨᒪᓪᓗᖓᓗ ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᐃᓘᓐᓇᖏᓐᓂᒎᖅ 
ᕿᒥᕐᕈᐃᒻᒪᑕ. 
 
ᐊᒻᒪᓗ ᑭᖑᓂᑦᑎᓐᓂ ᐃᓐᓇᐃᑦ ᐃᖃᓗᒻᒥᐅᑕᐃᑦ ᐃᓐᓇᐃᑦ ᑲᑐᔾᔨᖃᑎᒌᖏᑦ ᐊᑭᓕᒃᓴᖅᑖᕐᒪᑕ ᑲᒪᔨᐅᓪᓗᑎᓪᓗ 
ᕿᑭᖅᑖᓗᒻᒥᐅᓕᒫᓂᒃ ᐃᓐᓇᕐᓂᒃ ᐃᓐᓇᒃᑯᕕᒻᒦᑦᑕᕆᐊᓕᓐᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔨᑦᑎᕈᑎᓂᒃ 
ᐱᐅᒃᓴᕋᒥᒃ ᑕᐃᒃᑯᐊ ᐊᑭᓕᒃᓴᖅᑖᕆᔭᖏᑦ ᒐᕙᒪᒃᑯᓐᓄᑦ ᐊᑭᓕᖅᑕᐅᖃᑦᑕᓚᐅᖅᓯᒪᔪᑦ. ᐅᖃᖅᑲᐅᒐᒪ ᑖᒃᑯᐊ 
ᖄᖏᕐᓂᑯᓕᐅᖅᓯᒐᓱᐊᖅᑎᐅᙱᒻᒪᑕ ᐃᖃᓗᒻᒥᐅᑕᐅᒡᓗᑎᒡᓗ ᐊᒻᒪᓗ ᐱᔨᑦᑎᕈᑎᓂᒃ ᓴᖅᑭᔮᕆᐊᖃᓪᓚᕆᑦᑐᓂᒃ 
ᓴᖅᑭᔮᖅᑎᑦᑎᖃᑦᑕᓪᓚᕆᒃᖢᑎᒃ.  
 
ᖄᖏᕐᓂᑯᓕᐅᖅᑎᐅᙱᑦᑐᑦ ᑕᐃᒪ ᐊᑭᓕᒃᓴᑖᕆᐊᖃᖅᐸᑦ ᐱᔨᑦᑎᕈᑎᓂᒃ ᒐᕙᒪᒃᑯᓐᓂᒃ ᑭᒡᒐᖅᑐᐃᓪᓗᑎᑦ 
ᐊᐅᓚᑦᑎᓂᐊᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ ᖃᐅᔨᑦᑎᐊᕈᑦᑕ 
ᖃᓄᐃᑦᑐᓂᒃ ᐱᔨᑦᑎᕈᑎᓂᒃ ᐊᑐᐃᓐᓇᕈᐃᓯᒪᖃᑦᑕᕐᒪᖔᖏᑦ ᐊᒻᒪᓗ ᑳᓐᑐᕌᑦ-ᑕ ᐃᓗᐊᓂ ᖃᓄᐃᓕᖓᒻᒪᖔᑦ ᐄ, 
ᐊᙳᑎᓯᒪᕙᑦ  

ᐊᑎᓕᐅᖅᓯᒪᔭᒥᓐᓄᑦ ᐅᕝᕙᓘᓐᓃᑦ ᐱᔨᑦᑎᕈᑎᓂᒃ ᓴᖅᑭᔮᕆᐊᖃᙱᑦᑐᓂᐅᒐᓗᐊᖅ ᓴᖅᑭᔮᖅᑎᑦᑎᕙᑦ?  
 
ᐱᔨᑦᑎᕈᑎᓂᒃ ᐱᐅᓂᖅᐹᓂᒃ ᓴᖅᑭᔮᖅᑎᑦᑎᔪᒪᒐᑦᑕ. 
 
ᖃᐅᔨᒪᙱᑦᑐᒍᑦ ᒫᓐᓇᐅᔪᖅ ᑕᐃᒃᑯᐊ ᐊᑭᓕᒃᓴᖅᑖᕆᖃᑦᑕᖅᑕᖏᑦ ᓴᖅᑭᓚᐅᕐᒪᖔᖏᑦ 
ᓴᖅᑭᔮᖅᑎᑕᐅᔭᕆᐊᖃᙱᑦᑐᓂᒃ-ᒋᐊᑐᙱᑦᑐᓂᒡᓘᓐᓃᑦ ᐱᑕᖃᕐᒪᖔᖏᑦ. 
 
ᑕᒪᑐᒥᖓ ᖃᐅᔨᓵᖃᖅᑳᕆᐊᖃᖅᑐᒍᑦ. 
 
ᐆᒻᒪᖅᑯᑏᑦ ᑭᓱᑯᑖᓪᓗ ᑮᓇᐅᔭᖅᑐᕐᓂᖏᓐᓂᒃ ᖃᐅᔨᓴᕆᐊᖃᖅᑐᒍᑦ ᐃᓘᓐᓇᖓᑦ ᑕᒪᒃᑯᐊᓕᒫᑦᑎᐊᑦ. 
 
ᖃᐅᔨᖅᑳᕈᒪᓂᐊᖅᑕᕗᑦ ᖃᓄᐃᒻᒪᑦ ᐊᑭᓕᒃᓴᖅᑖᑲᑕᖃᑦᑕᕐᒪᖔᑦ ᑭᓱᓂᒃ ᐱᔾᔪᑎᖃᕐᓗᑎᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᒡᓘᒃᑲᖅ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒪ ᓂᓪᓕᐅᑎᒋᖅᑲᐅᔭᓐᓄᑦ ᐅᑎᑐᐃᓐᓇᕆᕗᖓ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᓄᐃᒃᓴᖃᑦᑕᓚᐅᖅᓯᒪᙱᑦᑐᑦ ᐊᑭᓕᒃᓴᖅᑖᕋᓗᐊᕌᖓᑦᑕ ᑖᒃᑯᐊ ᐃᓐᓇᐃᑦ 
ᑲᑐᔾᔨᖃᑎᒌᖏᑦ. 
 
ᒥᓂᔅᑕ ᑕᐃᒪ ᐅᖃᕋᓱᓕᖅᐸ ᐱᐅᒋᔪᓐᓃᕐᒪᔾᔫᒃ ᑕᐃᒃᑯᐊ ᑐᓴᐅᒪᔾᔪᑏᑦ ᑐᓐᓂᖅᑯᑕᐅᖃᑦᑕᖅᑐᑦ ᒐᕙᒪᒃᑯᓐᓄᑦ 
ᐃᓐᓇᕐᓂᑦ ᐱᔨᑦᑎᕈᑏᓪᓗ ᖃᐅᔨᓴᖅᑕᐅᔭᕆᐊᖃᓕᖅᐸᑦ ᐱᐅᒃᓴᕈᓐᓃᕋᒥᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑲᓇᐃᔭᖅᑎᒃᑲ ᑕᐃᒪᙵᓂᑦ ᔮᓐᓄᐊᕆᒥᓂᑦ 
ᑲᑎᒪᖃᑎᖃᖅᓯᒪᓕᖅᑐᑦ 20 ᐅᖓᑕᐃᖅᓱᖅᖢᒋᑦ ᐃᓐᓇᐃᑦ ᑲᑐᔾᔨᖃᑎᒌᖏᓐᓂᒃ ᐅᖃᐅᓯᖃᖅᖢᑎᒃ ᑭᓱᓂᒃ 
ᐃᓱᒫᓘᑎᖃᕐᒪᖔᑦ ᐊᒻᒪᓗ ᐃᖅᑲᓇᐃᔭᖃᑎᒌᒐᓱᒃᑑᒃ ᑕᒪᒃᑯᐊ ᐊᑲᐅᙱᓕᐅᕈᑏᑦ ᐋᖅᑭᓐᓂᐊᕐᒪᑕ.  
 
ᐅᓪᓗᒥᒧᑦ ᐊᙳᑎᓯᒪᔪᓂᒃ ᐅᓂᒃᑳᕐᕕᐅᖃᑦᑕᖅᑐᖓ ᑭᓯᐊᓂ ᒫᓐᓇ ᖃᐅᔨᓴᕆᐊᖃᖅ-ᖃᐅᔨᓴᕆᐊᖃᖅᑐᒍᑦ 
ᐃᓐᓇᒃᑯᕕᑐᐃᓐᓇᐅᙱᑦᑐᓂᒃ ᑐᔪᕐᒥᕕᑐᐃᓐᓇᐅᙱᑦᑐᓂᒃ ᑲᖏᖅᖠᓂᕐᒦᒃᑲᓗᐊᖅᐸᑦ, ᐊᕐᕕᐊᓂ, ᒫᓂᓘᓐᓃᑦ 
ᐃᖃᓗᓐᓂ, ᐃᖃᓗᒃᑑᑦᑎᐊᕐᒥᓘᓐᓃᑦ ᑮᓇᐅᔭᖏᑦ ᑐᓂᖃᑦᑕᖅᑕᕗᑦ ᐊᒥᒐᓗᐊᙱᒃᑲᓗᐊᖅᐹᑦ ᑕᐃᒪᓐᓇ 
ᑐᑭᓯᔪᒪᔪᖓ.  

ᐊᔾᔨᒌᑦᑎᑐᐃᓐᓇᕋᑦᑎᒃᑯᑦ ᑕᐃᒪᐃᑦᑐᓂᒃ ᕿᒥᕐᕈᓇᑦᑎᐊᕈᒪᔪᒍᑦ ᓈᒻᒪᒃᑲᓗᐊᕐᒪᖔᖏᑦ ᖃᐅᔨᒪᒐᑦᑕ ᑕᐃᒃᑯᐊ 
ᑮᓇᐅᔭᖁᑎᖏᑦ ᐊᒻᒪᓗ ᐱᔨᑦᑎᕈᑏᑦ ᓴᖅᑭᔮᖅᑎᖃᑦᑕᖅᑕᖏᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᑦ ᐊᐱᖅᑯᑏᑦ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓐᓇ ᐃᓗᐃᒃᑲᓂᖅ ᕿᒥᕐᕈᓇᕐᓂᐊᖅᑎᓪᓗᒋᑦ ᐊᓯᔾᔨᖅᐸᓪᓕᐊᓂᕐᒧᑦ 
ᑐᕌᖅᐸᓪᓕᐊᑐᐃᓐᓇᖅᑐᒃᓴᐅᕗᑦ ᓯᕗᓂᒃᓴᖅ ᑕᑯᓐᓇᕐᓗᒍ ᐊᒻᒪᓗ ᑮᓇᐅᔭᓂᒃ ᐅᑎᕐᕕᐅᔾᔮᖅᑐᒃᓴᐅᙱᓚᑦ 
ᑭᖑᒻᒧᖔᖅ.  
 
ᐄ, ᐱᕐᔪᐊᒍᔪᖅ ᕿᒥᕈᓇᕐᒥᐊᑎᓪᓗᒋ ᑕᒪᒃᑯᓂᖓ ᑭᓯᐊᓂ ᒫᓐᓇᒧᑦ ᑎᑭᓪᖢᒍ ᐊᒻᒪᓗ ᐊᕐᕌᓂᐅᓚᐅᖅᑐᖅ 
ᑕᑯᓐᓇᖅᑐᒍ ᑖᒃᑯᐊ ᐃᓐᓇᐃᑦ ᑲᑐᔾᔨᖃᑎᒌᖏᑦ ᒫᓂ 1 ᒥᓕᐊᓐ ᐊᒡᒍᖅᑐᖅᑕᐅᑉᐸᑦ ᐊᑕᐅᓯᕐᒥᑦ 
ᐊᑭᑦᓴᑖᖅᓯᒪᓕᖅᑐᑦ ᒫᓐᓂᖃᐃ 250 ᑕᐅᓴᓂ ᐊᑭᓕᒃᓴᑖᖅᓯᒪᓕᕐᒪᑕ. 
 
ᑮᓇᐅᔭᓕᐅᖅᑎᐅᖏᑎᓪᓗᒋᑦ ᐃᓐᓇᐃᓇᐅᓪᓗᑎᓪᓗ 250 ᑕᐅᓴᐸᓗᓐᓂ ᐊᑭᓕᒃᓴᖃᓕᕐᒪᑕ ᐊᑭᓕᒃᓴᖅᑖᓚᐅᕐᒪᑕ 
ᐱᔨᑦᑎᕈᑏᑦ. ᑕᐃᒪ ᖃᐅᔨᓴᖅᑕᐅᓕᑕᐃᓐᓇᕐᐳᑦ ᖁᕕᐊᓲᑎᒋᔭᐅᒐᓗᐊᕐᒪᖔᑕ.  
 
ᑖᓐᓇᑲᐃ ᒥᓂᔅᑕᕆᔭᐅᔪᖅ ᑕᒪᑐᒥᖓ ᑲᒪᑦᑕᐅᑎᒋᔪᓐᓇᕐᐹ ᐊᒻᒪᓗ ᖃᖓ ᐃᓐᓇᐃᑦ ᑲᑐᔾᔨᖃᑎᒌᖏ ᐃᖃᓗᓐᓂ 
ᓇᒡᓕᐊᓂᑐᐃᓐᓇᖅ ᓄᓇᓕᓐᓂ ᑮᓇᐅᔭᖅᑖᖅᑎᑕᐅᓛᕐᐸᑦ ᐊᒥᒐᖏᑦᑐᓂᑦ ᖃᖓᑕᐃᒪ ᑕᒪᑐᒥᖓ 
ᓂᕆᐅᒍᓐᓇᓂᐊᕐᐸᑦ? ᐊᒻᒪᓗ ᐊᑭᓕᒃᓴᖅᑖᕆᔭᖏᑦ ᒐᕙᒪᒃᑯᖏᓐᓄᑦ ᐊᑭᓕᖅᑕᐅᓂᐊᕐᒪᖔᖏᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᒥᔅ ᐊᒡᓗᑳᖅ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑲᐅᒐᒪ ᑖᒃᑯᐊ ᒐᕙᒪᒃᑯᑦ ᐃᓛᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓘᓐᓇᓂ ᐱᔨᑦᑐᕈᑎᓂᑦ ᕿᒥᕈᓇᕐᓂᐊᖅᑐᑦ ᐊᒻᒪᓗ ᐸᐃᑉᐹᓂ ᑐᒃᓯᕋᕐᕕᐅᓯᒪᓪᓗᑎ 
ᐃᓐᓇᐃᑦ ᑲᑐᔾᔨᖃᑎᒌᖏᑦ ᐱᐅᔪᒥ ᓴᖅᑭᔮᖅᑎᑎᒻᒪᖔᖅ ᖃᐅᔨᒍᒪᒐᑦᑎᒃᑯ. 
 
ᐊᒻᒪᓗ ᐊᑭᓕᒃᓴᖃᕐᓂᖓ ᐱᔾᔪᑎᒋᓪᓗᒍ ᐱᔨᑦᑎᕈᑎᓅᑦ ᐊᑭᓕᒃᓴᑖᕐᐸᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑕᒪᒃᑯᐊ 
ᕿᒥᕈᓇᒋᐊᖃᖅᑕᒃᑲ ᒐᕙᒪᒃᑯᑦ ᑮᓇᐅᔭᖁᑎᒋᒻᒪᒋᑦ. 
 
ᐃᖅᑲᓇᐃᔭᖅᑎᕗᑦ ᑲᑎᒪᖃᑎᖃᕆᐊᓖᑦ ᑖᒃᑯᓂᖓ ᐊᒻᒪᓗ ᐃᖅᑲᓇᐃᔭᖅᑏᑦ ᐊᒃᓱᐊᓗᒃ ᐃᖅᑲᓇᐃᔭᑦᑎᐊᖅᓯᒪᔪᑦ 
ᐃᖅᑲᓇᐃᔭᖃᑎᖃᖅᓯᒪᓪᓗᑎᓪᓗ ᐃᓐᓇᐃᑦ ᑲᑐᔾᔨᖃᑎᒌᖏᓐᓂ ᐱᔨᑦᑎᕈᑏᑦ ᓴᖅᑭᔮᖅᑎᑕᐅᔪᑦ 
ᐅᖃᐅᓯᕆᔭᐅᔪᓐᓇᓂᐊᕐᒪᑕ.  

ᐊᒻᒪᓗ ᐅᖁᒪᐃᒃᓴᐅᑎᒋᔭᐅᔪᓂᑦ ᑕᒪᒃᑯᐊ ᓵᓐᓃᓕᕐᐸᑕ ᕿᒥᕐᕈᓇᒍᓐᓇᓂᐊᖅᑕᒃᑲ ᒫᓐᓇ ᐱᐅᓯᕚᓕᖅᑎᑦᑎᓇᓱᒃᑐᒍᑦ 
ᐅᖁᒪᐃᒍᑏᓪᓗ ᑕᒪᒃᑯᐊ ᐅᖃᐅᓯᕆᓇᓱᑦᑐᑎᒃᑯ ᐋᖅᑭᒐᓱᑦᑐᑎᒃᑯᓪᓗ. ᖁᔭᓐᓇᓃᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᖓᒡᓗᑳᖅ. ᐃᖅᑲᐃᑎᑦᑎᒍᒪᔪᖓ ᐊᐱᖅᓱᕐᓇᖅ ᐊᓂᒍᕐᒪᑦ. 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᕗᑦ ᓇᓴᐅᑎᖓ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑰᓕ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 019 - 2(3): ᓄᓇᕗᒻᒥ ᓇᒻᒥᖃᖅᑐᓄᑦ ᐃᑲᔫᑎᑎᒍᑦ ᐊᔪᐃᓐᓈᕆᔭᐅᖃᑦᑕᖅᑐᑦ (ᑰᓕ) 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᖅᑏ ᑎᑎᖅᑲᒃᑯᑦ ᐊᐱᖅᑯᑎᖃᖅᑐᖓ ᐱᕙᓪᓕᐊᔪᓕᕆᓂᕐᒧᑦ 
ᓄᑦᑕᐅᔾᔪᓕᕆᓂᕐᒧᓪᓗ ᒥᓂᔅᑕᖓᓐᓄ ᐱᔾᔪᑎᓖᑦ ᓄᓇᕘᒥ ᓇᒻᒥᓂᖃᖅᑐᓄᑦ ᐃᑲᔫᑏᑎᑎᒍᑦ 
ᐊᔪᐃᓐᓈᕆᔭᐅᖃᑦᑕᖅᑐᓐ. 
 
1. ᔫᓐ 1, 2006-ᖑᑎᓪᓗᒍ ᑭᒃᑯᑦ ᐃᒻᒥᑰᖅᑐᑎ ᑳᓐᑐᕌᖅᑕᐅᔪᑦ ᐊᔪᐃᓐᓈᕆᔭᐅᓂᐊᓂᕐᒧᑦ ᑲᒪᔨᐅᓚᐅᕐᐸᑦ ᑖᒃᑯᐊ 

ᓴᖅᑭᑕᐅᓚᐅᖅᓯᒪᒻᒪᑕ NNI-ᖁᑦ ᐃᓗᐊᓃᑦᑐᖅ ᓈᓴᐅᑎᓕᒃ 18.1 ᐊᑐᖅᑕᐅᓪᓗᓂ ᑳᓐᑐᕌᖅᓄᑦ?  
 
2. ᐊᔪᐃᓐᓈᕆᔭᐅᔪᑦ ᑲᑎᒪᔨᖏᑦ ᐊᑐᖅᑐᒋᑦ 18.31 ᐊᕐᕋᒍᑕᒫᖅᓯᐅᑎᓂᑦ ᐅᓂᒃᑳᓂ ᑐᓐᓂᕈᑎᖃᖃᑦᑕᕆᐊᖃᕐᒪᑕ 

ᓄᓇᕗᑦ ᒐᕙᒪᒃᑯᓐᓄ ᐊᒻᒪᓗ ᓄᓇᕗᑦ ᑐᓪᖓᕕᒃᑯᓐᓄᑦ ᑖᒃᑯᐊ ᐅᓂᒃᑳᑦ ᐃᓚᓕᐅᔾᔨᓯᒪᔭᕆᐊᓖᑦ 
ᓇᐃᓪᓕᒋᐊᖅᓯᒪᔪᓂ ᓇᓗᓇᐃᔭᐃᓯᒪᔪᓂᑦ ᑭᒃᑯᑦ ᐊᔪᐃᓐᓈᖃᓚᐅᕐᒪᖔᖅ ᓇᓚᑦᑕᐅᓚᐅᕐᒪᖔᓪᓗ ᖃᓄᕐᓗ 
ᐃᓱᒪᓕᐅᕈᑕᐅᓚᐅᕐᒪᖔᖅ ᐅᓂᒃᑳᑦ ᑕᖅᑲᒃᑯᓄᖓ ᐊᑐᐃᓐᓇᐅᔭᕆᐊᓖᑦ ᑕᐃᒪᖓᓂ ᐃᐳᕈ 2000-ᒥ ᖃᑦᑎᑦ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓴᓇᔭᐅᓯᒪᓕᕐᐸᑦ ᑐᓐᓂᕈᑕᐅᓚᐅᕐᐸᓪᓗ ᒐᕙᒪᒃᑯᓐᓄ NTI-ᑯᓄᓪᓗ 18.31 
ᐊᑐᕐᓗᒍ?  

 
3. ᐊᕐᕋᒍᑕᒫᖅᓯᐅᑏᑦ ᐅᓂᒃᑳᑦ ᑭᓱᓂᑦ ᐃᓗᓕᖃᓚᐅᕐᐸᑦ ᐊᑐᕐᓗᒋ 18.31 NNI ᐃᓗᐊᓃᑦᑐᖅ? 
 
4. ᑳᓐᑐᕌᖅᑕᐅᑎᑦᑎᓂᕐᒧᑦ ᐋᔪᐃᓐᓈᕆᔩᑦ ᐊᕐᕋᒍᑕᒫᖅᑎᐅᖏᓐᓂ ᐅᓂᒃᑳᖏ ᖃᖓ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓛᖅᐸᑦ? 
 
5. 2000-01-ᒥ 2006-07-ᒧ ᐃᑭᒃᖢᒍ ᐅᓪᓗᒥᒧᑦ:  
 

A. ᖃᑦᓯ ᐊᔪᐃᓈᕈᑕᐅᔪᑦ ᓄᓇᕗᑦ ᒐᕙᒪᒃᑯᖏᑦ ᑳᓐᑐᕌᖅᑕᐅᔪᒃᓴᓕᕆᔨᖏᓐᓄᑦ ᑐᕌᖅᑎᑕᐅᓚᐅᕐᐸᑦ ᐊᑐᕐᓗᒍ 
ᓇᒻᒥᓂᖃᖅᑐᑦ ᐃᑲᔫᑎᖏᑕ ᐃᓗᐊᓃᑦᑐᑦ 18.11? 

B. ᐊᑐᓂ ᐊᔪᐃᓐᓈᕆᔭᐅᔾᔪᑏᑦ ᓄᓇᕗᑦ ᓇᒻᒥᓂᖃᖅᑐᓂ ᐃᑲᔫᑏᑦ ᐃᓗᐊᓃᑦᑐᑦ ᐊᑐᕐᓗᒍ 18.11 ᐊᑐᕐᓗᒍ? 
C. ᖃᓄᐃᑦᑑᓚᐅᖅᐸᑦ ᐊᔪᐃᓐᓈᕈᑕᐅᔪᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑏᑦ ᐃᓗᐊᓃᑦᑐᑦ ᓈᓴᐅᑎᓕᒃ 

18.11 ᐊᑐᕐᓗᒋᑦ ᑲᒪᒋᔭᐅᕌᓂᒍᓐᓇᖅᓯᓚᐅᖅᐸᑦ ᐊᒻᒪᓗ ᐊᔪᐃᓐᓈᕈᑕᐅᔪᑦ ᐊᑐᓂ ᑭᓱᓂᒃ 
ᐃᓗᓕᖃᐅᓚᐅᖅᐸᑦ? 

D. ᖃᔅᓯᑦ ᐊᔪᐃᓐᓈᕈᑕᐅᔪᑦ ᐊᑐᐃᓐᓇᐅᑎᑕᐅᓚᐅᖅᐸᑦ ᑳᓐᑐᕌᒃᑦ-ᑖᖅᑎᑦᑎᖃᑦᑕᕐᓂᕐᒧᑦ ᐊᔪᐃᓐᓈᖅᑐᓄᑦ 
ᑲᑎᒪᔨᓄᑦ ᐊᑐᕐᓗᒋᑦ ᓄᓇᕗᒻᒥ ᓇᒻᒥᓂᖃᖅᑐᓄ ᐃᑲᔫᑏᑦ 18.12 ᐊᔪᐃᓐᓈᕈᑕᐅᔪᓪᓗ ᐊᑐᓂ ᑭᓱᓂᒃ 
ᐃᓗᓕᖃᐅᓚᐅᖅᐸᑦ?  

E. ᖃᔅᓯᑦ ᐊᔪᐃᓐᓈᕈᑕᐅᔪᑦ ᖁᔭᓈᖅᑕᐅᓚᐅᖅᐸᑦ ᐊᑐᕐᓗᒍ 18.14 ᑭᓱᓂᒃ ᐱᔾᔪᑎᖃᖅᖢᑎᒃ 
ᑕᐃᒪᐃᓚᐅᖅᐸᑦ? 

F. ᖃᔅᓯᑦ ᐊᔪᐃᓐᓈᕈᑏᑦ ᓈᓚᒍᑎᒋᔭᐅᓚᐅᖅᐸᑦ ᑭᒡᓕᓕᐅᖅᑕᐅᓯᒪᔪᑦ ᑐᖔᓂ 18.17 ᐊᑐᕐᓗᒍ ᐊᒻᒪᓗ 
ᑭᓱᓂᒃ ᐱᔾᔪᑎᖃᖅᖢᑎᒃ ᑕᒪᒃᑯᐊ ᑕᐃᒪᐃᔾᔪᑎᖃᓚᐅᖅᐸᑦ? 

G. ᖃᔅᓯᑦ ᐊᔪᐃᓐᓈᕈᑕᐅᔪᑦ ᖁᔭᓈᖅᑕᐅᓚᐅᖅᐸᑦ ᐊᑐᕐᓗᒍ 18.21 (a) ᓄᓇᕘᒥ ᓇᒻᒥᓂᖃᖅᑐᑦ ᐊᑐᐊᒐᖓᑦ 
ᑭᓱᓂᒃ ᐱᔾᔪᑎᖃᖅᖢᒍ ᑕᐃᒪᐃᔾᔪᑎᖃᓚᐅᖅᐸᑦ? 

H. ᑖᒃᑯᐊ ᐋᖅᑭᒃᑕᐅᕙᓪᓕᐊᔪᑦ ᐊᐅᓚᔾᔭᐃᔾᔪᑏᑦ ᐊᔾᔨᒌᙱᓐᓂᖏᑦ ᐊᒡᒍᖅᑐᖅᓯᒪᓪᓗᑎᑦ 18.21 (b) (1) ᒥ 
18.21 (b) (4)-ᒧᑦ ᐊᑐᐊᒐᓂᒃ ᖃᔅᓯᑦ ᐊᔪᐃᓐᓈᕈᑕᐅᔪᑦ ᑲᔪᓯᑎᑎᑕᐅᓚᐅᖅᐸᑦ ᑳᓐᑐᕌᒃᑦ-ᑎᑦᑎᓂᕐᒧᑦ 
ᐊᔪᐃᓐᓈᕈᑏᑦ ᑲᑎᒪᔨᓕᕆᔨᒃᑯᓐᓄᑦ ᑭᓱᓂᒡᓗ ᐱᔾᔪᑎᖃᖅᖢᑎᒃ? 

I. ᑭᓱᑦ ᑲᔪᓯᑎᑕᐅᓯᒪᓕᖅᐸᑦ ᑖᒃᑯᓄᖓ ᑳᓐᑐᕌᒃᑦ-ᑕᐅᔪᑦ ᐊᔪᐃᓐᓈᕈᑎᒋᔭᐅᔪᑦ ᐊᒻᒪᓗ ᑭᓱᓂᒃ 
ᐱᔾᔪᑎᖃᓚᐅᖅᐸᑦ ᑕᐃᒃᑯᐊ ᑳᓐᑐᕌᒃᑦ-ᑎᑦᑎᓐᓂᕐᒧᑦ ᐱᔪᓐᓇᖅᑎᑖᖅᑎᑕᐅᓯᒪᔪᑦ ᐊᖏᖅᓯᙱᓐᓂᖅᐸᑕ 
ᐊᑐᓕᖁᔭᓕᐊᕆᔭᐅᔪᓂᒃ ᑳᓐᑐᕌᒃᑦ-ᑎᑦᑎᓂᕐᒧᑦ ᐊᔪᐃᓐᓈᕆᔭᐅᔪᑦ ᑲᑎᒪᔨᖏᓐᓄᑦ ᐊᑐᖅᖢᒍ 18.26 
ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑏᑦ ᐃᓱᒪᓕᐅᕈᑎᖏᑦ ᑭᓲᓚᐅᖅᐸᑦ ᑕᐃᒪᙵᓂᒃ ᐄᐳᕈᓪ 1, 2000-ᒥᓂ 
ᑳᓐᑐᕌᒃᑦ-ᑎᑦᑎᔨᑦ ᐊᖏᖅᓯᓂᙱᑉᐸᑕ ᑳᓐᑐᕌᒃᑦ-ᑎᑦᑎᓂᕐᒧᑦ ᐊᔪᐃᓐᓈᕈᑏᑦ ᑲᑎᒪᔨᖏᑦ ᑭᓱᓂᒃ 
ᐱᔾᔪᑎᖃᖅᖢᑎᑦ ᑕᐃᒪᐃᓚᐅᖅᐸᑦ? 

 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᑰᓕ. ᑲᑎᒪᔾᔪᑎᒃᓴᕗᑦ 7, ᑎᑎᖅᑲᒃᑯᑦ ᐊᐱᖅᑯᑏᑦ. ᖁᔭᓐᓇᒦᒃ. 
 
ᑲᑎᒪᔾᔪᑎᒃᓴᕗᑦ ᓈᓴᐅᑎᖓᑦ 8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᕗᑦ ᓈᓴᐅᑎᖓᑦ 9. ᑭᐅᔾᔪᑎᑦ 
ᒪᑐᐃᕈᑎᒧᑦ. ᑲᑎᒪᔾᔪᑎᒃᓴᕗᑦ ᓈᓴᐅᑎᖓᑦ 10. ᐊᑎᓕᐅᖅᑕᐅᓯᒪᔪᑦ ᑐᒃᓯᕋᐅᑏᑦ. ᐃᕝᔭᕈᑕᐃᓚᖅ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 004 - 2(3): ᐃᓄᓕᒫᖅᓯᐅᑎᑦ ᐃᒡᓗᒃᓴᐃᑦ ᖁᕐᓗᖅᑑᒧᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 155-ᓂᒃ ᐊᑎᓕᐅᖅᓯᒪᔪᖁᑎᖃᕋᒪ ᑕᐃᑲᙵᑦ ᐃᓪᓗᑖᕈᒪᔪᓂᒃ 
ᖁᕐᓗᖅᑑᒥ: ᐃᒪᐃᒻᒪᑦ ᑖᒃᑯᐊ ᐃᓪᓗᑖᕋᓱᐊᖅᑐᑦ ᐃᓪᓗᓕᕆᔨᒃᑯᓐᓄᑦ ᐅᑕᖅᑭᓯᒪᓕᕐᖓᑕ ᐊᕐᕌᒍᒐᓴᓐᓂᒃ ᐊᒻᒪᓗ 
ᑕᒪᒃᑯᐊ ᐃᓚᒋᔭᐅᔪᑦ ᐃᓚᒌᖑᔪᑦ ᐃᓪᓗᒥᐅᖃᑎᖃᖃᑦᑕᕐᖓᑕ ᐊᑕᐅᓯᕐᒥᒃ ᐃᓪᓗᒥᒃ ᐃᓄᒋᐊᒻᒪᕆᐅᓪᓗᑎᑦ. ᐊᒻᒪᓗ 
ᐃᓪᓗᑖᕆᐊᖃᓪᓚᕆᓕᖅᑐᑎᑦ ᐃᒻᒥᓂᒃ ᐊᒻᒪᓗ ᐃᒪᐃᒻᒪᑦ ᓄᓇᓕᐅᔪᑦ ᐃᑲᔪᖅᑐᐃᑦᑎᐊᕋᓗᐊᕐᒪᑕ ᑕᒪᒃᑯᓂᖓ. 
 
ᖁᕐᓗᖅᑐᕐᒥᐅᑦ ᒐᕙᒪᒃᑯᓐᓄᑦ ᐅᖃᕈᒪᔪᑦ ᐊᕐᕌᒍᓄᑦ ᖁᓕᐅᔪᓄᑦ ᐃᓪᓗᑦ, ᐃᓄᓐᓄᑦ ᐃᓪᓗᑦ ᐃᓪᓗᖃᕐᓂᐅᔪᖅ 
2006-07-ᒧᑦ ᐊᖑᒻᒪᑎᒋᐊᓕᕐᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᕝᔭᒍᑕᐃᓚᖅ. ᓈᓴᐅᑎᓕᒃ 10 ᑎᑎᕋᖅᓯᒪᔪᑎᒍᑦ ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 
(ᑐᓵᔨ ᓄᖅᑲᖅᐳᖅ) ᑐᓴᖅᑎᑎᔾᔪᑏᑦ ᑲᑎᒪᔨᕋᓛᓄᑦ ᑲᑎᒪᔨᕋᖑᑲᐃᓐᓇᖅᑐᓄᓪᓗ. ᒪᑉᓴᓛᖅ. 
 

ᑲᑎᒪᔾᔪᑎᒃᓴᖅ 11: ᑲᑎᒪᔨᕋᓛᓂᑦ ᐅᓂᒃᑳᑦ 

ᑲᑎᒪᔨᕋᓛᑦ ᐅᓂᒃᑳᖓᑦ 002 - 2(3): ᐊᔭᐅᖅᑎᒃᑯᑦ ᐅᓂᒃᑳᖓᑦ 2004-05ᒥ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖏᓐᓂᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᓄᓇᕘᒥ (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᐅᓂᒃᑳᖑᔪᒥᑦ ᐊᔭᐅᖅᑎᓃᓐᖔᖅᑐᑦ 2004-05 
ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ ᐅᖃᐅᓯᕆᓕᓂᕐᒧᑦ ᑲᒥᓴᓇᐅᔪᒧᑦ ᓄᓇᕘᒥ. 
 
ᓱᖅᑯᐃᓱᑦᑐᔅᓴᐅᒐᔅᓯ ᑖᓐᓇ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᓵᑦᑎᓐᓃᓚᐅᖅᓯᒪᒻᒪᑦ ᐊᐃᐳᕈ 6, 2006-ᖑᑎᓪᓗᒍ 
ᐅᓂᒃᑳᕐᓂᐊᖅᑐᓂ ᓯᕗᓪᓕᖅᐹᒥᑦ ᐅᓂᒃᑳᕆᔭᖓᓂᑦ ᑕᐃᒪᓐᖓᑦ ᑎᒃᑯᐊᖅᑕᐅᓚᐅᖅᓯᒪᒐᒥ ᐊᓪᓚᕕᒻᒧᑦ ᕕᕝᕗᐋᕆ 
25, 2005-ᒥ. 
 
ᑖᒃᑯᐊ ᑲᑎᒪᔨᕋᓛᖑᔪᑦ ᓈᓚᓐᓂᕆᔭᖓᑦ ᒪᑐᐃᖓᓚᐅᖅᑐᖅ ᑭᒃᑯᑐᐃᓐᓇᕐᓄᑦ ᐊᒻᒪᓗ ᑐᓴᒐᔅᓴᓕᕆᔨᐅᔪᓄᑦ. ᑖᓐᓇ 
ᐅᓂᒃᑳᕆᔭᕗᑦ ᓇᐃᓪᓕᒋᐊᖅᑎᓯᒪᕗᑦ ᐃᓱᒫᓗᒍᑎᒋᔭᐅᓚᐅᖅᑐᓂᑦ ᓴᖅᑭᑕᐅᖃᑦᑕᓚᐅᖅᑐᓂᒃ, ᑯᓱᒐᖅ 
ᑲᑎᒪᖃᑕᐅᑎᓪᓗᒍ ᓇᓗᓇᐃᖅᓯᒪᓪᓗᑎᓪᓗ ᑖᒃᑯᓂᖓ ᓂᕆᐅᒋᔭᑦᑎᓐᓂᑦ ᑕᕝᕙᓐᖓᑦ ᐊᓪᓚᕝᕕᖓᓐᓂᑦ. 
 
ᐅᖃᖅᑏ, ᑭᒃᑯᑐᐃᓐᓇᐃᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓂᑦ ᐅᖃᐅᓯᕐᒥᒍᑦ ᐊᔪᖅᑎᑕᐅᔪᒥᓂᐅᑉᐸᑦ ᑕᐃᓐᓇ 
ᐊᑲᖅᓴᓐᖏᕈᑎᒋᔭᒥᓂᒃ ᐅᖃᕈᓐᓇᖅᑐᖅ ᑲᒥᓴᓇᐅᔪᒧᑦ ᐅᖃᐅᓯᓕᕆᓂᕐᒧᑦ. 
 
ᑕᐃᒪᓕ ᖁᐊᖅᓵᕐᓇᕈᔪᒻᒪᕆᓚᐅᖅᐳᖅ ᑕᐃᒫᒃ ᐅᖃᕐᕕᐅᓚᐅᖅᓯᒪᓐᓂᖏᒻᒪᑕ ᑕᖅᑲᒃᑯᓇᓐᖓᑐᐃᓐᓇᖅ 2004-
2005-ᖑᑎᓪᓗᒍ ᐱᔾᔪᑎᖃᖅᑐᓂ ᓄᓇᕗᑦ ᒐᕙᒪᒃᑯᓐᓂᑦ. ᑐᑭᓯᒍᓐᓇᖅᑕᕗᑦ ᒐᕙᒪᒃᑯᖅᑲᐃ ᐊᔅᓱᐊᓗᒃ 
ᐱᓕᕆᑦᑎᐊᓕᕐᖓᑕ ᐅᕝᕙᓘᓐᓃᑦ ᓄᓇᕗᒻᒥᐅᑦ ᖁᕕᐊᓱᑦᑎᐊᖅᑐᑦ ᒫᓐᓇᐅᔪᖅ ᐱᔨᑦᑎᕈᑕᐅᔪᒥᑦ ᑕᕝᕙᓂ 
ᐅᖃᐅᓯᓕᕆᓂᕐᒧᑦ, ᐅᕝᕙᓘᓐᓃᑦ ᑖᒃᑯᐊ ᓄᓇᕗᒻᒥᐅᑦ ᖃᐅᔨᒪᓐᖏᒻᒪᑕᖃᐃ ᐱᔪᓐᓇᐅᑎᒥᓂᒃ. 
 
ᑲᑎᒪᔨᕋᓛᖑᔪᑦ ᐅᖃᓚᐅᖅᑐᑦ ᑖᒃᑯᐊ ᐊᓪᓚᒥᕝᕕᒋᔭᖓᑦ ᐅᖃᐅᓯᕐᓄᑦ ᑐᕌᖓᔪᓂᑦ ᕼᐋᒻᒪᓚᒃᑯᑦ ᒥᔅᓵᓄᑦ 
ᐅᖃᖃᑦᑕᓚᐅᖅᑑᒐᓗᐊᑦ ᐊᒻᒪᓗ ᑕᒪᒃᑯᐊ ᐋᖅᑭᓇᓱᐊᖃᑦᑕᖅᓯᒪᔪᑦ ᐊᔪᕐᓇᓐᖏᒐᐃᒻᒪᑦ. 
ᖃᐅᔨᓴᓪᓚᕆᑦᑐᔅᓴᐅᖃᑦᑕᖏᒻᒪᑦ ᑕᒪᒃᑯᓂᖓ ᐊᑲᖅᓴᓐᖏᒍᑕᐅᔪᓂᒃ. ᐊᒻᒪᓗ ᑲᑎᒪᔨᕋᓛᖑᔪᑦ ᑖᒃᑯᐊ 
ᐅᖃᐅᔾᔭᐅᖃᑦᑕᖅᓯᒪᒻᒥᒻᒪᑕ ᐊᐱᖅᓱᖅᑕᐅᖃᑦᑕᖅᑐᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ, ᐃᓕᓐᓂᐊᕐᕕᐅᔪᓂᑦ ᐊᒻᒪᓗ 
ᑕᖅᑲᒃᑯᓇᓐᖓᑐᐃᓐᓇᖅ. 
 
ᐅᖃᖅᑏ, ᑲᑎᒪᔨᕋᓛᖑᔪᑦ ᑖᒃᑯᐊ ᐊᓪᓚᕝᕕᒋᔭᖓᑦ ᒪᕐᕉᓐᓂᒃ ᑎᑎᖅᑳᓐᓂᒃ ᓴᖅᑮᓚᐅᕐᒪᑕ ᐅᖃᐅᓯᓕᕆᓂᕐᒨᖓᔪᒥᑦ 
2004-05-ᒥ. ᐃᓄᐃᑦ ᐅᖃᐅᓯᖏᓐᓄᑦ ᐅᖃᖃᑎᒌᒍᑕᐅᕙᓪᓕᐊᔪᑦ ᐸᐃᑉᐹᑦ ᐊᒻᒪᓗ ᖃᐅᔨᓴᕈᑎᒥᓂᐅᔪᖅ 
ᐱᐅᖅᓱᐊᕐᓂᖅ ᐃᓄᐃᑦ ᓄᓇᓕᓐᓂᑦ ᐅᖃᐅᓯᖏᓐᓂᑦ ᐅᖃᐅᓯᖏᑦ ᓄᓇᕗᒻᒥᑦ, ᑖᒃᑯᐊ ᐅᖃᐅᓯᖃᓚᐅᕐᒪᑕ 
ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᐊᒻᒪᓗ ᑐᑭᓯᐅᒪᓪᓗᑎᒃ ᓴᖅᑮᓂᕐᒥᑦ ᓄᑖᖑᔪᒥᑦ ᐅᖃᐅᓯᓕᕆᓂᕐᒧᑦ. ᐃᓚᒋᒻᒪᔾᔪᑦ 
ᒐᕙᒪᒃᑯᑦ ᐱᓕᕆᐊᕇᓐᓇᖅᑕᖓᑕ ᑖᒃᑯᓄᖓ ᐅᖃᐅᓰᑦ ᐃᓕᓴᕆᔭᐅᓯᒪᓂᖏᓐᓄᑦ ᒪᓕᒐᕐᒧᑦ ᐊᒻᒪᓗ 
ᓴᐳᑎᔭᐅᓯᒪᓂᖓᓄᑦ ᐃᓄᐃᑦ ᐅᖃᐅᓯᖓ. 
 
ᐊᒻᒪᓗ ᑲᑎᒪᔨᕋᓛᑦ ᐅᖃᐅᓯᖃᓚᐅᕐᒥᔪᑦ ᑖᒃᑯᐊ ᒪᕐᕉᒃ ᐱᔭᐅᕙᓪᓕᐊᔫᒃ, ᑕᐃᓐᓇ ᐱᖃᑕᐅᓗᓂ ᐅᖃᐅᓯᓕᕆᓂᕐᒧᑦ 
ᑲᒥᓴᓇᐅᔪᖅ ᐊᒻᒪᓗ ᐃᓚᐅᕐᓗᑎᒃ ᐅᖃᐅᓯᓕᕆᓂᕐᒧᑦ, ᒪᓕᒐᓕᐅᕐᓂᕐᒧᑦ ᐊᒻᒪᓗ ᓴᖅᑮᔪᒫᕐᓂᐊᖅᐳᖅ ᑖᒃᑯᓇᓐᖓᑦ 
ᐱᖁᔭᔅᓴᐅᔪᓂᑦ ᑕᕝᕙᓂ ᒪᓕᒐᓕᐅᕐᕕᓗᒻᒥ ᒐᕙᒪᒃᑯᑦ ᓴᖅᑮᑉᐸᑕ ᑖᒃᑯᓂᖓ ᒪᕐᕉᓐᓂᒃ ᐱᖁᔭᔅᓵᓐᓂᒃ 
ᓴᖅᑮᔭᕆᐊᖃᕋᔭᕐᒥᔪᖅ ᑕᐃᒃᑯᓂᖓ ᓄᓇᓕᓐᓂᑦ ᑲᑎᒪᖃᑎᖃᑦᑕᕐᓂᒥᓂᖏᓐᓂᑦ. 

ᐅᖃᖅᑏ, ᐊᕐᕌᒍ 2020, ᑕᕝᕙᑦᑎᐊᖑᓛᓕᕐᖓᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐃᓄᑦᑎᑐᑦ 
ᐅᖃᐅᓯᖃᕈᒫᕐᓂᐊᖅᓯᒪᔪᑦ ᐃᖅᑲᓇᐃᔭᕐᓗᑎᒃ. ᑕᐃᒪᓕ ᑲᑎᒪᔨᕋᓛᖑᔪᑦ ᑕᑯᔪᒪᒐᓗᐊᕐᒪᑕ ᐃᑲᔪᕈᑕᐅᓂᐊᖅᑐᓂᒃ 
ᒐᕙᒪᒃᑯᓐᓂᑦ ᖃᐅᔨᓴᕈᑕᐅᓂᐊᖅᑐᓂᒃ ᑕᒪᔅᓱᒥᖓ ᑐᕌᕋᓱᐊᖅᑕᑎᓐᓂᒃ.  
 
ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓂᖅᑯᑦ ᐊᓪᓚᕝᕕᖓᓐᓂᑦ ᐅᖃᐅᓯᓕᕆᔨᒃᑯᑦ ᑲᒥᓴᓇᖓᓐᓂᑦ ᐱᓕᕆᖃᑎᖃᑦᑎᐊᖁᓪᓗᒍ 
ᒐᕙᒪᒃᑯᓐᓂᑦ.  
 
ᐅᖃᖅᑏ ᑲᑎᒪᔨᕋᓛᖑᔪᖅ ᑖᓐᓇ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᐃᖏᕐᕋᖃᑦᑕᖅᓯᒪᔪᒻᒪᕆᐅᒻᒪᑦ  
ᐊᐅᓪᓚᖃᑦᑕᖅᓯᒪᔪᒻᒪᕆᐅᓐᖑᓱᒻᒪᑦ ᐋᖅᑭᔅᓱᐃᓯᒪᒻᒪᑦ 2006 ᐊᒻᒪᓗ 2007-ᒧᑦ. ᑲᑎᒪᔨᕋᓛᖑᔪᑦ 
ᐊᐱᖅᓱᖃᑦᑕᓚᐅᖅᑐᑦ ᑕᒪᒃᑯᓂᖓ ᐸᕐᓇᒍᑕᐅᔪᓂᒃ ᑕᐃᓐᓇ ᐃᑲᔪᖅᐹᓪᓕᐅᑎᓂᐊᖅᑲᑦ ᓴᖅᑭᔮᖅᑐᒃᑯᑦ ᑕᕝᕗᖓ 
ᐊᓪᓚᕝᕕᖓᓄᑦ. ᑲᑎᒪᔨᕋᓛᖑᔪᓪᓗ ᓂᕆᐅᓐᓂᖃᖅᐳᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ ᑭᖑᓪᓕᕐᒥᒃ ᐊᕐᕌᒍᑕᒫᖅᓯᐅᑦ 
ᐅᓂᒃᑳᖓᑦ ᓇᓗᓇᐃᖅᓯᓯᒪᑦᑎᐊᓛᕐᖓᑕ ᐊᐅᓪᓚᖃᑦᑕᕐᓂᕆᔭᖏᓐᓂᒃ ᐊᒻᒪᓗ ᐊᑐᓚᐅᖅᑐᓂᒃ.  
 
ᐅᖃᖅᑎ, ᑖᒃᑯᐊ ᐃᓄᐃᓐᓇᖅᑐᓐ ᐅᖃᐅᓯᐅᔪᖅ ᐃᓱᒫᓗᒍᑕᐅᖃᑦᑕᕐᒥᒻᒪᑦ ᐊᒻᒪᓗ ᑕᕝᕙᓂ ᑲᑎᒪᔨᕋᓛᑦ ᐄ, 
ᐊᑲᐅᕗᖅ ᐃᓄᐃᓐᓇᖅᑐᓐ ᐅᖃᕈᓐᓇᖅᑐᒥᒃ ᑲᑎᒪᔨᕋᓛᓃᑦᑐᖃᕐᖓᑦ ᑕᐃᒪᓕ ᕿᑎᕐᒥᐅᑦ ᑕᐃᒫᒃᓴᐃᓐᓇᖅ 
ᐃᓱᒫᓗᒍᑎᖃᕐᒥᔪᑦ. 
 
ᐊᒻᒪᓗ ᑎᑎᖅᑲᐅᓯᐊᓚᐅᕐᒥᒻᒪᑕ ᒪᐃᔭᖓᓐᓂ ᐃᖃᓗᒃᑑᑦᑎᐊᖅᓯ ᔪᓚᐃ 29, 2005-ᒥ ᐅᖃᖅᓯᒪᔪᓂᒃ ᒐᕙᒪᒃᑯᑦ 
ᐅᖃᐅᓯᕆᔭᖓᑦ ᐅᖃᐅᓕᕆᔨᒻᒧᑦ ᑐᖏᓕᕆᔭᖓᓂᒃ ᑐᖏᓕᖅᑖᕐᓗᓂ ᕿᑎᕐᒥᐅᓃᒃᑲᔭᕐᓗᓂ ᐃᓄᐃᓐᓇᖅᑐᓐ 
ᐅᖃᕈᓐᓇᖅᑐᓂᒃ ᑭᒡᒐᖅᑐᐃᒐᔭᕐᖓᑦ ᐊᒻᒪᓗ ᑲᑎᒪᔨᕋᓛᖑᔪᑦ ᐅᑉᐱᕈᓱᑦᑐᑦ ᑕᒪᓐᓇ ᐅᖃᐅᓯᕆᔭᐅᓚᐅᖅᑐᖅ 
ᐃᓱᒪᒋᔭᐅᑦᑎᐊᕈᓐᓇᖅᑐᖅ ᓴᖅᑮᓂᕐᒧᑦ ᓄᑖᖑᔪᒥᒃ ᐅᖃᐅᓯᓕᕆᓂᕐᒧᑦ ᒪᓕᒐᕐᒥᒃ ᐱᖁᔭᕐᔪᐊᒥᒃ.  
 
ᐅᖃᖅᑏ, ᑖᒃᑯᐊ ᑲᑎᒪᔨᕋᓛᖑᔪᑦ ᖁᕕᐊᓱᑦᑐᑦ ᓴᖅᑮᖃᑦᑕᕐᖓᑕ ᐊᕐᕌᒍᑕᒫᑦ ᑐᓴᒐᔅᓴᐅᕙᑦᑐᓂᒃ ᑖᒃᑯᐊ 
ᐅᖃᐅᓯᓕᕆᔨᒃᑯᑦ ᖃᓄᐃᓕᐅᖅᐸᓪᓕᐊᓂᖏᓐᓂᒃ ᐊᒻᒪᓗ ᐅᖃᐅᓯᓕᕆᓂᕐᒧᑦ, ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓂᖅᑯᑦ 
ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ ᐅᖃᖃᑎᖃᖃᑦᑕᖁᓪᓗᒍ ᐊᔾᔨᒌᙱᑦᑐᓂᒃ ᑲᑐᔾᔨᖃᑎᒌᓂᒃ ᐃᓐᓇᑐᖃᐅᔪᓄᑦ 
ᐅᕕᒃᑲᐅᔪᓄᑦ ᐊᒻᒪᓗ ᓄᓇᓕᓐᓃᑦᑐᓂᒃ ᓄᑖᓂᓪᓗ ᐱᔭᐅᕙᓪᓕᐊᔪᓂᒃ ᐊᑐᐃᓐᓇᐅᕙᓪᓕᐊᔪᓂᒃ.  
 
ᐅᖃᖅᑏ, ᑲᑎᒪᔨᕋᓛᖑᔪᑦ ᓇᓗᓇᐃᖅᓯᓚᐅᕐᒥᔪᑦ ᓄᓇᕗᒻᒥ ᓄᓇᑦᓯᐊᕐᓂ ᐃᖅᑲᖅᑐᐃᔨᒃᑯᑦ ᑎᓕᔾᔪᑕᐅᓚᐅᖅᓯᒪᔪᖅ 
ᑕᐃᒃᑯᐊ ᐅᐃᕖᓄᑦ ᐱᔨᑦᑎᖅᑕᐅᙱᓗᐊᕐᓂᖏᓐᓄᑦ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ. ᑕᒪᓐᓇᑦᑕᐅᖅ 
ᐃᑉᐱᓇᕐᓂᐊᖃᕈᓐᓇᕐᒥᔪᖅ ᓄᓇᕗᒻᒧᑦ ᐊᒻᒪᓗ ᑲᑎᒪᔨᕋᓛᖑᔪᑦ ᕿᒥᕐᕈᒋᐊᓪᓚᑲᓐᓂᖁᔨᓚᐅᖅᑐᖅ ᐅᐃᕖᒃᑯᑦ 
ᐱᔨᑦᑎᕈᑎᒋᕙᑦᑕᖏᓐᓂᒃ.  
 
ᐅᖃᖅᑎ, ᑲᑎᒪᔨᕋᓛᖑᔪᑦ ᖁᕕᐊᓱᓚᐅᕐᒥᔪᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᓴᖅᑮᔪᓐᓇᓚᐅᕐᖓᑦ 
ᓇᓗᓇᐃᖅᓯᒪᑦᑎᐊᖅᑐᓂᒃ ᑮᓇᐅᔭᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᐊᕐᕌᒍᑕᒫᖅᓯᐅᑎᒥᓂᒃ ᑕᑯᒃᓴᐅᑎᑦᑎᑎᐊᖅᑐᓂᓗ 
ᑖᔅᓱᒧᖓ ᓵᑕᔅᓴᐅᓂᕐᒥᓪᓗ. ᑕᕝᕙ ᐅᖃᐅᓯᔅᓴᕆᔭᒃᑲ ᐅᓂᒃᑳᖑᔪᑦ.  
 
ᒫᓐᓇᐅᔪᖅ ᐱᖁᔨᕗᖔᕈᒪᕗᖓ ᐅᓂᒃᑳᕆᔭᖏᑦ ᑲᑎᒪᔨᕋᓛᑦ ᐊᔭᐅᖅᑏᑦ ᐱᔭᐅᖁᓪᓗᒋᑦ ᐊᖏᖅᑕᐅᖁᓪᓗᒋᑦ 
ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᑉᓴᓛᒃ. (ᑐᓵᔨ ᓄᖅᑲᖅᐳᖅ) ᓅᑕᐅᒋᐊᕐᖓᑦ ᑖᒃᑯᐊ ᑐᓴᖅᑎᑎᔾᔪᑎᖏᑦ 
ᑲᑎᒪᔨᕋᓛᑦ ᑎᒍᔭᐅᖁᓪᓗᒋᑦ ᐊᖏᖅᑕᐅᖁᓪᓗᒋᓪᓗ. ᐱᖁᔨᕗᖔᕈᑦ ᓈᒻᒪᒻᒪᑦ ᒪᓕᑦᑐᒍ ᒪᓕᒐᖅ 91. ᓈᒻᒪᓴᖅᑐᑦ. 
ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

ᑲᑎᒪᔾᔪᑎᔅᓴᕗᑦ ᓈᓴᐅᑎᖓᑦ 11. ᑐᓴᖅᑎᑎᔾᔪᑏᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᑐᑐ. 
 
ᑲᑎᒪᔨᕋᓛᑦ ᐅᓂᒃᑳᖓᑦ 003 - 2(3): ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 2005ᒥ ᐅᓂᒃᑳᖑᔪᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᒐᓕᐅᖅᑎᓄᑦ ᓄᓇᕘᒥ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᔅᓯᕙᐅᑕᕆᔭᐅᓪᓗᖓ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᖁᕕᐊᓱᒻᒪᕆᑉᐳᖓ ᑐᓴᖅᑎᑦᑎᒋᐊᔅᓴᖅ ᓂᕆᐅᒋᔭᐅᔪᒥᓪᓗ ᐅᓂᒃᑳᖑᔪᒥᒃ 2005-ᒥ ᐅᓂᒃᑳᖑᔪᖅ 
ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᒪᓕᒐᓕᐅᕐᕕᒻᒧᑦ.  
 
ᐅᖃᖅᑎ, ᐅᖃᑲᐃᓐᓇᕈᒪᔪᖓ ᖁᕕᐊᒋᔭᕐᓂᒃ ᑖᒃᑯᓄᖓ ᑲᑎᒪᔨᕋᓛᖑᔪᑦ ᐊᒻᒪᓗ ᐃᒃᓯᕙᐅᑕᐅᖃᑎᒋᔭᕋ ᑮᑦ 
ᐲᑕᓴᓐ, ᑕᐃᕕᑦ ᐊᓚᕋᓚᒃ, ᓕᕙᐃ ᐹᓇᐸᔅ ᐊᒻᒪ ᑕᒑᖅ ᑰᓕ.  
 
ᐊᔅᓱᐊᓗᒃ ᐱᓕᕆᑦᑎᐊᓚᐅᕋᑦᑕ ᑖᔅᓱᒥᖓ ᓈᓚᓐᓂᖃᖅᑎᓪᓗᑕ ᑕᒫᓂ ᐊᕐᕌᒍ ᐱᒋᐊᓕᕋᑖᖅᑎᓪᓗᒍ.  
ᒪᓕᓪᓗᒍ ᓄᓇᕗᒻᒥ ᐱᖁᔭᕐᔪᐊᖅ ᑕᒻᒪᖅᓯᒪᔪᖅᓯᐅᖅᑎ ᑲᓇᑕᒥ ᖃᐅᔨᓴᖃᑦᑕᕐᖓᑦ ᑮᓇᐅᔭᖁᑎᒋᔭᐅᔪᓂᒃ ᓄᓇᕗᑦ 
ᒐᕙᒪᒃᑯᖏᓐᓂ ᐊᒻᒪᓗ ᒐᕙᒪᒃᑯᑦ ᑲᑎᑕᐅᓯᒪᔪᑦ ᖃᐅᔨᓴᖅᑕᐅᓂᖏᑦ. 
 
ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑎᐅᔪᖅ ᖃᐅᔨᓴᖃᑦᑕᕐᒥᔪᖅ ᑲᓇᑕᒥ ᒐᕙᒪᒃᑯᓐᓂ, ᐊᒻᒪᓗ ᓄᓇᑦᑎᐊᕐᒥ ᐊᒻᒪᓗ ᔫᑳᓐ 
ᒐᕙᒪᒃᑯᓐᓂ. ᑖᒃᑯᐊᓗ ᐊᕐᕌᒍᑕᒫᑦ ᑕᒻᒪᖅᓯᒪᔪᖅᓯᐅᖅᑎᐅᔪᑦ ᐅᓂᒃᑳᓕᐅᖅᑕᐅᖃᑦᑕᖅᑐᑦ ᒪᓕᒐᓕᐅᖅᑎᐅᔪᓄᑦ 
ᑖᒃᑯᓄᖓ ᑲᒪᒋᔭᖃᕐᕕᒋᔭᒥᓄᑦ ᐊᒻᒪ ᓴᖅᑭᑕᐅᑎᑦᑐᒋᑦ ᒪᓕᒐᓕᐅᖅᑎᖏᓐᓄᑦ.  
 
ᓄᓇᕗᑦ ᒐᕙᒪᒃᑯᖏᑦ ᐱᑎᑕᐅᓯᒪᕗᑦ ᑭᐅᑕᕋᓐᓇᕈᓐᓇᖁᓪᓗᒋᑦ ᑖᔅᓱᒧᖓ ᑕᒻᒪᖅᓯᒪᔪᖅᓯᐅᖅᑎᒧᑦ 
ᐊᑐᓕᖁᔨᓯᒪᔭᖏᓐᓂᒃ ᐅᓂᒃᑳᕆᓚᐅᖅᑕᖏᑦ ᑭᖑᓪᓕᖅᐹᒥᒃ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᒻᒥ ᕖᕝᕗᐊᕆ 21, 
2006-ᖑᑎᓪᓗᒍ.  
 
ᐊᐃᐳᕈ ᓄᖑᒋᐊᑭᓪᓕᓪᓗᒍ ᑲᑎᒪᔨᕋᓛᖑᔪᑦ ᐱᖓᓱᓂᑦ ᐅᓪᓗᓂᑦ ᓈᓚᓐᓂᖃᓚᐅᕐᒪᑕ ᑕᒻᒪᖅᓯᒪᔪᖅᓯᐅᖅᑏᑦ 
ᐅᓂᒃᑳᖓᓄᑦ. ᑭᒃᑯᑐᐃᓐᓇᕐᓄᑦ ᒪᑐᐃᖓᓚᐅᖅᑐᖅ ᐊᒻᒪᓗ ᑐᓴᒐᔅᓴᓕᕆᔨᐅᔪᓄᑦ ᓈᓚᐅᑎᓕᕆᔨᒃᑯᓐᓄᓪᓘᓐᓃᑦ 
ᑕᓚᕖᓴᒃᑯᓄᓪᓘᓐᓃᑦ. ᑲᑎᒪᔨᕋᓛᖑᔪᑦ ᐊᐱᖅᓱᕈᓐᓇᖃᑦᑕᓚᐅᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ 
ᐊᖏᔪᖅᑲᐅᑕᐅᓂᖏᓐᓄᑦ ᑖᒃᑯᓄᖓ ᑭᐅᒡᒍᑕᐅᓯᒪᔪᓄᑦ ᑕᒻᒪᖅᓯᒪᔪᖅᓯᐅᖅᑏᑦ ᐊᑐᓕᖁᔭᐅᓂᖏᓐᓂᑦ. ᐃᓄᑦᑎᑐᑦ 
ᐊᒻᒪᓗ ᖃᓪᓗᓈᑎᑑᖓᔪᑦ ᑲᑎᒪᔾᔪᑎᒥᓃᑦ ᐊᑐᐃᓐᓇᐅᑎᑕᐅᔪᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᑖᒃᑯᐊ ᒐᕙᒪᒃᑯᑦ 
ᑭᐅᔾᔪᑎᖏᓐᓂᑦ ᓴᖅᑭᔮᖅᑎᑕᐅᓚᐅᕐᒥᔪᑦ ᒪᓕᒐᓕᐅᕐᕕᒻᒥ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᒻᒥ. 
 
ᐊᒥᓱᑲᓪᓚᐅᔪᑦ ᑲᑎᒪᔨᕋᓛᖑᔪᓄᑦ ᓈᓚᓐᓂᐅᔪᓄᑦ ᖃᓄᖅᑑᕈᑕᐅᔪᓄᑦ ᑖᓐᓇ ᑕᒻᒪᖅᓯᒪᔪᖅᓯᐅᖅᑎ 
ᑲᑎᒪᖃᑕᐅᑎᓪᓗᒍ ᑲᑎᒪᔨᕋᓛᖑᔪᑦ ᐅᖃᖃᑎᖃᖃᑦᑕᓚᐅᖅᑐᑦ ᐊᒥᓱᑲᓪᓚᐅᔪᓂᑦ ᐃᔾᔪᑎᖃᖅᑐᓂᒃ ᑮᓇᐅᔭᐃᑦ 
ᑲᒪᒋᔭᐅᓂᖏᓐᓄᑦ ᐊᒻᒪᓗ ᐱᔪᓐᓇᕐᓂᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓂᑦ. ᑲᑎᒪᔨᕋᓛᖑᔪᓪᓗ ᑖᒃᑯᐊ 
ᓇᓗᓇᐃᖅᓯᓚᐅᕐᒥᔪᑦ ᖃᐅᔨᓴᖃᑦᑕᕐᓂᖏᓐᓂᑦ ᑕᒪᒃᑯᐊ ᐊᑯᓂᐅᓂᕆᖃᑦᑕᖅᑕᖏᑦ ᓴᖅᑭᑕᔅᓴᐅᓂᐊᖅᑎᓪᓗᒋᑦ 
ᓄᓇᕗᑦ ᒐᕙᒪᒃᑯᓐᓂᑦ ᑮᓇᐅᔭᖁᑎᖏᑕ ᖃᓄᐃᓕᖓᓂᖏᓐᓄᑦ ᒐᕙᒪᒃᑯᑦ ᑎᒥᖁᑎᖏᑕ ᐊᕐᕌᒍᑕᒫᖅᓯᐅᑏᓪᓗ 
ᐊᓯᖏᓪᓗ.  



ᐊᐃᕝᕕᖅ, ᔫᓂ 13, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪᓗ ᐱᖃᓯᐅᑎᒻᒥᔪᑦ ᐊᓪᓚᕝᕕᒋᔭᖓ ᓇᓗᓇᐃᖅᓯᓂᕐᒧᑦ ᐊᒥᓱᒻᒪᕇᑦ ᒪᓕᔅᓯᒪᖃᑦᑕᓚᐅᓐᖏᑦᑐᑦ ᓄᓇᕗᒻᒥᑦ 
ᑮᓇᐅᔭᓕᕆᓂᕐᒧᑦ ᒪᓕᑦᑕᐅᒋᐊᖃᖅᑐᓂᒃ. ᐱᖃᓯᐅᑎᓪᓗᒋᑦ ᒪᓕᒐᓕᐅᖅᑎᑯᓐᓂᑦ ᐊᖏᖅᑕᐅᓇᓱᒋᐊᖃᕐᓂᕐᓂᖏᑦ 
ᑮᓇᐅᔭᓂᒃ ᐊᑐᕐᓂᐊᕐᓗᒋᑦ ᑕᐃᒃᑯᐊ ᐊᑐᕇᖅᓯᒪᓕᖅᑎᓪᓗᒋᑦ. ᐊᒻᒪᓗ ᓇᓗᓇᐃᖅᓯᒪᑦᑎᐊᓐᖏᓗᐊᕐᓂᖏᓐᓄᑦ 
ᒐᕙᒪᒃᑯᑦ ᐊᑭᓕᔅᓴᖃᕐᓂᕐᒧᑦ ᖃᓄᐃᓕᖓᓂᖓᓄᑦ ᐋᖅᑭᔅᓯᒪᓂᖏᓐᓄᓪᓗ ᐱᔪᓐᓇᕐᓂᖏᓐᓄᓪᓗ. 
 
ᐅᖃᖅᑏ, ᑖᒃᑯᐊ ᐅᓂᒃᑳᖑᔪᑦ ᐅᓪᓗᒥ ᓴᖅᑭᑕᕗᑦ ᐃᓗᓕᖃᖅᑐᑦ 15-ᖑᔪᓂᑦ ᐊᑐᓕᖁᔭᐅᔪᓂᑦ. ᐃᓚᖏᑦ 
ᐊᑐᓕᖁᔭᐅᔪᑦ ᓄᑖᓐᖑᖅᓯᒪᔪᑦ ᐃᓚᖏᓪᓗ ᑕᐃᒃᑯᐊ ᓴᖅᑭᓕᖅᑭᖃᑦᑕᖅᓯᒪᔪᑦ ᐅᖃᐅᓯᕆᔭᐅᖃᑦᑕᓚᐅᖅᓯᒪᔪᑦ 
ᑲᑎᒪᔨᕋᓛᓄᑦ. 
 
ᑲᑎᒪᔨᕋᓛᖑᔪᑦ ᐃᓕᓴᖅᓯᕗᑦ ᐱᐅᓯᕚᓪᓕᖅᓯᒪᓕᕐᖓᑕ ᓄᓇᕗᒻᒥ ᑮᓇᐅᔭᓕᕆᓂᕐᒧᑦ ᐃᓕᖅᑯᓯᐅᖃᑦᑕᖅᓯᒪᔪᓂᑦ 
ᐊᐃᐳᕈ 1, 1999-ᒥᓂᑦ. ᐊᒻᒪᓗ ᑕᒪᒃᑯᐊ ᐱᐅᓯᕚᓪᓕᕈᑕᐅᔪᑦ ᓴᖅᑮᓯᒪᕗᑦ ᐊᑐᓕᖁᔭᐅᖃᑦᑕᓚᐅᖅᑎᓪᓗᖏᑦ 
ᑲᑎᒪᔨᕋᓛᖑᔪᓂᑦ ᐊᒻᒪᓗ ᑖᔅᓱᒧᖓ ᑕᒻᒪᖅᓯᒪᔪᖅᓯᐅᑎᒧᑦ. 
 
ᐆᑦᑑᑎᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ ᖁᕕᐊᓱᒍᑎᖃᖃᑦᑕᖅᓯᒪᔪᑦ ᒪᑐᐃᖓᑦᑎᐊᕐᓂᖏᓐᓄᑦ ᐊᕐᕌᒍᑕᒫᖅᓯᐅᑎᓄᑦ 
ᐱᓕᕆᓂᕐᒧᑦ ᐸᕐᓇᒍᑎᖏᓐᓄᑦ ᒪᓕᒐᓕᐅᕐᕕᒻᒥᑦ. ᓴᖅᑮᓂᕐᒧᑦ ᑎᓴᒪᐃᕋᖅᑐᒍ ᐊᕐᕌᒍᒥᑦ ᒐᕙᒪᒃᑯᓐᓂᑦ 
ᑭᓪᓕᓯᒪᔪᖅᓯᐅᕐᓂᕐᒧᑦ ᐊᒻᒪᓗ ᐊᕐᕌᒍᑕᒫᑦ ᐅᓂᒃᑳᖑᔪᑦ ᑳᓐᑐᕌᑖᕐᓂᕐᒧᑦ ᐊᑦᑐᖅᑕᐅᓂᕐᒧᑦ ᐊᒻᒪᓗ ᐊᕐᕌᒍᑕᒫᖅᓯᐅᑏᑦ 
ᐃᑲᔪᕈᑕᐅᔪᓄᑦ ᑐᓂᕐᕈᑕᐅᔪᓄᑦ ᐊᒻᒪᓗ ᒥᓂᔅᑕᐅᔪᑦ ᑎᑎᕋᕆᔭᖏᓐᓄᑦ ᓂᕆᐅᒋᔭᐅᔪᓂᒃ ᐊᑐᓚᐅᖅᑐᓂᓗ 
ᑮᓇᐅᔭᓂᒃ ᓄᓇᕗᒻᒥ ᒐᕙᒪᒃᑯᖏᓐᓂᑦ ᑮᓇᐅᔭᓄᑦ ᐊᑐᖅᑐᔅᓴᓂᒃ.  
 
ᑕᒫᓂ ᐊᕐᕌᒎᔪᒥᑦ ᑲᑎᒪᔨᕋᓛᖑᔪᑦ ᐊᒥᓱᑲᓪᓚᐅᔪᓄᑦ ᐊᑐᓕᖁᔭᐅᔪᓂᑦ ᐱᐅᓯᕚᓪᓕᕈᑎᔅᓴᐅᔪᓂᑦ 
ᐱᖃᓯᐅᔾᔨᓯᒪᓚᐅᕐᖓᑕ. 
 
ᑖᒃᑯᐊᓗ ᐅᖃᐅᓯᕆᔭᐅᓚᐅᕐᒥᔪᑦ ᓇᒦᒃᑲᔭᕐᓂᖏᓐᓂᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᓕᕆᔾᔪᓯᖏᓐᓄᑦ 
ᓄᓇᑖᖃᑕᐅᓯᒪᔪᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᐊᒻᒪᓗ ᑖᒃᑯᐊ ᒐᕙᒪᒃᑯᓐᓄᑦ ᑎᒥᐅᔪᑦ ᑲᑎᒪᔨᖏᓐᓄᑦ ᑖᒃᑯᓄᖓᓗ 
ᐱᔾᔪᑎᒋᓪᓗᒍ ᑲᑎᒪᔨᕋᓛᖑᔪᑦ ᐃᓱᒪᓚᐅᕐᒪᑕ ᑕᒪᓐᓇ ᑲᔪᓯᑎᑕᐅᒐᔭᕐᖓᑦ ᓈᒻᒪᒋᐊᕐᓗᒍ ᐱᔪᒪᔭᖏᓐᓄᑦ 
ᐊᑐᖅᑕᐅᔭᕆᐊᖃᖅᑐᓄᑦ ᐊᒻᒪᓗ ᐃᑉᐱᒍᓱᑦᑎᐊᕐᓗᑎᒃ ᐃᓱᒫᓘᑎᒋᔭᐅᔪᓂᑦ ᓄᓇᓕᓐᓂᑦ. 
 
ᒪᓕᒐᓕᐅᖅᑏ ᓱᖅᑯᐃᓱᒻᒪᑕ ᑐᕌᕋᓱᓗᐊᓚᐅᖅᑐᑦ ᑕᐃᒃᑯᓇᓐᖓᑦ ᒪᓕᒐᓕᐅᖅᑎᓂᑦ ᑕᐃᑲᓂ ᐊᕐᕕᐊᓂ 
ᒪᓕᒐᓕᐅᖅᑎᓕᒫᑦ ᑲᑎᒪᑎᓪᓗᒋᑦ ᐱᖃᓯᐅᔾᔨᓚᐅᕐᒪᑕ ᓄᓇᕗᒻᒥ, ᑲᒪᓂᕐᒧᑦ ᓄᓇᕗᒻᒥ ᑮᓇᐅᔭᖁᑎᒋᔭᐅᔪᓂᑦ ᐃᒫᒃ 
ᐱᓕᕆᑦᑎᐊᖃᑦᑕᕐᓗᑎᒃ, ᒪᓕᖃᑦᑕᕐᓗᑎᒃ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᖏᓐᓂᑦ ᐊᒻᒪᓗ ᑲᑎᒪᔨᕋᓛᖏᓐᓂᑦ 
ᒪᓕᒐᓕᐅᖅᑎᒃᑯᑦ ᑕᒪᓐᓇ ᓴᓐᖓᑎᑦᑎᐊᕈᓐᓇᖁᓪᓗᒍ ᑮᓇᐅᔭᓕᕆᔾᔪᓯᕆᔭᕗᑦ ᒐᕙᒪᒃᑯᑦ ᐱᓕᕆᕕᖏᓐᓂᑦ ᐊᒻᒪᓗ 
ᑎᒥᖁᑎᖏᓐᓂᑦ. ᑖᓐᓇ ᐊᖏᖃᑎᒌᒍᑕᐅᔪᖅ ᓴᖅᑭᑕᐅᒃᑲᓐᓂᓚᐅᕐᒥᔪᖅ ᐅᖃᐅᓯᐅᒃᑲᓂᖅᑐᓂ ᓄᓇᕗᑦ 
ᒐᕙᒪᒃᑯᖏᓐᓂᑦ ᐱᓇᓱᐊᖅᑕᕗᑦ ᑎᑎᖅᑲᖁᑎᒋᔭᖓᓐᓂ. 
 
ᑖᒃᑯᐊᓗ ᐊᑐᓕᖁᔭᐅᔪᑦ ᓴᖅᑭᑕᐅᔪᑦ ᐃᒫᒃ ᓴᖅᑭᔮᑦᑎᐊᕋᓱᑦᑐᑎ ᐊᒻᒪᓗ ᐃᑲᔪᖅᑐᒍᑕᐅᒐᓱᐊᖅᑐᑎ 
ᑲᑐᔾᔨᖃᑎᒌᑦᑎᐊᖅᑐᒥ ᑕᒫᓂ ᑮᓇᐅᔭᓕᕆᓂᕐᒧᑦ ᑲᒪᓂᕐᒧᑦ ᒐᕙᒪᒃᑯᓐᓂ. 
 



ᐊᐃᕝᕕᖅ, ᔫᓂ 13, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2030

ᐅᖃᖅᑏ, ᐅᖃᕈᒪᔪᖓᓕ ᑲᑎᒪᔨᕋᓛᖁᑎᑦᑎᑦ ᒪᓕᕐᓗᒍ 91(5) ᒪᓕᒐᖅ ᑐᒃᓯᕋᕐᒪᑕ ᒐᕙᒪᒃᑯᑦ ᑭᐅᔪᓐᓇᖁᔭᐅᓪᓗᑎ 
ᑖᒃᓱᒥᖓ ᐅᓂᒃᑳᓄᑦ 120 ᐅᓪᓗᐃᑦ ᐃᓗᐊᓂ. 
 
ᐅᖅᑲᑏ, ᐱᖁᔨᕗᖔᖅᑯᖓ ᐅᓂᒃᑳᖑᔪ ᑲᑎᒪᔨᕋᓛᓄᑦ ᐊᖏᖅᑕᖁᓪᓗᒍ ᒪᓕᒐᓕᐅᕐᕕᐅᑉ ᐃᓗᐊᓂ.  
 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓅᑕᐅᒋᐊᖓᑦ ᑖᓐᓇ ᑐᓴᖅᑎᑎᔾᔪᑎᖓ ᑲᑎᒪᔨᕋᓛᑦ ᑐᒍᔭᐅᖁᔭᐅᓪᓗᓂ ᐊᒻᒪᓗ ᐊᑐᓕᖅᑕᐅᖁᔭᐅᓪᓗᓂ  
ᒪᓕᒐᓕᐅᕐᕕᒻᒧᑦ. ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑕ ᒪᓕᑦᑐᒍ ᒪᓕᒐᖅ 91. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ. 
 
ᑲᑎᒪᔾᔪᑎᒃᓴᕗᑦ ᓈᓴᐅᑎᖓ 11. ᑎᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᒃᓴᕗᑦ 12. 
ᑐᓴᖅᑎᑎᔾᔪᑎᖏᑦ ᑲᑎᒪᔩᑦ ᕿᒥᕐᕈᔭᐅᓂᖏᓐᓂ ᐱᖁᔭᒃᓴᐃᑦ. ᑐᑐ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ ᒪᓕᒐᒃᓴᓄᑦ 005 - 2(3): ᒪᓕᒐᒃᓴᖅ 7 - ᐋᖅᑭᒋᐊᕈᑎᐅᔪᖅᐋᖅᑭᒋᐊᕈᑎᐅᔪᖅ 

ᐃᒥᐊᓗᓐᓄ ᒪᓕᒐᕐᒥᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐅᓂᒃᑳᕈᒪᔪᖓ ᒪᓕᒐᒃᓴᖅ 7 ᐋᖅᑭᒋᐊᕈᑎᐅᔪᖅ ᐃᒥᐊᓗᓐᓄ 
ᒪᓕᒐᕐᒥᒃ ᕿᒥᕈᓇᖅᑕᐅᓚᐅᕐᒪᑦ ᒐᕙᒪᒃᑯᑦ ᐊᐅᓚᓂᖏᓐᓂ ᓵᑕᒃᓴᐅᓂᖏᓐᓄᓪᓗ ᑲᑎᒪᔨᕋᓛᖏᓐᓄ ᐱᖁᔭᒃᓴᐅᔪᕐᓗ 
ᐋᖅᑭᒋᐊᖅᑕᐅᓯᒪᓪᓗᓂ ᐃᓱᒪᖅᓯᐅᕈᑕᐅᒍᓐᓇᓯᒻᒪᑦ ᐅᓪᓗᒥ ᑲᑎᒪᑐᐃᓐᓇᖅᑎᓪᓗᒋᑦ.  
 
ᐊᒻᒪ ᐅᕐᑲᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᒪᓕᒐᖅ 68(6) ᒪᓕᒐᒃᓴᖅ 7 ᑲᑎᒪᑐᐃᓐᓇᖅᑐᓄᑦ 
ᐅᓪᓗᒥ ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ. ᑖᓐᓇ ᐱᖁᔭᒃᓴᖅ 7 ᐋᖅᑭᒋᐊᖅᓯᒪᓂᖓ ᑎᑎᕋᖅᑕᐅᓕᖅᑭᓯᒪᓂᖓᓗ 
ᒪᓕᑦᑐᒍ ᑕᕝᕙᑦᑕᐅᑎᒋ ᑲᑎᒪᔨᕋᓛᕈᓐᓅᖁᓪᓗᒍ. ᐋᒡᒑᖅᑐᖃᕐᑲ? ᐋᒡᒐᖅᑐᖃᖏᒻᒪᑦ ᑖᓐᓇ ᐱᖁᔭᒃᓴᖅ 7 
ᑐᓐᓂᖁᑕᐅᓂᐊᖅᑐᖅ ᑲᑎᒪᔨᕋᓛᓄᑦ ᐅᓪᓗᒥ. 
 
ᑲᑎᒪᔾᔪᑎᒃᓴᕗᑦ 12. ᑐᓴᖅᑎᑎᔾᔪᑏᑦ ᑲᑎᒪᔨᓄᑦ ᑐᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ ᕿᒥᕈᔭᐅᓂᖏᓐᓂ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᕗᑦ 13. ᐊᑐᐃᓐᓇᕈᖅᑕᐅᓂᖏᑦ ᑎᑎᖅᑲᐃᑦ. ᑐᑐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 126 - 2(3): ᐊᑲᐅᓐᖏᓕᐅᖅᑐᓕᕆᓂᕐᒧᑦ ᑲᒥᓴᓇᖓᑦ - ᑎᑎᖅᑲᐅᓯᐊᖅ 

ᑲᑎᒪᔨᕋᓛᖑᑲᐃᓐᓇᖅᑐᓄᑦ ᐱᔾᔪᑎᓕᒃ: ᒪᓕᒐᒃᓴᖅ 5 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᒪᓕᒐᕐᒥᒃ (ᑐᑐ) 

 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏ ᐃᖅᑲᐅᒪᔪᒃᓴᐅᒻᒪᑕ ᒪᓕᒐᓕᐅᖅᑏᑦ ᑲᑎᒪᔨᖏ ᒪᓕᒐᒃᓴᖅ 5 
ᐊᓂᒍᖅᑎᑕᐅᓚᐅᕐᒪᑦ ᐋᖅᑭᒋᐊᕈᑏᑦ ᐃᒻᒥᒧᑦ ᐅᒋᐊᕈᑎᖃᖅᑕᐃᓕᒪᓂᕐᒧᑦ ᐱᖁᔭᕐᔪᐊᖅ ᑭᖑᓪᓕᕐᐹᒥ 
ᑲᑎᒪᕐᔪᐊᖅᑎᓪᓗᒋᑦ ᑕᐃᒃᓱᒪᓂ ᓴᖅᑭᑦᑎᔪᒪᓚᐅᖅᓯᒪᒐᒪ ᑎᑎᖅᑲᓂᑦ ᐱᔭᐅᓚᐅᖅᓯᒪᔪᓂ ᑲᑎᒪᔨᕋᓛᓂ 
ᑕᐃᒃᑲᖓᓂ ᐃᒻᒧᑦ ᐊᕐᕕᐊᕈᑎᖃᖅᑕᐃᓕᒪᓂᕐᒧᑦ ᑲᒥᓴᓇᒧ ᐱᖁᔭᒃᓴᒧᑦ ᖁᕕᐊᓱᑦᑐᖓ ᑖᒃᓱᒧᖓ 
ᓴᖅᑭᑦᑎᔭᕆᐊᒃᓴᖅ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ ᑐᑐ. ᑲᑎᒪᔾᔪᑎᒃᓴᕗᑦ 13. ᐊᑐᐃᓐᓇᕈᖅᑕᐅᓂᖏᑦ ᑎᑎᖅᑲᐃᑦ. ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 127 - 2(3): ᐃᓄᑐᖃᐃᑦ ᓴᓴᐃᔭᑎᖓᑦ - ᑎᑎᖅᑲᐅᓯᐊᖅ ᐱᔾᔪᑎᖃᖅᑐᑦ 

ᑕᒻᒫᖅᑎᕐᕕᖕᒥᑦ ᐊᒻᒪ ᐃᓄᑐᖃᐃᑦ ᐊᖏᕐᕋᖏᑕ ᑳᓐᑐᕌᖓᓂᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐊᔾᔨᖏᓐᓂ ᑎᑎᖅᑲᐃᑦ ᓴᖅᑭᑦᑎᔪᒪᔪᖓ ᐱᔭᐅᓚᐅᖅᑐᑦ 
ᑎᑎᖅᑲᐅᓯᐊᑦ ᐃᓇᑐᖃᐃᑦ ᑲᑐᔾᔨᖃᑎᒌᖏᓐᓂ ᐊᐅᓪᓚᖅᑎᑕᐅᓚᐅᖅᑐᖅ ᒥᓂᔅᑕᖓᓐᓄ 
ᐋᓐᓂᐊᖃᓇᖏᑦᑐᓕᕆᔨᒃᑯᑦ ᐃᓅᓯᓕᕆᔨᒃᑯᓪᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᑐᑐ. ᐊᑐᐃᓐᓇᕈᖅᑕᐅᖓ ᒪᐅᖓᖅᑕᐅᓕ.  
 
ᑲᑎᒪᔾᔪᑎᒃᓴᕗᑦ 13. ᐊᑐᐃᓐᓇᕈᖅᑕᐅᓂᖏᑦ ᑎᑎᖅᑲᐃᑦ. ᓯᕗᓕᖅᑎ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 128 - 2(3): ᒪᓕᒐᕐᓂᑦ ᑐᑭᓯᓂᐊᕐᕕᒃᑯᑦ ᑲᑎᒪᔨᖏᓐᓂᑦ ᓄᓇᕘᒥ 2005-06 

ᐊᕐᕌᒍᑕᒫᑦ ᐅᓂᒃᑳᖅ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᐅᓪᓗᒥ ᑲᑎᒪᕕᑦᑎᓐᓄ ᐃᓕᓯᔪᒪᓕᕐᒥᔪᖓ ᑖᒃᑯᐊ ᐊᕐᕋᒍᑕᒫᖅᓯᐅᑎᓂ ᒪᓕᒐᓂᑦ 
ᑐᑭᓯᓂᐊᕐᕕᓕᕆᔩᑦ ᑲᑎᒪᔨᖏᑦ ᓄᓇᕗᒻᒥ 2005-ᒥ 2006-ᒧᑦ ᐅᓂᒃᑳᕆᔭᐅᓯᒪᔪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓪᓇᒦᒃ ᓯᕗᓕᖅᑎ. ᑎᑎᖅᑲᖏᑦ ᒪᐅᓐᖓᖅᑎᑕᐅᓕᑦ. 
 
ᑲᑎᒪᔾᔪᑎᒃᓴᕗᑦ 13. ᐊᑐᐃᓐᓇᕈᖅᑕᐅᓂᖏᑦ ᑎᑎᖅᑲᐃᑦ. ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 129 - 2(3): ᐋᓐᓂᐊᖅᑐᓕᕆᔭᐅᔪᓐᓇᓂᕐᒧᑦ ᐃᓕᓐᓂᐊᖅᑎᓄᑦ ᓄᓇᕗᑦ 

ᓯᓚᑖᓃᑦᑐᓄᑦ ᑐᕌᕈᑎᖏᑦ ᐊᓯᔾᔨᖅᑎᓪᓗᒋᑦ ᑕᑕᑎᕆᐊᓕᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᑉᐸᒃᓵᓂ ᓴᖅᑭᑎᑦᑎᓚᐅᕋᒪ ᑎᑎᖅᑲᓂᒃ ᐅᖃᐅᓯᖃᖅᑐᓂᒃ ᐃᓄᐃᑦ 
ᐃᓕᓴᖅᑕᐅᔪᑦ ᐊᑭᓕᖅᓱᖅᑕᐅᓂᕋᖃᑦᑕᖅᑕᖏᓐᓄᑦ ᐃᓕᓐᓂᐊᖅᑏᑦ ᓄᓇᕗᑦ ᓯᓚᑖᓃᑦᑐᑦ.  
 
ᐱᔭᕇᕈᒪᔭᒃᑲ ᓴᖅᑭᖅᑎᓗᖓ ᑕᑕᑎᕆᐊᓖᑦ ᑕᐃᒃᑯᐊ ᐱᖃᓯᐅᔾᔨᓯᒪᔪᑦ ᑕᐃᒃᑯᓄᖓ ᓄᓇᖃᓕᖅᑎᓪᓗᒋᑦ ᐊᓯᐊᓂᒃ. 
ᑖᓐᓇ ᐃᑉᐱᒋᔭᐅᑦᑎᐊᖁᔭᖓᑦ ᐃᑉᐱᒋᔭᐅᑦᑎᐊᖁᔭᕋ ᓈᓴᐅᑎᖃᖅᑐᑦ d ᐅᖃᐅᓯᖃᖅᑐᑦ ᓯᓚᑖᓃᑲᐃᓐᓇᕐᓂᐊᖅᑐᑦ 
ᐃᓕᓐᓂᐊᕆᐊᖅᓯᒪᓪᓗᑎᑦ ᕿᑲᕆᐊᖅᓯᒪᓪᓗᑎᑦ ᐃᖅᑲᓇᐃᔭᕆᐊᖅᓯᒪᓪᓗᑎᒃ ᐃᓅᓕᓴᖅᑕᐅᔭᖅᑐᖅᓯᒪᓪᓗᑎᒡᓗ 
ᐊᓯᖏᓐᓄᓪᓗ.  
 
ᐊᒻᒪᓗᑦᑕᐅᖅ ᐱᖃᑖ ᓄᓇᕗᒥᙱᑲᐃᓐᓇᕐᓂᐊᕐᓗᑎᑦ ᐊᑐᖅᑕᐅᓲᑦ ᑕᑕᑎᕆᐊᓖᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐱᓕᕆᕕᖓᓐᓃᙶᖅᑐᑦ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑎᑎᖅᑲᐃᑦ ᒪᐅᙵᖅᑕᐅᑲᐃᓐᓇᕐᓂᐊᕐᖓᑕ. ᖁᔭᓐᓇᒦᒃ.  
 
ᑲᑎᒪᔾᔪᑎᒃᓴᕗᑦ 13. ᐊᑐᐃᓐᓇᕈᖅᑕᐅᓂᖏᑦ ᑎᑎᖅᑲᐃᑦ. ᒥᔅ ᐸᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 130 - 2(3): ᖁᒻᒧᐊᖅᑎᑕᐅᓯᒪᔪᒃᑰᖅᑐᑦ ᑐᑭᓕᐊᕈᑎᑦ ᐆᑦᑐᕋᖅᑕᐅᓂᖏᑕ 

ᓄᓇᕘᒥ ᐅᓂᒃᑳᖅ (ᐸᕋᐅᓐ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 131 - 2(3): “ᐅᒥᐊᖅᔪᐊᒃᑰᖅᑎᑦᑎᓂᕐᒧᑦ ᑐᑭᓯᒋᐊᕐᕕᒃ” ᐅᖃᓕᒫᒐᖅ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑭᖅᑎᒍᒪᔪᖓ ᐆᒥᖓ ᐆᒥᖓᓗ ᑖᒃᑯᓂᖓ 
ᓴᖅᑭᑦᑎᔪᒪᔪᖓ ᑖᒃᑯᓂᖓ ᑎᑎᕋᖅᓯᒪᔪᓂᒃ ᓄᓇᕗᒥ ᓇᓂᓯᔾᔪᑏᑦ ᓱᕈᓯᕐᓂᒃ ᐅᓂᒃᑲᑦ.  
 
ᐱᖃᑖᑦᑕᐅᖅ ᐅᖃᖅᑎ ᓴᖅᑭᖅᑐᒪᔭᕋ ᑎᑎᕋᖅᓯᒪᔪᖅ ᖃᓄᖅ ᐅᒥᐊᕐᔪᐊᒃᑯᑦ ᑎᑭᓴᐃᔪᓐᓇᕐᒪᖔᔅᓯ ᑐᑭᓯᒋᐊᕈᑎᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᑎᑎᖅᑲᐃᑦ ᒪᐅᓐᖓᖅᑕᐅᓕᑦ. ᖁᔭᓐᓇᒦᒃ. 
 
ᑲᑎᒪᔾᔪᑎᒃᓴᕗᑦ 13. ᐊᑐᐃᓐᓇᕈᖅᑕᐅᓂᖏᑦ ᑎᑎᖅᑲᐃᑦ. ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 132 - 2(3): Yahoo-ᒃᑯᑦ ᑐᓴᒐᒃᓴᐃᑦ - ᐃᓱᒪᐃᓐᓇᕿᓗᐊᖅᑐᑦ ᐃᓅᓱᒃᑐᑦ 

ᓯᐴᖅᑐᒐᕐᓂᑦ ᐋᖓᔮᕐᓇᖅᑐᓂᓗ ᐆᑦᑐᕆᐊᕐᓂᖅᓴᐅᓂᖏᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᐅᐊᑦᑎᐊ ᐅᖃᓪᓚᐅᓯᖃᖅᑲᐅᒐᒪ ᑎᑎᖅᑲᓂᒃ 
ᓴᖅᑭᒃᑎᔪᒪᓪᓗᖓ ᑲᑐᔾᔨᖃᑎᒌᑦ ᑕᐃᒃᑯᐊ ᓲᕐᓗ ᑕᕝᕚᑲᒥᒃ ᐆᑦᑐᕋᖃᑦᑕᕐᓂᐅᑉ ᒥᒃᓵᓄᑦ ᐋᙵᔮᕐᓇᖅᑐᓂᒡᓗ ᐊᒻᒪᓗ 
ᑕᐃᒃᑯᓂᖓ ᓂᐅᖅᑕᐅᔪᓐᓇᖅᑐᑦ ᓱᐴᖅᑐᖅᑕᐅᓪᓗᑎᑦ ᐊᒻᒪᓘᓐᓃᑦ ᑕᒧᐊᑦᑐᐊᖅᑕᐅᓗᑎᒡᓘᓐᓃᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᑎᑎᖅᑲᖏᑦ ᒪᐅᙵᖅᑕᐅᓕᑦ. ᕿᓄᐃᓵᑲᐃᓐᓇᒐᓛᒃ, ᑎᑎᖅᑲᖏᑦ 
ᒪᐅᙵᖅᑕᐅᓇᓱᓐᓂᖏᓐᓂᒃ. ᖁᔭᓐᓇᒦᒃ.  
 
ᑲᑎᒪᔾᔪᑎᒃᓴᑦ 13. ᐊᑐᐃᓐᓇᕈᖅᑕᐅᓂᖏᑦ ᑎᑎᖅᑲᐃᑦ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 14. ᑐᓴᖅᑎᑎᔾᔪᑏᑦ 
ᐱᖁᔨᕗᖔᕈᑎᓄᑦ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 019 - 2(3): ᑲᑎᒪᓂᕐᒥᒃ ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᐃᕗᖓ ᔫᓐ 15-ᖑᓕᖅᐹᑦ ᐆᒥᖓ ᐱᖁᔨᕗᖔᓛᕋᒪ: 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᑲᓇᓐᓇᖓᓄᑦ ᒪᓕᒐᓕᐅᖅᑎᖓᓐᓄᑦ, ᐊᑐᙱᑲᐃᓐᓇᕐᓗᒍ 
ᒪᓕᒐᖅ 4, ᒪᓕᒐᓕᐅᕐᕕᒃ ᐃᓱᓕᑉᐸᑦ ᑲᑎᒪᓂᕐᒥᓐᓂᒃ ᐃᖃᓗᓐᓂᒃ ᐱᓇᓱᐊᕈᓯᕆᔭᑦᑎᓐᓂ ᕿᑲᕐᓂᐊᕐᒪᑕ ᓄᕖᑉᐱᕆ 
21, 2006-ᕈᕋᓱᓐᓂᖓᓂᒃ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᐊᐃᐲᔪᖃᖅᐹ ᐱᖁᔨᕗᖔᕈᒻᒧᑦ? (ᑐᓵᔨ ᓄᖅᑲᖅᐳᖅ) ᒪᒥᐊᓇᖅ ᑐᓴᕐᓂᖏᓐᓇᒃᑯ 
ᐊᐃᑉᐲᔪᖁᑎᖓᑦ. ᖁᔭᓐᓇᒦᒃ.  
 
ᑲᑎᒪᔾᔪᑎᒃᓴᕗᑦ 14. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᓄᑦ. ᓈᓴᐅᑎᖓᑦ 15. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᓄᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᕗᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᕗᑦ 17. 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕆᐊᓕᓐᓂᒃ ᐱᖁᔭᒃᓴᓂᒃ ᐊᓯᖏᓐᓂᒡᓗ ᑲᒪᓂᐊᖅᑎᓪᓗᒋᑦ. (ᑐᓵᔨ 
ᓄᖅᑲᖅᐳᖅ) ᐱᖁᔭᔅᓴᐃᑦ 7, 17, ᐊᒻᒪᓗ 18 ᒥᔅᑕ ᐹᓇᐸᔅ ᐃᒃᓯᕙᐅᑕᐅᓂᐊᖅᑐᖅ. 
 
ᑭᓯᐊᓂ ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᖅᑐᒧᑦ. ᒫᓐᓇ ᓄᖅᑲᖓᑲᐃᓐᓇᓂᐊᖅᑐᒍᑦ 30-ᒥᓂᔅᓯᒥᑦ. 
 
ᐃᖅᓱᖅᑎ. 
 
>>ᓄᖅᑲᖓᑲᐃᓐᓇᖅᑐᑦ 15:55ᒥ ᐊᒻᒪ ᑲᔪᓯᒃᑲᓂᖅᑐᑎᑦ 16:26ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ)(ᑐᓵᔨᒃᑯᑦ): ᑐᓐᖓᓱᒋᔅᓯ ᒪᓕᒐᓕᐅᖅᑎᐅᖃᑎᒃᑲ. ᑲᑎᒪᔨᕋᓛᑦ, ᐃᓛ, ᑲᑎᒪᑐᐃᓐᓇᕐᓂᖅ 
ᐱᒋᐊᖁᓂᐊᓕᕋᒃᑯ. ᑲᑎᒪᑐᐃᓐᓇᓕᕈᑦᑕ ᐃᓱᒪᔅᓴᖅᓯᐅᕈᑎᖃᕐᓂᐊᖅᑐᒍᑦ ᐅᑯᓂᖓ ᐱᖁᔭᔅᓴᖅ 7, ᐱᖁᔭᔅᓴᖅ 17, 
ᐱᖁᔭᔅᓴᖅ 18, ᐊᒻᒪᓗ ᐱᖁᔭᔅᓴᖅ 7. ᖃᓄᐃᓕᐅᕈᒪᓕᖅᐱᓯ? ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᒪᒋᔪᒪᔭᕗᑦ ᐱᖁᔭᔅᓴᖅ 7 ᐊᒻᒪᓗ 
ᑭᖑᓂᑦᑎᐊᖓᒍᑦ ᓄᖅᑲᕐᓗᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐊᖏᖅᐱᑕ ᒪᓕᒐᒃᓴᖅ 7 ᑲᒪᒋᓂᐊᕈᒪᓪᓗᒍ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᓐᓇ ᒪᓕᒐᕐᓂᐊᖅᑎ ᐹᓂᖃᑕᒋᔭᐅᖁᓂᐊᕋᒃᑯ. ᐊᖏᖅᐱᑖ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᒪᑐᐃᖅᓯᒋᐊᕈᑎᓂᑦ ᐅᖃᐅᓯᖃᖁᓂᐊᖅᑕᕋ. ᖁᔭᓐᓇᒦᒃ, 
ᓯᒪᐃᓚᒃ. 
 
ᒪᓕᒐᒃᓴᖅ 07 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ - ᐃᓱᒪᒃᓴᖅᓯᐅᖅᑕᐅᓂᖓ 

ᑲᑎᒪᔨᕋᓛᑎᒍᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᐅᖃᐅᓯᖃᕈᓐᓇᕐᓂᐊᕋᒪ 
ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖅ ᐋᖅᑭᒋᐊᖅᑕᐅᔪᒪᔭᖏᓐᓂ. ᒫᓐᓇ ᐱᖁᔭᖅᔪᐊᖅ ᑎᒍᓚᐅᖅᓯᒪᔭᕗᑦ ᓄᓇᑦᓯᐊᕐᒥ 
ᐊᕗᑎᒐᑦᑕ ᐊᒻᒪᓗ ᒫᓐᓇ ᐱᐅᓯᕆᔭᕗᑦ ᓄᓇᕗᒻᒥ ᓴᖅᑭᔮᓐᖏᑦᑐᓂ. 
 
ᑖᒃᑯᑎᒎᓇᖅ ᐋᖅᑭᒋᐊᖅᑕᐅᑉᐸᑦ ᓄᓇᑦᓯᐊᓚᔪᖅ ᐲᖅᑕᐅᓂᐊᖅᑐᑦ ᓄᓇᕘᓚᖔᓕᕐᓗᑎᑦ ᑐᑭᓯᓇᖅᓯᒋᐊᕐᓗᒋᓪᓗ 
ᐃᒥᐋᓗᐃᑦ ᓂᐅᕐᕈᑕᐅᓂᖏᑦ ᐊᔾᔭᑐᖅᑕᐅᓂᖏᓪᓗ ᐱᔪᓐᓇᐅᑏᑦ ᐊᒻᒪᓗ ᐃᒥᐋᓗᓕᕆᓂᕐᒧᑦ ᑲᑎᒪᔩᑦ, 
ᓚᐃᓴᑖᖅᑎᑦᑎᓂᕐᒧᑦ ᑲᑎᒪᔩᑦ, ᑲᒥᓯᓇᖏᓐᓄᓪᓗ ᐃᖅᑲᓇᐃᔭᖅᑏᑦ ᑎᒃᑯᐊᖅᑕᐅᔾᔪᓯᖏᑦ.  

ᑖᒃᑯᐊ ᐃᓘᓐᓇᖏᑦ ᐋᖅᑭᒋᐊᖅᑕᐅᓂᐊᖅᑐᑦ ᑲᒥᓯᓇᒧᑦ ᐊᑐᓕᖁᔭᓕᐊᕆᔭᐅᔪᖅ ᒥᓂᔅᑕ ᒪᓕᓪᓗᓂᒋᑦ ᐊᒻᒪᓗ 
ᒪᓕᒐᐃᑦ ᐊᒻᒪᓗ ᓄᑦᑎᖅᑕᐅᓂᖏᑦ ᒪᑯᐊ ᐸᐸᑕᐅᔪᓐᓇᕐᓂᖏᓪᓗ ᑯᒻᒧᓂᐅᕈᑏᑦ ᐊᒻᒪᓗ ᐊᓯᖏᑦ ᐃᒥᐋᓗᐃᑦ 
ᒪᓕᒐᖅᑎᒍᑦ ᐋᖅᑭᑦᑕᐅᓯᒪᒻᒪᑕ ᐃᒥᐋᓗᓕᕆᓂᕐᒧᑦ ᐱᖁᔭᔫᑉ ᓯᕗᓂᔅᓴᒥᑦ ᑕᑯᓐᓇᕐᓗᒋᑦ ᕿᒥᕐᕈᓇᖅᑕᐅᓯᒪᔪᑦ 
ᐊᒻᒪᓗ ᐋᖅᑭᒋᐊᖅᑕᐅᑉᐸᑕ ᒫᓐᓇ ᐊᑐᖅᑕᕗᑦ ᐃᒥᐋᓗᓕᕆᓂᕐᒧᑦ ᐱᖁᔭᕐᔪᐊᖅ ᒪᓕᔅᓯᒪᓕᕐᓂᐊᖅᑐᖅ 
ᓄᓇᕗᒻᒥᐅᓄᑦ.  
 
ᐊᐱᖅᑯᑎᔅᓴᖃᕈᔅᓯ ᑭᐅᔪᓐᓇᑎᐊᖅᑐᖓ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑕᑲᓇᓂ ᐃᒃᓯᕚᖃᑎᖃᕈᒪᕖᑦ ᐊᐱᖅᓱᖅᑕᐅᔪᒧᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᐃᒃᓯᕚᖃᑎᖃᕈᒪᔪᖓ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᐱᕆᓚᐅᑲᓪᓗᖓ ᑖᒃᑯᐊ ᑲᑎᒪᔨᕋᓛᑦ ᐊᖏᖅᐹᑦ ᑖᒃᑯᐊ witness-ᖑᓂᐊᖅᑐᐃᑦ 
ᑕᑲᓄᓐᖓᖁᓪᓗᒋᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᑲᓄᓐᖓᕈᓐᓇᖅᓯᔪᑎᑦ ᐊᐱᖅᓱᖅᑕᐅᕕᒻᒧᑦ.  
 
ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ, ᑎᑎᕋᖅᑕᐅᓯᒪᓂᐊᕐᒪᑕ ᑭᒃᑯᒻᒪᖔ ᓇᓗᓇᐃᑲᐃᓐᓇᒃᑭ. ᖁᔭᓐᓇᒦᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᐅᓗᓯ ᓱᕕᒐᖅ, ᑕᓕᖅᐱᓃᑦᑐᖅ ᑐᖏᓕᕋ 
ᐊᒻᒪᓗ ᑕᐃᔮᓐ ᐸᒃᒪᓐ ᒪᓕᒐᓕᕆᔨᒃᑯᓃᓐᖔᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᑐᓐᖓᓱᒋᔅᓯ. ᒫᓐᓇ ᐊᐱᕆᔪᒪᓕᕐᒥᔭᕋ ᑖᓐᓇ 
ᐃᒃᓯᕙᐅᑕᕆᔭᐅᔪᖅ ᑖᒃᑯᓄᖓ ᑲᑎᒪᔨᕋᓛᖑᔪᓄᑦ ᒪᑐᐃᖅᓯᒋᐊᕐᖓᐅᑎᒥᓂᒃ ᐅᖃᐅᓯᖃᕈᓐᓇᕐᒪᖔᑦ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᔅᓴᐅᓂᖏᓐᓄᓪᓗ 
ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑐᑦ ᐱᖁᔭᔅᓴᖅ 7-ᒥᑦ, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓚᐅᖅᑐᖅ ᐃᒥᐊᓗᓕᕆᓂᕐᒧᑦ, 
ᐱᖁᔭᕐᔪᐊᖅ ᒥᓂᔅᑕᒧᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ. 
 
ᑲᑎᒪᔨᕋᓛᑦ ᐃᑲᔪᖅᓱᐃᓚᐅᖅᐳᑦ ᐃᓗᓕᖏᓐᓂᑦ ᐱᖁᔭᔅᓴᖅ 7 ᐃᓗᐊᓃᑦᑐᓂᒃ. ᑲᑎᒪᔨᕋᓛᑦ ᐅᔾᔨᕆᓯᒪᒻᒥᔪᑦ 
ᒐᕙᒪᒃᑯᑦ ᕿᒥᕐᕈᓇᒃᑲᓂᕐᓂᐊᕈᓇᕐᓂᖏᓐᓂᑦ ᑖᔅᓱᒥᖓ ᐱᖁᔭᕐᔪᐊᕐᒥᑦ ᓯᕗᓂᔅᓴᑦᑎᓐᓂᑦ. 
 
ᑲᑎᒪᔨᕋᓛᑦ ᕿᒥᕐᕈᓇᑦᑎᓪᓗᒋᑦ ᐱᖁᔭᔅᓴᕐᒥᑦ ᑲᑎᒪᔨᐅᖃᑕᐅᔪᑦ ᐃᖅᑲᓇᐃᔭᖃᑎᖃᓚᐅᖅᑐᑦ ᒥᓂᔅᑕᒥᑦ 
ᐋᖅᑭᔅᓱᐃᓪᓗᑎᒃ ᐊᑕᐅᓯᐅᓐᖏᑦᑐᓂᒃ ᐱᖁᔭᔅᓴᐅᑉ ᐃᓗᐊᓃᑦᑐᓂᒃ ᐋᖅᑭᒋᐊᕈᑎᔅᓴᓂᒃ ᐃᓚᖓᑦ 
ᐋᖅᑭᒋᐊᖅᑕᐅᓚᐅᖅᑐᖅ ᐲᖅᓯᔪᒪᓪᓗᑎᒃ ᐱᖁᔭᔅᓴᐅᑉ ᐃᓗᐊᓃᑦᑐᑦ ᐊᔪᐃᓐᓈᕈᑎᔅᓴᒥᒃ ᓄᑖᒥᒃ  

ᐃᓕᓯᔪᒪᓚᐅᕐᒪᑕ ᒥᓂᔅᑕᐃᑦ ᑲᑎᒪᔨᖏᓐᓄᑦ ᑐᓂᖅᑯᑕᐅᔪᔅᓴᑦ ᐱᔾᔪᑎᖃᖅᑎᓪᓗᒍ ᐃᓱᒪᓕᐅᕈᑎᒋᔭᐅᓚᐅᖅᑐᑦ 
ᐃᒥᐊᓗᓕᕆᓂᕐᒧᑦ ᓚᐃᓴᑖᖅᑎᑦᑎᔩᑦ ᑲᑎᒪᔨᖏᓐᓂᑦ. 
 
ᑖᒃᑯᐊ ᑲᑎᒪᔨᕋᓛᑦ ᐃᓱᒪᖃᖅᑐᑦ ᑖᒃᑯᐊ ᐃᓕᔭᐅᓯᒪᔭᕆᐊᖃᕋᓱᒋᔭᐅᓐᖏᑎᓪᓗᒋᑦ ᐃᒻᒥᒃᑰᖅᑐᓄᑦ 
ᑎᒥᓐᖑᖅᑎᑕᐅᓯᒪᔪᓄᑦ ᒪᓕᒐᓕᕆᓂᕐᒧᑦ ᑐᕌᖓᔪᓂᑦ ᑎᒥᓐᖑᖅᑎᑕᐅᓯᒪᔫᑉ ᐃᓱᒪᓕᐊᕆᔭᖏᓐᓐᓂᑦ. 
ᑕᐃᒪᐃᒃᑲᓗᐊᖅᑎᓪᓗᒍᑦ ᒐᕙᒪᒃᑯᑦ ᓴᖅᑭᑎᑦᑎᖃᑦᑕᕈᓐᓇᖅᑐᑦ ᐋᖅᑭᒋᐊᕈᑎᓂᒃ ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᓂᑦ 
ᐃᓱᒪᔅᓴᖅᓯᐅᕈᑕᐅᓂᐊᕐᒪᑕ ᒪᓕᒐᓕᐅᕐᕕᒻᒧᑦ ᐊᒻᒪᓗ ᐃᓱᒪᒋᔭᐅᑉᐸᑕ ᑖᒃᑯᐊ ᒫᓐᓇ ᐊᑭᓕᐅᑎᒋᔭᐅᒋᐊᓖᑦ 
ᓈᒻᒪᓐᖏᓗᐊᕋᓱᒋᔭᐅᑉᐸᑕ. 
 
ᑕᒪᔾᔭ ᐅᖃᐅᓯᔅᓴᒃᑲ ᑲᑎᒪᔨᕋᓛᑦ ᐱᖁᔭᓕᐅᖅᑐᑦ ᑖᓐᓇ ᐱᖁᔭᔅᓴᖅ ᑲᔪᓯᑎᑕᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᑲᔪᓯᓚᐅᓐᖏᓂᑦᑎᓐᓂᑦ ᐃᖅᑲᐃᑎᑦᑎᔪᒪᔪᖓ ᑲᑎᒪᔨᐅᖃᑎᓐᓂᒃ 
ᐅᑯᓂᖓ ᒪᓕᑦᑐᒍ ᑖᓐᓇ ᓈᓴᐅᑎᓕᒃ 77(1), 10 ᒥᓂᔅᓯᒥᑦ ᐅᖃᓪᓚᒍᓐᓇᖅᑐᓯ ᐊᒻᒪᓗ ᒪᓕᑦᑐᒍ ᑖᓐᓇ ᐱᖁᔭᖅ 
77(2), ᑖᔅᓱᒪ ᐅᖃᐅᓯᐅᔫᑉ ᒥᔅᓵᓄᑦ ᐃᒃᓯᕙᐅᑕᖅ ᒪᓕᑦᑎᑦᑎᓂᐊᖅᑐᖅ, ᒪᓕᒐᓕᐅᖅᑎᐅᔪᑦ ᐅᖃᓪᓚᒍᓐᓇᖅᑐᑦ 
ᐊᑕᐅᓯᐊᓐᖏᓪᓗᓂ ᐅᖓᑖᓄᑦ, ᐊᑕᐅᓯᐅᑉ ᐅᖓᑖᓄᑦ. ᑖᓐᓇ ᐅᖃᐅᓯᐅᕙᓪᓕᐊᔪᖅ ᒪᓕᓪᓗᒍ, ᑭᓯᐊᓂ ᑖᒃᑯᐊ 
ᐅᖃᓪᓚᔅᓯᒪᓕᖅᑐᐃᑦ ᐅᖃᓪᓚᒌᖅᐸᑕ ᐅᖃᖅᑐᖃᒃᑲᓐᓂᕈᓐᓇᕐᓂᐊᖅᑐᖅ. 
 
ᒫᓐᓇ ᓇᑎᖅ ᒪᑐᐃᖅᐸᕋ ᐅᖃᐅᓯᔅᓴᑐᐃᓐᓇᕐᓂᒃ ᐅᖃᓪᓚᑦᑐᖃᕐᓂᐊᕐᒪᖔᑦ. (ᑐᓵᔨᑎᒍᑦ ᓄᖅᑲᖅᐳᑦ): 
ᑭᓱᑐᐃᓐᓇᕐᓄᑦ ᑐᕌᖓᔪᓂᑦ ᐅᖃᐅᓯᔅᓴᖅᑕᖃᖅᐹ? ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑖᓐᓇ ᐱᖁᔭᔅᓴᖅ 7 
ᑲᒪᒋᓂᐊᓕᕋᑦᑐᒍ, ᐱᖁᔭᕐᔪᐊᖅ ᐋᖅᑭᒋᐊᕈᑦ ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖅ ᓈᓴᐅᑎᓕᒃ 1. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 8? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 9? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 10? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 11? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 12? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 13? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 14? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 15? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔨᕋᓛᑦ ᒪᓕᒐᒃᓴᖅ 7 ᐃᓘᓐᓇᖓ ᐊᖏᖅᑕᐅᕚ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ: ᐊᖏᖅᐱᑖ ᒪᓕᒐᒃᓴᖅ 7 ᐱᖓᔪᐊᓂ ᐅᖃᓕᒫᖅᑕᐅᔪᓐᓇᖅᓯᒻᒪᖔᑦ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨ ᓄᖅᑲᖅᐳᖅ) ᖁᔭᓐᓇᒦᕈᒪᕙᒋ ᒥᓂᔅᑕ ᐊᒻᒪᓗ ᑖᒃᑯᐊ ᐃᒃᓯᕚᖃᑎᒋᓵᖅᑕᑎᑦ. 
ᖃᓄᖅ ᐱᔪᒪᓕᕐᒪᖔᑕ ᐊᐱᕆᔪᒪᓕᕐᒪᖔᑕ, ᐃᒃᓯᕙᐅᑕᕐᓄᑦ ᐅᑎᕈᓐᓇᓕᖅᑐᑎᑦ ᒪᒥᐊᓇᖅ, ᒪᑦᑐᑎᔪᓐᓇᖅᓯᔪᑎᑦ 
ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᑲᐃᓐᓇᕋᒪ ᓯᒪᐃᓚᒃ ᐅᑎᖁᓪᓗᒍ. ᑖᒃᑯᐊ 
ᒪᑐᐃᖅᓯᒋᐊᕈᑎᒋᖅᑲᐅᔭᖏᑦ ᖁᕐᓗᖅᑑᑉ ᑖᒃᑯᐊ ᑕᒪᒃᑮᒃ ᐱᔭᕇᕋᑦᑎᒃᑯᑦ. ᓄᖅᑲᖅᐸᓪᓕᐊᒍᒪᓕᖅᖢᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᑎᒃ ᑖᓐᓇᓗ 
ᐋᖅᑭᒃᑎᐊ-ᑲᑎᒪᔾᔪᑕᐅᔪᓐᓇᙱᒃᖢᑎᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ. ᑲᔪᓯᕗᖅ. ᒫᓐᓇ ᓇᖏᖅᓯᓂᐊᓕᕋᒪ 
ᓄᖅᑲᖅᐸᓪᓕᐊᓂᐊᓕᕋᑦᑕ.  
 
ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ ᓈᓴᐅᑎᖓᑦ 20, ᑐᓴᖅᑎᑎᔾᔪᑎᖏᑦ ᑲᑎᒪᑐᐃᓐᓇᖅᑎᓪᓗᒋᑦ. 
ᐹᓇᐸᔅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᑎᒍᑦ) ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 7, 
ᒫᓐᓇᑦᑕᐅᑎᒋᑦ ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᔪᖅ ᐊᒻᒪᓗ ᐅᖃᖅᑎ ᐱᖁᔨᕗᖓ ᑖᒃᑯᐊ 
ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᑦ ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᖅᑕᖃᕐᖓᑦ ᐊᐃᑉᐲᔪᖃᕐᒪᖔᑦ? ᖁᔭᓐᓇᒦᒃ, ᓇᑦᑎᖅ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᒃᓴᕗᑦ 20. ᑐᓴᖅᑎᑦᑎᔾᔪᑏᑦ ᑲᑎᒪᑐᐃᓐᓇᖅᑎᓪᓗᒋᑦ. ᑲᑎᒪᔾᔪᑎᒃᓴᕗᑦ 21. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. (ᑐᓵᔨᑎᒍᑦ) ᓈᓴᐅᑎᓕᒃ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᓕᕆᔨᒃᑯᑦ 5:15-ᒧᐊᖅᐸᑦ ᑲᑎᒪᓂᐊᖅᑐᑦ ᑐᒃᑑᑉ 
ᑲᑎᒪᕕᖓᓂ. ᑲᑎᒪᔨᕋᓛᓪᓗ ᐱᖓᓱᑦ ᑲᑎᒪᓂᐊᖅᖢᑎᒃ 9-ᒥ ᐱᖁᑎᕐᔪᐊᓕᕆᔨᒃᑯᑦ ᑐᒃᑑᑉ ᑲᑎᒪᕕᖓᓂ 
ᒐᕙᒪᒃᑯᖏᑦ ᐊᐅᓚᑕᐅᓂᖏᓐᓄᑦ ᑲᑎᒪᔨᖏᑦ 10:30-ᓂ ᑐᒃᑑᑉ ᑲᑎᒪᕕᖓᓂ ᐊᒻᒪ ᐱᖃᑎᖏᑦ ᐱᖃᑖᓂ.  
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 7 

• ᒪᓕᒐᒃᓴᖅ 11 

• ᒪᓕᒐᒃᓴᖅ 20 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔭᕇᖅᐳᒍᑦ ᐅᓪᓗᒥ. ᑲᑎᒪᒃᑲᓐᓂᓛᖅᑐᒍᑦ ᔫᓐ 14, 2006 1:30ᒥ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᐳᖅ 16:40ᒥ ᐅᓐᓄᓴᒃᑯᑦ 



 

 

 


